
„ქართული ოცნების“ ოფისში საგანგებო შეკრება გაიმართა, რომელსაც ესწრებოდნენ ბიძინა ივანიშვილი, პრემიერ მინისტრი, პარტიის გენ. მდივანი, მინისტრთა კაბინეტის და საპარლამენტო უმრავლესობის წარმომადგენლები. შეხვედრის დასრულებამდე მედია დარწმუნებული იყო, რომ გაკეთდებოდა განცხადებები სამთავრობო ცვლილებების შესახებ, რასაც ირიბად ადასტურებდა უმრავლესობის ზოგიერთი წარმომადგენლის კომენტარები შეხვედრის დაწყებამდე - 
ნუკრი ქანთარია:  პროცესებიდან გამომდინარე ვფიქრობ, რომ ცვლილებების დრო დგება, მაგრამ  კონკრეტულად რომელი, როგორ, რანაირად, ამაზე ეხლა  პასუხს ვერ გაგცემთ. ცვლილება, შიგნით იქნება ეს თუ გამოიწვევს კადრების გადაადგილებას, ეს შესაძლებელი მგონია, იმიტომ, რომ ყოველ გარკვეულ ჯერზე საჭიროა განახლება. მიმდინარე პროცესებმა ბევრი რამე გააშიშვლა და აჩვენა ბევრი ისეთი პრობლემა, რომელიც საჭიროებს გადაწყვეტას და არა თვალის დახუჭვას.
ზაქარია ქუცნაშვილი: ვფიქრობ, რომ ცვლილებები აუცილებელია, თან მთელი რიგი მიმართულებით, თვისობრივი ხასიათის ცვლილებები. დანარჩენს დაველოდოთ. გაკეთდება ოფიციალური განცხადება და დასახელდება ყველაფერი. 
-პრემიერის დონეზე ცვლილებები საჭიროა?
-თვისობრივი  ხასიათის  ცვლილებებია.
გია ჟორჟოლიანი: ვხედავ დიდი ხანია სამთავრობო პოლიტიკის ცვლილების აუცილებლობას. ეს პერსონებთან არ არის დაკავშირებული, ეს არის პოლიტიკასთან დაკავშირებული.  პოლიტიკა უნდა იყოს უფრო სოლიდარული, უნდა იყოს ორინტირებული იმაზე, რომ  დაბალშემოსავლიან ადამიანებს გაუუმჯობესდეთ მდგომარეობა, შეიქმნას დასაქმების მეტი ადგილები, მხარი დაეჭიროს წარმოების განვითარებას  და ა.შ. ეს არის ძალიან სერიოზული ცვლილებები, ოღონდ ეს არის პოლიტიკური ცვლილებები, ეს არ არის პერსონალისტური ცვლილებები.
კობა ნარჩემაშვილი: ეს არის გარკვეული პოლიტიკიური ჯგუფებისა და ზოგიერთი საინფორმაციო საშუალების ნარატივი კრიზისთან დაკავშირებით.  მიმაჩნია, რომ  სახელისუფლებო კრიზისთან ჩვენ საქმე არ გვაქვს.  რაც შეეხება სამთავრობო ცვლილებებთან დაკავშირებით, დღეს უნდა იყოს თუ არა განხილვა, ვერ  გეტყვით, არ ვიცი.  არსებობს ცვლილებები, როცა მთავრობა გადადგება კონკრეტული პრობლემების ან ხარვეზების გამო და არსებობს ცვლილებები, რომელიც უკეთესი პროცესების გამო ხორციელდება. ეს არის  ორი სრულიად სხვადასხვა რამ, ასე რომ მინდა,  თქვენ  ამას მიაქციოთ ყურადღება. 
დავით ჭიჭინაძე: ცვლილებები საჭიროა. ამას ალბათ ის სიტუაცია გვაჩვენებს, რაც ქვეყანაშია.
-საჭიროა რომ რიგი მინისტრები შეიცვალოს?
-რა თქმა უნდა, ალბათ საჭიროა, რადგან მოთხოვნაა საზოგადოებაში, ამხელა პროტესტია.“
„კურიერის“ მთავარი გამოშვების ინფორმაციით, „პარტიასთან დაახლოებული წყაროები ამტკიცებენ, რომ პოლიტსაბჭოს სხდომა კრიტიკულად დაძაბული იყო. ამჯერად პრემიერმა და რამდენიმე მინისტრმა შეძლეს საკადრო ცვლილებების თავიდან არიდება და პოსტების შენარჩუნება, მაგრამ ფაქტია, რომ კვირიკაშვილის კაბინეტის ბოლო ვადის ათვლა დაიწყო. როგორც „კურიერს“ „წყარო“ უყვება, ვითარება განსაკუთრებით მაშინ დაიძაბა, როდესაც თეა წულუკიანის საკითხი განიხილებოდა. „კურიერის“ ინფორმაციით, წულუკიანმა გადადგომაზე უარი თქვა და უმრავლესობის ნაწილმა მის განცხადებებში უმრავლესობის სხდომაზე მუქარაც კი ამოიკითხა. „ოცნების“ დეპუტატების ერთმა ნაწილმა პირდაპირ მოითხოვა მინისტრების წასვლა, რასაც მთავრობის წევრების მწვავე რეაქცია მოჰყვა. პრემიერმა პირდაპირ თქვა, რომ ტოტალური უკმაყოფილების ფონზე ის თანამდებობიდან არ გადადგებოდა. „კურიერის“ ინფორმაციით, წულუკიანის გაშვების საკითხი „ქართულ ოცნებაში“ უკვე გადაწყვეტილია. მას საფრანგეთში საქართველოს ელჩის თანამდებობას სთავაზობენ. მოქმედ ელჩს - ეკა სირაძე-დელონეს უფლებამოსილების ვადა ეწურება, თუმცა „ქართულმა ოცნებამ“ წულუკიანი წასვლაზე ვერ დაითანხმა. გადაყენებას პრემიერი და მინისტრები გადაურჩნენ, თუმცა წყარო „ქართული ოცნებიდან“ ამბობს, რომ ამ საკითხს გუნდი ისევ დაუბრუნდება.“    

შეხვედრის დასრულების შემდეგ განცხადება არჩილ თალაკვაძემ გააკეთა - 
არჩილ თალაკვაძე: ვიმსჯელეთ მიმდინარე საკითხებზე, გაეროს ეგიდით ჩატარებული კვლევის ძირითად შედეგებზე და ამ შედეგებთან დაკავშირებით იყო განხილული მთელი რიგი საკითხები. მათ შორის კვლევით უკვე ცნობილია, რომ ჩვენი მოქალაქეების საკმაოდ მნიშვნელოვანი ნაწილი კვლავ დგას იმ პრობლემების წინაშე, რაშიც ხელისუფლების და მთავრობის მოქმედების გეგმა საჭიროა. ჩვენ ველოდებით მთავრობისგან კონკრეტულ სამოქმედო გეგმას იმ შედეგებთან დაკავშირებით, რომელიც მოსახლეობის კეთილდღეობასთან არის დაკავშირებული. 
რაც შეეხება სამთავრობო ცვლილებების საკითხს, ეს არ ყოფილა უმრავლესობის სხდომის დღის წესრიგში განხილვის საგანი. შესაბამისად, ამასთან დაკავშირებით სხვა კომენტარს ვერ გავაკეთებ. 
-რატომ იყო ამაზე საუბარი?
-ეს საკითხი არ ყოფილა განხილვის საგანი უმრავლესობის სხდომაზე. შესაძლოა, ზოგიერთ დეპუტატს აქვს მოსაზრება ცვლილებებთან დაკავშირებით, თუმცა მე გეუბნებით უმრავლესობის სხდომის საკითხებთან დაკავშირებით, რომ სამთავრობო ცვლილებები განხილული არ ყოფილა.
-უახლოეს პერიოდში უნდა ელოდოს თუ არა საზოგადოება სამთავრობო ცვლილებებს და მათ შორის პრემიერ მინისტრის დონეზე? ამას გარდა რამდენიმე მინისტრზე იყო საუბარი ბოლო დღეების განმავლობაში.
-ჩვენი გუნდისთვის ყველაზე პრინციპულია, შევინარჩუნოთ ანგარიშვალდებულების მაღალი სტანდარტი საზოგადოებასთან და რაც მთავარია, მივაღწიოთ იმ მიზნებს, რომელიც ჩვენმა გუნდმა საზოგადოებასთან ერთად დაისახა, მათ შორის კეთილდღეობასთან მიმართებით, ეს კვლევა კი გვიჩვენებს, რომ არაერთი ჩვენი თანამოქალაქე კვლავ რჩება სიღარიბის პრობლემასთან პირისპირ და კვლავ საჭიროა აქტიური მოქმედებები. შესაბამისად, ჩვენ ველოდებით მთავრობისგან სამოქმედო გეგმას. ამ კვლევაში არის მოცემული მთელი რიგი მნიშვნელოვანი მონაცემები, რაც ჩვენ პოლიტიკის ფორმირებაში და გადაწყვეტილების მიღებაში დაგვეხმარება. იცით, რომ შინამეურნეობის შემოსავლის მატებასთან დაკავშირებით მონაცემები, არის საუბარი, რომ ჯანდაცვაზე ხელმისაწვდომობა გაუმჯობესდა, თუმცა არის ძალიან საყურადღებო სოციალური საკითხები და ჩვენ ველოდებით მთავრობისგან სამოქმედო გეგმას. 
-თქვენ ამბობთ, რომ კვლების შედეგები არის აღმაშფოთებელი და ყველაზე მეტად რა ნაწილში, რამაც ასე შეაშფოთა უმრავლესობა? საგანგებოდ შეიკრიბეთ ბიძინა ივანიშვილთან ერთად მთავრობის სრული შემადგენლობა, პრემიერიც. კონკრეტულად რა ნაწილია ყველაზე შემაშფოთებელი თქვენთვის?
-საერთაშორისო ორგანიზაციების კვლევები ჩვენთვის ყოველთვის არის ყურადღების საგანი, მაგრამ განსაკუთრებით ეს კვლევა, რომელიც გაეროს ეგიდით არის ჩატარებული და ეხება ჩვენი მოსახლეობის კეთილდღეობას, სოციალურ მდგომარებას, ჩვენთვის, როგორც ხალხის მიერ არჩეული პარლამენტარებისთვის არის ძალიან მნიშვნელოვანი. სწორედ ამიტომ მიმდინარე საკითხებთან ერთად ჩვენ განვიხილეთ ამ კვლევის შედეგები დეტალურად და აქ არის მოცემული, რომ შინამეურნეობების შემოსავალი გაიზარდა, ჯანდაცვაზე ხელმისაწვდომობა გაიზარდა, თუმცა არის ნაწილი, სადაც პირდაპირ ჩანს, რომ ბევრი ჩვენი თანამოქალაქე კვლავ რჩება სიღარიბესთან დაკავშირებულ პრობლემებთან პირისპირ, რაზეც ჩვენი პრინციპული მოლოდინი არის, რომ მთავრობა წარმოადგენს რეალურ გეგმას, რომელიც ამ საკითხებს რაც შეიძლება მოკლე დროში გადაჭრის. 
-იუნისეფთან დაკავშირებით თუ უნდა გესაუბრათ, რატომ თავიდანვე არ დაანონსდა ეს და რატომ გაცხადდა ახლა, მაშინ როცა დავით სერგეენკო შევიდა და მან არ ისურვა იმ საკითხებზე საუბარი, რა იქნებოდა შიგნით? მას შეეძლო, სწორედ ეთქვა, რომ იუნისეფზე აპირებდით  მსჯელობას და არა საკადრო ცვლილებებზე.
-საზოგადოებას შეუძლია გადაამოწმოს, რომ უმრავლესობის სხდომები ტარდება რეგულარულად, ამ პერიოდულობით, როგორც ახლა ჩავატარეთ და არასოდეს ჩვენ იმ საკითხებს, რაზეც მსჯელობას ვგეგმავთ ხოლმე, წინასწარ არ ვაცხადებთ, თუმცა ჩვენ ყოველთვის ვინარჩუნებთ ანგარიშვალდებულებას შეხვედრის შემდეგ და საზოგადოებას ვეუბნებით, თუ რა საკითხები განვიხილეთ. ამ შემთხვევაშიც პირდაპირ გეუბნებით, რომ მიმდინარე საკითხებთან და მოვლენებთან ერთად ჩვენ განვიხილეთ გაეროს ეგიდით კეთილდღეობასთან ჩატარებული კვლევის შედეგები. 
ბიძინა ივანიშვილი პარლამენტის წევრებთან, მთავრობის წევრებთან ერთად, იცით, რომ ის არის პარტიის თავმჯდომარე და რა თქმა უნდა, ამ განხილვას ესწრებოდა. ამ კვლევამ გვაჩვენა, რომ ეკონომიკური რეფორმები, რომლებიც ჩვენ გავატარეთ, ერთ მნიშვნელოვან ნაწილში არის პოზიტიური და ნამდვილად გამოიღო დადებითი შედეგები. ასევე გვაჩვენა, რომ არაერთი ჩვენი თანამოქალაქე კვლავ რჩება სიღარიბესთან, რაზეც საჭიროა ქმედითი სამოქმედო გეგმა და ჩვენ ველოდებით ამ გეგმას მთავრობისგან.
-სამოქმედო გეგმაზე ხომ არ არის დამოკიდებული მთავრობაში საკადრო ცვლილებები? იმიტომ, რომ ბევრჯერ გაუსვით ხაზი, რომ პარლამენტი ელოდება სამოქმედო გეგმას. გადამწყვეტია ეს გეგმა?
-ჩვენთვის გადამწყვეტი არის ის, რომ მივაღწიოთ მიზნებს და შევასრულოთ პირობები, რომლებიც მივეცით საზოგადოებას. ამ პროცესში არც საკადრო გადაწყვეტილებები, არც საკანონმდებლო გადაწყვეტილებები, არც პოლიტიკური გადაწყვეტილებები ჩვენთვის არ არის შეუძლებელი. მთავარი არის, რომ ყველა გადაწყვეტილება, რასაც მივიღებთ, ემსახურებოდეს ამ მიზნებს. შესაბამისად, დღეს  განვიხილეთ მიმდინარე მოვლენები, კვლევის შედეგები. არ ყოფილა განხილვა სამთავრობო ცვლილებების შესახებ. შესაძლოა, ზოგიერთ დეპუტატს აქვს ეს მოსაზრება, მაგრამ მთავარია, დღევანდელი შეხვედრის შემდეგ ჩვენ იმ პრობლემებთან დაკავშირებით, რაც გამოიკვეთა, მივიღოთ სამოქმედო გეგმა. 
-კონკრეტულ ციფრს არ ასახელებთ და მხოლოდ საუბრობთ ზოგადი განცხადებებით. თუ 3 საათის განმავლობაში იყო მსჯელობა ამ კვლევასთან  დაკავშირებით, ერთ  კონკრეტულ ციფრს ვერ და არ ასახელებთ, თუნდაც რამდენი არის სიღარიბეში, რამდენი პენსიონერი, რამდენი ბავშვი არის სიღარიბეში. სწორედ ეს აჩენს კითხვებს, რომ საუბარი იყო სამთავრობო ცვლილებებზე, ამიტომ ვერ მოხდა შეთანხმება გუნდის შიგნით და შემდეგ გაკეთდა ეს განცხადებები, ამიტომ გეკითხებით, ერთი  ციფრი რომ დაგვისახელოთ.
-ვერ დავინახე ის ლოგიკური კავშირი, რომლის აგებასაც თქვენ ცდილობთ. როგორც უმრავლესობის წარმომადგენელი, გეუბნებით, რომ ამ კვლევაში იმ დადებით შედეგებთან ერთად, რომლებიც ჩვენს ეკონომიკურ რეფორმებს მოყვა, არის საუბარი მნიშვნელოვან საკითხებზე, რომელიც აწუხებს ჩვენს საზოგადოებას. შესაბამისად, ხალხის მიერ არჩეული პარლამენტის და პარლამენტარების რეაქცია და მოლოდინი არის, რომ მივიღოთ ქმედითი პასუხი ამ პრობლემებთან დაკავშირებით, ეს ეხება ხანდაზმულ ადამიანებს, პენსიონერებს, ბავშვებს და მოწყვლად ჯგუფებს ჩვენი საზოგადოების. 
-თუ გქონდათ საუბარი ხორავას ქუჩასთან დაკავშირებით და რამე პოზიცია, რამე გადაწყვეტილება თუ იყო დაფიქსირებული?
-იყო. ჩვენ განვიხილეთ ყველა ის მნიშვნელოვანი საკითხი, რაც ამ პერიოდში დაგროვდა, რაზეც აქვს საზოგადოებას ინტერესი. რაც შეეხება ხორავას ქუჩის საქმეს, აქ ხელისუფლებამ მივიღეთ ძალიან პრინციპული გადაწყვეტილებები და მართლმსაჯულება ამ საქმეზე იქნება ბოლომდე მიყვანილი ისე, რომ საზოგადოებას არცერთი მნიშვნელოვანი კითხვა საქმესთან დაკავშირებით არ დარჩება. 
-უნდა ველოდოთ თუ არა სამთავრობო ცვლილებებს? კი თუ არა, მარტივად გვიპასუხეთ.
-ამაზე გიპასუხეთ და კიდევ გპასუხობთ, რომ ჩვენთვის პრიორიტეტი არის იმ პირობების და ამოცანების შესრულება, რომელიც საზოგადოებამ დაგვისახა. ამ პროცესში გადაწყვეტილებები, რომლებიც იქნება, საკანონმდებლო, საკადრო თუ  პოლიტიკური, ჩვენთვის არის მეორეხარისხოვანი და თუ ეს საჭირო გახდება, რა თქმა უნდა, ჩვენს გუნდში არასოდეს არ ყოფილა გადაწყვეტილებებზე მსჯელობის პრობლემა, თუმცა დღეს ამასთან დაკავშირებით მსჯელობა არ ყოფილა.
-კვლევის შედეგებში არის უარყოფითი თემებიც. ეს არის აღმასრულებელი ხელისუფლების საქმიანობის შედეგი თუ არა?
-მე თვითონ გითხარით, რომ ამ შეხვედრის მნიშვნელოვანი ნაწილი იყო იმ პრომლემების განხილვა, რომელიც ამ კვლევაში არის წარმოდგენილი. მიღწევებთან ერთად ჩვენ ვხედავთ, რომ რჩება საკმაოდ საყურადღებო პრობლემები, სოციალური პრობლემები, რაზეც ჩვენ ველოდებით მთავრობის სამოქმედო გეგმას. ამ შედეგებთან დაკავშირებით ჩვენთვის უმთავრესი არის, რომ ქმედითი ზომები და გონივრულ დროში იქნას მიღებული, რომ ეს საკითხები შეძლებისდაგვარად აღმოიფხვრას.
-მთელი დღის განმავლობაში ყველა მედიასაშუალება საუბრობდა იმაზე, რომ „ქართულ ოცნებაში“ მიმდინარეობს კონსულტაციები სამთავრობო ცვლილებებთან დაკავშირებით. თქვენს თანაგუნდელებსაც როდესაც ვუსვამდით კითხვას, პასუხად ვღებულობდით, რომ კონკრეტიკისგან თავს იკავებდნენ, თუმცა ცვლილებები საჭიროა. 3 საათის შემდეგ გამოდიხართ და ამბობთ, რომ მხოოოდ იუნისეფის კვლებაზე ისაუბრეთ.
-ეს თქვენ ამბობთ ამას. ჩვენ არ გვითქვამს, რომ მხოლოდ იუნისეფის შედეგებზე ვიმსჯელეთ. ჩვენ ვთქვით, რომ ვიმსჯელეთ მიმდინარე მოვლენებზე, გაეროს ეგიდით ჩატარებული კვლევის შედეგებზე და გითხარით, რომ ველოდებით მთავარობისგან სამოქმედო გეგმას იმ პრობლემებთან დაკავშირებით, რომლებიც ჯერ კიდევ რჩება დღის წესრიგში. 
-საუბარი სამთავრობო ცვლილებებთან დაკავშირებით იყო იმაზე, რომ გიორგი კვირიკაშვილი უარს ამბობდა წასვლაზე და სწორედ ამიტომ ვერ მოხდა შეთანხმება. ამან გამოიწვია ის კომენტარები, რასაც ახლა აკეთებთ. გიორგი კვირიკაშვილი უარს ამბობს წასვლაზე და თქვენც ფიქრობთ, რომ ამ შემთხვევაში პრემიერის და მინისტრთა კაბინეტის გადადგომა და ხელახლა ნდობის გამოცხადება არ იქნება სწორი?
-ამ შეხვედრის მთავარი საკითხები იყო ქვეყანაში განვითარებული მოვლენები, საკითხები, რომელიც საზოგადოებას აინტერესებს და ასევე გაეროს ეგიდით ჩატარებული კვლევის შედეგები. სამთავრობო ცვლილებები განხილული დღეს არ ყოფილა, ვინაიდან ჩვენ ველოდები მთავრობის მხრიდან სამოქმედო გეგმას იმ დარჩენილ პრობლემებთან დაკავშირებით, რომელიც კვლევამ აჩვენა.
ლევან კობერიძე: სამთავრობო ცვლილებებთან დაკავშირებით დღევანდელ შეხვედრაზე საუბარი არ ყოფილა. საუბარი იყო იუნისეფის მონაცემებზე. დღევანდელ შეხვედრაზე არც პრემიერ მინისტრის, არც რომელიმე მთავრობის წევრის გადადგომაზე საუბარი არ ყოფილა. 
ეკა ბესელია: ვისაუბრეთ ამ კვლევაზე, რომელშიც არის ძალიან საინტერესო ტენდენციები. რაც შეხება სხვა შიდა საკითხებს, ამ საკითხებზე ვერ ვისაუბრებ საჯაროდ.  
ზაქარია ქუცნაშვილი: შიგადაშიგ საკადრო ცვლილებებზეც იყო საუბარი. წინადადებები და მოსაზრებები იყო ამის თაობაზე, თუმცა განხილვა არ ყოფილა. პერსონალურ საკითხებზე არ ყოფილა საუბარი. იყო ეს აზრიც მათ შორის იმიტომ, რომ უმრავლესობის სხდომაზე ჩვენ ყველა საკითხზე ვმსჯელობთ, რაც კი აქტუალურია საზოგადოებაში. პრემიერის გადადგომის საკითხზეც არ ყოფილა მსჯელობა. 
-ბიძინა ივანიშვილმა საკუთარი პოზიცია დააფიქსირა მინისტრთა კაბინეტის წარმომადგენლებთან დაკავშირებით?
-ბატონი ბიძინა ძირითადში დაინტერესებული არის ეკონომიკური მაჩვენებლების გაუმჯობესებით. არ არის კმაყოფილი, მე შემიძლია, თამამად ვთქვა, რადგან ჭარბვალიანობა საკმაოდ მაღალი დონის არის, რამაც მოსახლეობის გაღარიბება გამოიწვია.
ოთარ დანელია: არც ბატონ ბიძინა ივანიშვილს არცერთი მინისტრის კანდიდატურასთან დაკავშირებით არ უმსჯელია. იყო საუბარი ეკონომიკურ საკითხებთან დაკავშირებით, რა თქმა უნდა,  ვინაიდან რამოდენიმე მაჩვენებელი ამ თემასთან დაკავშირებით საჭიროებს სიღრმისეულ ანალიზს და შესაბამის შეფასებას. არის რა თქმა უნდა გუნდში სხვადასხვა მოსაზრება სხვადასხვა ინდიკატორთან დაკავშირებით და ბუნებრივია, ჩვენ ვერ ვიქნებით ხიბლში და ვერ ვიქნებით კმაყოფილნი ძალიან ბევრი პარამეტრით, რომელიც აისახა. ამიტომ, რა თქმა უნდა ეს მოცემულობა ბუნებრივია გუნდში არის.  კანდიდატებთან დაკავშირებით მსჯელობა არ  ყოფილა. შესაძლოა ყოფილიყო ინდივიდუალური მოსაზრების მცდელობა, მაგრამ დღის წესრიგით ეს არ იყო გათვალისწინებული. კონკრეტული მინისტრების საქმიანობაზე არ იყო საუბარი. საუბარი იყო ეკონომიკური გუნდის საქმიანობაზე, ვინაიდან აღნიშნული ინდიკატორები, რა თქმა უნდა, ასახავს მათი მუშაობის ეფექტურობას.   

ასე გამოეხმაურა სააკაშვილი ინფორმაციას შესაძლო სამთავრობო ცვლილებების შესახებ. 
სააკაშვილი: საქართველოს „მთავრობა" აუცილებლად უნდა შეიცვალოს, მაგრამ არა ოლიგარქის მორიგი (მოსკოვთან შეთანხმებული) თოჯინებით. ჩვენ სასწრაფოდ გვჭირდება სახალხო ნდობის მქონე მთავრობა; უცხოელი, სასურველია ამერიკელი და ბრიტანელი მოსამართლეები უზენაეს სასამართლოში, სახალხო ნდობით აღჭურვილი პროკურორი (შესაძლებელია უცხოელი იურისტის მოწვევა) და ახალი საპარლამენტო არჩევნები, ჩატარებული საერთაშორისო საარჩევნო ადმინისტრაციის და არა ოლიგარქის მიერ". 
ოთარ კახიძე: რამდენიმე გვარი ჟღერდება. მე ამ გვარებთან დაკავშირებით ინფორმაციას ვერ დავადასტურებ. ამ ინფორმაციას მე არ ვფლობ. ცხადია, რომ ამ კონკრეტულ ვითარებაში განსაკუთრებით სამარცხვინოდ გამოიყურება ქალბატონი წულუკიანი. ბ-ნი კვირიკაშვილის მისვლა მიტინგზე და მისი მოწოდებებიც ასევე ცხადყოფს, რომ ისიც შეუფერებელია ამ თანამდებობისთვის საკმაოდ დიდი ხანია. 
სალომე სამადაშვილი: ის, რომ „ქართული ოცნების“ ხელისუფლებას უდგას ძალიან მძიმე პოლიტიკური კრიზისი, მე მგონი ნათელია ჩვენი საზოგადოებისთვის. არ ვიცი, ეს რითი დამთავრდება, მაგრამ საზოგადოების დაკვეთა რომ არის ძირფესვიანი ცვლილებები, ეს მე მგონი ნათელია.
ნიკანორ მელია: უმძიმესი პოლიტიკური კრიზისია. მხილებულნი არიან დანაშაულში არაერთი კონკრეტული მინისტრი. გუშინდელი დარბევებისა და ადამიანების გატაცების ფონზე საზოგადოებაში განსაკუთრებით გაჩნდა მოთხოვნა ხელისუფლების ცვლილებისა. გამოდიან ახლა და საუბრობენ, თითქოს დღეს გაიგეს ქვეყანაში, რომ უკიდურესად გაჭირვებული ადამიანები ცხოვრობენ. ამას ვინმეს დააჯერებენ? ხელისუფლება არ ჰყავს ქვეყანას. ქვეყანას მართავს, ის ერთი ადამიანიც ვეღარ მართავს თავისივე გუნდის წევრებსაც. 
დავით ბაქრაძე: ის, რომ „ქართული ოცნების“ შიგნით ყველა გადაწყვეტილება მიიღება ერთი ადამიანის მიერ და არავინ სხვა საქმის კურსში არ არის, ეს უკვე დიდი ხანია ცნობილია, მაგრამ რაც დღეს ვიხილეთ, ეს იყო ყოველგვარ ზღვარს იქეთ გასვლა. როდესაც სერიოზული სახით გვიმტკიცებენ, რომ თურმე მთელი პარლამენტი, მთელი მთავრობა ერთად შეიკრიბა იმისთვის, რომ 3 საათის განმავლობაში ესაუბრათ იუნისეფის კვლევაზე საოჯახო მეურნეობების შესახებ. ეს არის უბრალოდ საზოგადოების აბუჩად აგდება და კიდევ ერთხელ ადასტურებს, რომ ამ გუნდს არ გააჩნია რესურსი ქვეყნის ნორმალურად მართვის. 
სერგო რატიანი: მმართველ გუნდში იმაზე უფრო სერიოზული კრიზისია, სამთავრობო კრიზისია, ვიდრე ეს გარედან ჩანს. საზოგადოებრივი წნეხისა და უკმაყოფილების ფონზე როგორც ჩანს, ფიქრობდნენ, რომ შეეცვალათ მინისტრთა კაბინეტი, მაგრამ იმდენად არეულობაა შიგნით, იმდენად ვერ გადაწყვიტა ბიძინა ივანიშვილმა, თუ როგორ იმოქმედოს, რომ ესეც კი ვერ განახორციელეს. ეს ნიშნავს იმას, რომ სახეზეა სერიოზული პოლიტიკური კრიზისი.
რომან გოცირიძე: სასაცილოა, სატირალია და კიდევ რა სიტყვები ვიხმარო იმასთან დაკავშირებით, რაც დღეს მოხდა, ვინაიდან ქვეყანაში არის უმართავი პროცესი და არავინ იცის, როდის მიიღებს ქვეყნის არაფორმალური მმართველი რაიმე გადაწყვეტილებას. არცერთმა დეპუტატმა არ იცოდა, რატომ მიდიოდა შეხვედრაზე. ყველას ეგონა, რომ რაღაც მოხდებოდა, ან პრემიერს გადააყენებდნენ, ან რაღაც სხვა მნიშვნელოვანი საკადრო ცვლილება იქნებოდა. მათი კომენტარებიც იყო ძალიან სასაცილო და დამაბნეველი. არც იმის თქმა უნდოდათ, რომ საერთოდ არავინ არაფერს ეკითხებათ.
გიორგი ვაშაძე: ამოვბეჭდე კიდევ ერთი კვლევა გაეროს ორგანიზაციის და ახლა მინდა, გავუგზავნო უმრავლესობას, რომ ხვალ 4-5 საათი იქნებ დასხდნენ და ეს კვლევაც განიხილონ. უკვე კომიკურად იხდიან თავს. აბსოლუტური კომიზმი იყო უმრავლესობის ლიდერის განცხადება და ნუთუ თვითონ სჯერათ, რომ ამით რომელიმე მოქალაქე გაამართლებს? 
ნათელაშვილი: ეს იყო სირაქლემას ხერხი - ქვიშაში თავის ჩაყოფა. მათ შეეშინდათ მარცხის აღიარების, რომელიც სახეზეა და იფიქრეს, რომ რამდენიმე დღე კიდევ გადააგორებენ დაწყებულ ღრმა სოციალურ, პოლიტიკურ და სახელმწიფო კრიზისს. რამდენიმე დღის შემდეგ ხომ მაინც მოუწევთ გადაწყვეტილებების მიღება და იმ თანამდებობის პირთა სახლში გაშვება, რომლებმაც საბოლოოდ შეირცხვინეს თავი. 
დავით უსუფაშვილი: „ქართულ ოცნებას“ ობიექტურად ძალიან ბევრი საკითხი აქვს სიღრმისეულად გადასააზრებელი და ბევრი მტკივნეული გადაწყვეტილება -  მისაღები. ასე რომ თუ სამ საათში ვერ ჩამოყალიბდნენ, მე ეს არ მიკვირს, ბევრი და მნიშვნელოვანი საკითხებია გადასაწყვეტი, მე ვისურვებ, რომ კარგად დაფიქრდნენ და მიიღონ ადექვატური გადაწყვეტილებები.
ეკა გიგაური: რა თქმა უნდა, ეს ჩვენი საქმე არ არის, მმართველი პარტია როდის გადაწყვეტს მთავრობის ცვლილებას, ან საერთოდ გადაწყვეტს თუ არა ამას. ჩვენთვის ამ შემთხვევაში მნიშვნელოვანია ის, რომ მმართველმა პარტიამ გაანალიზოს ის პრობლემები, რაც ჩვენ გვაქვს ქვეყანაში. ჩვენთვის მნიშვნელოვანია, რომ ისინი მივიდნენ იმ გადაწყვეტილებამდე, რომ მართლმსაჯულების სისტემაში რეფორმების გატარება არის საჭირო და ასევე მათ მიიღონ პოლიტიკური ნება იმასთან დაკავშირებით, რომ ყველა ის პირი, რომელიც ჩართული იყო დავით სარალიძის მკვლელობაში და ასევე გამოძიებაზე გავლენის მოხდენაში, იყოს დასჯილი. 
სულხან სალაძე: ცოტა უცნაურია და მგონია, რომ სასაცილოც არის, იმიტომ რომ ჩვენ ვნახეთ არაერთი დეპუტატის კომენტარი შესვლის წინ ამ შეხვედრაზე ან ისინი, ვინც ამ შეხვედრას შეიძლება არ ესწრებოდნენ, მაგრამ ჰქონდათ ინფორმაცია, რომ ცვლილებების დრო დადგა და  საჭიროა ცვლილებები. ამ დროს უცებ ვიგებთ, რომ იუნისეფის კვლევაზე საუბრობდნენ. ჩემი ღრმა რწმენით, იქ შეკრებილი ადამიანების დიდ ნაწილს ალბათ ეს კვლევა წაკითხულიც არ ექნებოდა, იმიტომ რომ სულ ახალია ეს კვლევა და შეუძლებელია, ასე სწრაფად და ოპერატიულად ამ თემაზე ყოფილიყო მსჯელობა. მე მგონია, რომ უბრალოდ ვერ მივიდნენ რაღაც გადაწყვეტილებამდე ან  რაღაც კონკრეტული მიზეზის გამო იკავებენ, გაახმოვანონ ის, საითკენაც მიდის მთელი ეს პროცესი.

[bookmark: _Toc516638749]სიღარიბის მაჩვენებელი ქვეყანაში 2015 წელთან შედარებით საგრძნობლად გაზრდილია - UNICEF-ის კვლევა

გაეროს ბავშვთა ფონდის კვლევით, რომელიც ქვეყანაში მოსახლეობის სოციალურ  მდგომარეობას ასახავს, ირკვევა, რომ სიღარიბის  მაჩვენებელი ქვეყანაში 2015  წელთან შედარებით საგრძნობლად გაზრდილია. კვლევის მიხედვით, ქვეყანაში ბავშვების 7%  უკიდურეს სიღარიბეში ცხოვრობს. ეს მაჩვენებელი 2015 წელს მხოლოდ 2,5 % იყო. ქვეყნის მასშტაბით მთლინად  მოსახლეობის სიღარიბის მაჩვენებელი კი ბოლო 3 წელიწადში 2, 1-დან 5%-მდე გაიზარდა. 2015 წელთან  შედარებით გაუარესებულია პენსიონერთა სოციალური მდგომარეობაც. 
იუნისეფში ამტკიცებენ, რომ 2013 წელთან შედარებით მდგომარეობა მაინც უკეთესია. გაერო ამბობს, რომ მოქალაქეებისთვის უფრო მისაწვდომი გახდა ჯანდაცვის სერვისი.
თინათინ ბაუმი: 2015 წელთან შედარებით 2017 წელი აჩვენებს, რომ მოსახლეობაში გაზრდილია სიღარიბის მაჩვენებელი. სხვათაშორის, ოფიციალური სტატისტიკაც აჩვენებს მსგავს  ტენდენციას, თუმცა ასევე აჩვენებს, რომ  2016 წელთან შედარებით გაუმჯობესებულია მდგომარეობა.  ამავდროულად, კვლევამ აჩვენა, რომ გვაქვს სტრუქტურული პრობლემები სხვადასხვა მიმართულებით, მათ შორის ეკონომიკური ზრდის, განათლების თვალსაზრისით და ამ ყველაფერს თანამიმდევრული და დიდი რეფორმები სჭირდება.
დავით სერგეენკო: გაეროს ბავშვთა დაცვის ფონდის კვლევა  იმით არის მნიშვნელოვანი და საინტერესო, რომ  მასში გამოყენებულია როგორც საქსტატის მონაცემები, ასევე მოსახლეობის  გამოკითხვა.  ამ კვლევის შედეგები გვაჩვენებს ძირითადად  ორ მიმართულებას - ერთის მხრივ მიღწევებს და მეორეს მხრივ გამოწვევებს. მნიშვნელოვანია, რა გააკეთა მთავრობამ იმისთვის, რომ ეს გამოწვევები მოეგვარებინა, ანუ როგორი იყო მისი პოლიტიკური პასუხი.  ამაზე ჩვენ დეტალურად გავაკეთებთ განმარტებებს და  ავხსნით, რა და როგორ. მოსახლეობის შემოსავლები გაიზარდა, მაგრამ ასევე გაიზარდა მოსახლეობის გასავლები იმდენად, რომ გაასწრო შემოსავლებს და ჯამური ბალანსი არის შემცირებული. ადამიანებს ნაკლები ფული დარჩათ იმისათვის, რომ დახარჯონ პირველადი საჭიროებებისათვის.
აკაკი ზოიძე: ბოლო 2 წლის განმავლობაში სიღარიბის დონე, რომელიც ითვლება მოხმარებით, შედარებით გაიზარდა, როგორც დროებითი მოვლენაა, რომელიც გამოწვეულია ძირითადად კურსთა შორის სხვაობით, იმის გამო, რომ მოხდა ლარის ინფლაცია და ხარჯების მიხედვით ითვლება ამ შემთხვევაში სიღარიბე. ის, რომ გაზრდილი არის შედარებით სიღარიბის დონე, ეს არის დროებითი მოვლენა, გამოწვეული იმ ერთჯერადი ინფლაციით, რომელიც მოხდა 2016 წელს და იმ მოვლენებით, რომელიც იყო, რომ ადამიანები ხარჯავდნენ 2015 წელს უფრო მეტს, ვიდრე ჰქონდათ შემოსავალი და ეს უპირველეს ყოვლისა იყო ლომბარდები, საბანკო და მიკროსაფინანსო ინსტიტუტები და ონლაინსესხებით გამოწვეული.“
კვლევაში 2015-17 წლებში გაზრდილი სიღარიბის სავარაუდო მიზეზებად შენელებული ეკონომიკური ზრდა,  უმუშევრობა და სამომხმარებლო ფასები სახელდება. ასევე, საგრძნობლად გაიზარდა ბანკებიდან და ლომბარდებიდან სესხის აღების შემთხვევები.  ეკონომიკის სამინისტროში განმარტავენ, რომ  მოსახლეობის ფინანსური სტაბილურობისა და ინფლაციის შეჩერების კუთხით სახელმწიფო არაერთ ნაბიჯს დგამს, რომელიც შედეგს ეტაპობრივად გამოიღებს. 
ეკატერინე მიქაბაძე: ეს არის რეფორმები, რომლებიც ადამიანურ კაპიტალს განავითარებს, ეს არის რეფორმები სოციალური დახმარების  პროგრამების  მიმდინარეობის მიმართულებით. ეს არის ერთ-ერთი უმნიშვნელოვანესი რეფორმა ლარიზაციის ზრდის მიმართულებით.“
თინა ბოკუჩავა: საქართველოში ოჯახები დღითიდღე უფრო ღარიბდებიან, როდესაც ელემენტარული ოჯახური მოთხოვნილებების დასაკმაყოფილებლად მათ უწევთ ბანკებში და ლომბარდებში მცირე სესხების, მაღალპროცენტიანი სესხების აღება იმისთვის, რომ შეიძინონ საკვები შვილებისთვის, იმისთვის, რომ შეიძინონ მედიკამენტები, ეს არის იმ პოლიტიკის შედეგი, რომელსაც აწარმოებს „ქართული ოცნება“, რამაც გამოიწვია ასეთი ნელი ეკონომიკური ზრდა, რომელმაც გამოიწვია ტოტალური უმუშევრობა, ფასების ზრდა.“ 
კვლევის თანახმად საგრძნობლად შემცირდა იმ ოჯახების პროცენტული მაჩვენებლი,  რომლისთვისაც ჯანდაცვის სერვისების ხელმისაწვდომობა პრობლემაა, რაც ავტორების თქმით, საყოველთაო ჯანდაცვის პროგრამით არის განპირობებული. თუმცა, შინამეურნეობის ხარჯებში დღემდე მაღალი რჩება მედიკამენტების წილი, რომელიც ჯანდაცვაზე დახარჯული თანხების 69%-ია. ჯანდაცვის სამინისტროში აცხადებენ, რომ ამ გამოწვევას უკვე დაუპირისპირეს უფასო მედიკამენტების პროგრამა.  
ჭიაბერაშვილი: საყოველთაო ჯანდაცვაში უნდა გაჩნდეს კომპონენტი. სხვაგვარად ამ  პრობლემის მოგვარება, რომ მედიკამენტის ხარჯი მნიშვნელოვნად აღარიბებს ჩვენს მოქალაქეებს და ოჯახებს, ეს პრობლემა ვერ დაიძლევა.
დავით სერგეენკო: შარშან დაწყებული პროგრამა მედიკამენტებზე ხელმისაწვდომობაში, აი ახლა ივნისში გაფართოვდება, მასში ჩაერთვებიან ასაკით პენსიონერები.“
მოსახლეობის კეთილდღეობის კვლევას გაეროს ბავშვთა ფონდი ყოველ 2 წელიწადში ერთხელ ატარებს და ის საქართველოს ხელისუფლების მიერ კონტროლირებად ყველა რეგიონს მოიცავს. წელს შესაბამისი კითხვარი ქვეყნის მასშტაბით 4697-მა ოჯახმა შეავსო.

„მოამბის“ ინფორმაციით, ასეთია იანვრიდან აპრილამდე პერიოდის მონაცემი. ნეგატიურ ტენდენციას საქსტატი რამდენიმე გარემოებით ხსნის. მათ შორისაა მსხვილი პროექტების დასრულება, სესხების დაფარვა და კომპანიების მფლობელების ცვლილება. ინვესტიციების კლება ტრანსპორტის, კავშირგაბმულობისა და უძრავი ქონების სფეროებში დაფიქსირდა, სადაც წინა წლებში ყველაზე მაღალი მაჩვენებელი იყო.
სილქნეტის მიერ ჯეოსელის შეძენა საქართველოში უცხოური ინვესტიცების კლების ერთ-ერთი მიზეზია. უმსხვილეს სატელეკომუნიკაციო კომპანიაში სკანდინავიური საინვესტიციო ჯგუფი ადგილობრივმა ინვესტორებმა ჩაანაცვლეს.  შედეგად ქვეყნიდან თანხა გავიდა და კავშირგაბმულობის ინვესტიციები მინუსში გადავიდა. კლების კიდევ ერთი მიზეზი კომპანია ბიპის პროექტია. ენერგეტიკული დერეფნის განვითარებაზე ბოლო წლებში თითქმის 2 მლრდ დოლარი მიემართა, მშენებლობა დასრულდა, შესაბამისად, შემცირდა ინვესტიციაც.
გოგიტა თოდრაძე: არარეზიდენტების საკუთრებაში არსებული გარკვეული საწარმოების რაოდენობა გადავიდა ჩვენი რეზიდენტების საკუთრებაში. იყო ასევე პირდაპირი ინვესტორის მიმართ ვალდებულებების შემცირება. ტრანსპორტის სექტორში რამდენიმე მსხვილი პროექტი არის მილევად რეჟიმში.“ 
ბიპის პროექტის დასრულების გამო უმსხვილესი ინვესორის სტატუსი დაკარგა აზერბაიჯანმა. პირველ ადგილზე პირველ კვარტალში გაერთიანებული სამეფოა.  სამეულშია ჩინეთი, საიდანაც ინვესტიციები თითქმის 6-ჯერ გაიზარდა.  ინვესტიციების მაქსიმუმი პირველ კვარტალში 2008 წელს შემოვიდა. მნიშვნელოვანი კლების შემდეგ ბოლო წლებში დადებითი ტენდენცია ფიქსირდებოდა.  2018 წლის მონაცემებით კი ინვესტიციები 2011 წლის შემდეგ ყველაზე დაბალ ნიშნულზეა და 280 მლნ დოლარს შეადგენს. ამის მიუხედავად ეკონომიკის სამინისტროში შეშფოთების საფუძველს ვერ ხედავენ.   
ეკატერინე მიქაბაძე: მინდა გამოვყო მრეწველობის მიმართულებით მნიშვნელოვანი ზრდა. მშენებლობის მიმართულებით ზრდა. პირდაპირი უცხოური ინვესტიციები შეიძლება კვარტლიდან კვარტლამდე გარკვეული მერყევობებით ხასიათდებოდეს.“
ნეგატიური სტატისტიკის ფონზე სპეციალისტები ხელისუფლებას ახალი ინვესტიციების მოსაზიდად მეტი აქტიურობისკენ მოუწოდებენ.
გიორგი ხიშტოვანი: ერთეულ ინვესტიციებს ან გასულ ინვესტიციას შეუძლია ასეთი შედეგი გამოიწვიოს და შემდეგ საზოგადოებაში გაჩნდეს აზრი, რომ  ფაქტიურად ქვეყანა უკან მიდის.  ეს ასე ამ შედეგით არ არის, უბრალოდ დასაფიქრებელია, როგორ მოვახერხოთ პორტფელის დივერსიფიცირება.“
სტატისტიკით საქართველოში მზარდია რეინვესტირების მაჩვენებელი. ანუ უცხოური კომპანიები მიღებულ მოგებას ისევ ეკონომიკაში აბანდებენ. ბოლო მონაცემებით, რეინვესტირების წილი 70%-ზე მეტია.  

საქართველოს ჩართულობით მასშტაბური საერთაშორისო ენერგოპროექტის მნიშვნელოვანი ეტაპი დასრულდა. თურქეთში ტრანსანატოლიური მილსადენის გახსნის ცერემონია გაიმართა. აზერბაიჯანი, საქართველო, თურქეთი და ევროკავშირი – ასეთი იქნება სამხრეთ გაზის დერეფნის მარშრუტი.
ღონისძიებას თურქეთის, აზერბაიჯანის, უკრაინის და სერბეთის პრეზიდენტები დაესწრნენ, თუმცა საქართველო ცერემონიაზე მხოლოდ ელჩით იყო წარმოდგენილი. ღონისძიებაზე მიწვეული გიორგი მარგველაშვილი თურქეთში არ გაემგზავრა.
საქართველს გავლით ამ გაზსადენში ყოველ წელს 16 მლრდ კუბური მეტრი გაზი გაივლის. ნაწილს თურქეთი, ნაწილს კი ევროკავშირი მიიღებს. აზერბაიჯანული გაზის ევროპულ გზაზე ეს  ერთ-ერთი საკვანძო მონაკვეთია. ტანაპი თუქეთის, აზერბაიანის, უკრაინისა  და სერბეთის პრეზიდენტება გუშინ ოფიცალურად გახსნეს. 
რეჯეფ ტაიპ ერდოღანი:  ჩვენ დავიწყეთ  ბაქო-თბილისი-ჯეიჰანით. მას საუკუნის პროექტი ეწოდა. თანამშრომლობა საქართველოსთან და აზერბაიჯანთან გაგრძელდა სხვა პროექტებით, მათ შორის რკინიგზით, რომელიც პეკინისა და ლონდონის ერთმანეთთან დაკავშირებას შეძლებს.“
გაზსადენის მშენებლობა 2015 წლს დაიწყო. მაშინ ცერემონიას თურქ და აზერბაიჯანელ კოლეგებთან ერთად გიორგი მარგველაშვილიც დაესწრო. მილსადენის მშენებლობა სამ წელისადში დასრულდა.  გახსნის ოფიციალურ ცერემონიალზე მარგველაშვილი ერდოღანმა პირადად მიიწვია, თუმცა ღონისძიებისთვის საქართველოს პრეზიდენტმა ვერ მოიცალა. მიზეზებზე ოფიციალური კომენტარი ადმინისტრაციაში არ გააკეთეს. მათი ცნობით ვიზიტი პრეზიდენტის გრაფიკიდან გამომდინარე არ შედგა. საგარეო უწყებაში განმარტეს, თუ რატომ არ გაემგზავრა თურქეთში სამთავრობო დელეგაცია, პრეზიდენტის მოუცლელობის მიზეზებზე კი სამინისტროში ინფორმაცია არ აქვთ.  ტანაპის გახსნას თურქეთში საქართველოს ელჩი დაესწრო.
„არსებული დღის წესრიგიდან გამომდინარე, ტრანსანატოლიური მილსადენის (TANAP) გახსნის ღონისძიებაზე მთავრობიდან ვერ მოხერხდა მაღალი დონის დასწრება, თუმცა საქართველო აზერბაიჯანთან და თურქეთთან ერთად აქტიურად არის ჩართული ამ პროექტში, ისევე როგორც სხვა საერთაშორისო პროექტებში და საქართველოს როლი არის უმნიშვნელოვანესი, მათ შორის კასპიის ზღვის ენერგორესურსების დასავლეთით ტრანსპორტირების პროცესში" - ნათქვამია საგარეო უწყების განხადებაში.
ფატმა სერენ იაზგანი: ეს იყო ბოლო წუთს მიღებული გადაწყვეტილება, მაგრამ არ ვიცი, რატომ. საქართველო წარმოდგენილია ღონისძიებაზე ელჩის დონეზე. ეს პროექტია, რომელიც აერთიანებს თურქეთს, აზერბაიჯანს და საქართველოს. რა თქმა უნდა, ნებისმიერ დროს გვსურს, ვიხილოთ ჩვენი ქართველი მეგობრები თურქეთში, მაგრამ იმ შემთხვევაშიც კი, თუ ისინი იქ არ არიან, ჩვენ მათ სიახლოვეს ვგრძნობთ.

„კურიერი“ (21:00):  შსს-ს მიერ ინტერპოლის წითელი ცირკულარით მკვლელობის გამო ძებნილად გამოცხადებულს ქართულმა სასამართლომ 10-დღიანი პატიმრობა შეუფარდა. ყაზახეთის მოქალაქე ბესლან ლორდანოვი, რომელიც რუსთაველის გამზირზე აქციაზე დააკავეს, ადმინისტრაციული სამართალდარღვევის ბრალდებით გაასამართლეს, მაგრამ ამ ისტორიაში არის კიდევ ბევრი საინტერესო დეტალი. კავკასიოლოგი ალეგო კვახაძე „კურიერთან“ საუბარში ამტკიცებს, რომ ლორდანოვი აგენტი-პროვოკატორია, რომელიც საქართველოში 2011 წლიდან ცხოვრობს და მას სპეცსამსახურები მფარველობენ. 
შსს-ს მიერ ინტერპოლით ძებნილად გამოცხადებული პირი ბესლან ლორდანოვი აღმოჩნდა - ავტომანქანების მეორადი ნაწილებით მოვაჭრე ბაზრობიდან. ის საქართველოში 2011 წლიდან ცხოვრობს. ყაზახეთის მოქალაქე ეთნიკურ ჩეჩენს წლების წინ ინტერპოლი ნამდვილად ეძებდა და ამის გამო 2013 წელს დააკავეს. ამის შესახებ ინფორმაციას ადასტურებს შსს-ს საარქივო ბაზა. „კურიერმა“ გაარკვია, რომ დაკავების შემდეგ ლორდანოვმა სასჯელი გლდანის ციხეში მოიხადა და საპატიმრო მალევე დატოვა. 
ალეკო კვახაძე: კონტრტერორისტულმა ცენტრმა იგი დააპატიმრა 2013 წელს და სასჯელს იხდიდა გლდანის ციხეში და სხვა ციხეებშიც, მაგრამ ზუსტად ვიცი, რომ გლდანის ციხეში იხდიდა სასჯელს. შემდეგ იგი გათავისუფლდა და ცხოვრობდა საქართველოში, თბილისის ერთ-ერთ გარეუბანში. მას ჰქონდა მანქანების ბიზნესი, ანუ ჩამოჰყავდა და შემდეგ ყიდდა მანქანებს ჩეჩნეთში და ჩრდ.კავკასიის სხვა რესპუბლიკებში და ის მთელი ამ პერიოდის განმავლობაში, ჩემი ინფორმაციით, იყო კონტრტერორისტული დეპარტამენტის მეთვალყურეობის ქვეშ.“
„წყარო“ სპეცსამსახურებიდან „კურიერს“ უყვება, რომ ლორდანოვი 2014 წლიდან ქართული სპეცსამსახურების მეთვალყურეობის ქვეშ საქართველოში ცხროვრობს და  ყაზახეთს იმის გამო არ გადასცეს, რომ იქ შესაძლოა, წამებისა და არაადამიანური მოპყრობის მსხვერპლი გამხდარიყო. კავკასიოლოგი ალეკო კვახაძე დარწმუნებულია, რომ სუს-ისგან დავალებული ლორდანოვი აქციაზე სპეცსამსახურების დავალებით მიაგზავნეს, რათა რუსთაველის გამზირზე მთავრობის გადადგომის მოთხოვნით მიმდინარე აქციის დისკრედიტაცია მოეხდინა.
ალეკო კვახაძე: ის იყო კონტრტერორისტული დეპარტამენტის მეთვალყურეობის ქვეშ, ისევე, როგორც ყველა საქართველოში მცხოვრები ჩრდილო კავკასიელი, მითუმეტეს ისეთი, რომელსაც ან დეპორტაცია ემუქრება ან რაიმე ძებნის ქვეშ არის უცხო ქვეყნის სპეცსამსახურის მიერ და შესაბამისად არის იმის დიდი ალბათობა, რომ ეს ადამიანი უბრალოდ იყო მოყვანილი -შსს-ს ჰქონდა ლეგიტიმური მიზეზი, რომ შესულიყო კარვებში, სადაც იმყოფებოდა მალხაზ მაჩალიკაშვილი.“
2011 წელს საქართველოში ჩამოსვლის შემდეგ ლორდანოვი პანკისის ხეობას ხშირად სტუმრობდა. მას პანკისელები კარგად იცნობენ. კამერის წინ ამ თემაზე საუბარს ერიდებიან, თუმცა კამერის მიღმა ჰყვებიან, რომ ციხიდან გათავისუფლების შემდეგ ლოდანოვი ხეობაში აღარ ჩასულა. ლორდანოვს იცნობს მალხაზ მაჩალიკაშვილიც. მას რუსთაველის გამზირზე შეკრებილებმა უთხრეს, რომ ლორდანოვი გუშინწინ კარვების სიახლოვეს პოლიციელებთან ერთად ტრიალებდა.
მალხაზ მაჩალიკაშვილი: ურთიერთობა არ მქონია მაგ ადამიანთან. ის აქციაში არ ყოფილა. კარავში არ აუყვანიათ. გადმოცემით ვიცი, რომ სადღაც შორიახლოს იდგა იმ დღეს ის ბიჭი სუს-ის თანამშრომლებთან ერთად. 6 წელი ადამიანი თბილისში ცხოვრობს, არის წითელი ცირკულარით ძებნილი და დღეს რაც აღმოჩნდა, უნდათ, რომ დააკავშირონ ჩემთან. ბარემ ამიყვანონ და კონტრდაზვერვის უფროსად დამნიშნონ, თუ ყველა ინტერპოლით ძებნილი ჩემთან მოდის.“ 
ის, რომ აქციაზე ნაცნობ პოლიციელებს ესაუბრებოდა, ამის შესახებ განცხადება ლორდანოვმა სასამართლო პროცესზე გააკეთა. ანუ გამოდის, რომ შსს-ს მიერ წითელი ცირკულარით ძებნილად და საშიშ დამნაშავედ გამოცხადებული ლორდანოვი სამართალდამცველების მეგობარია. ჩნდება კითხვა, როგორ ემალება პოლიციას ძებნილი, თუ პოლიციასთან მეგობრობდა, თბილისში ცხოვრობდა და ბიზნესი ჰქონდა? 
ბესლან ლორდანოვი: ნაცნობი პოლიციელი ვნახე და ვესაუბრებოდი. ის  სამოქალაქო ტანსაცმელში იყო. ამ დროს გამოვიდნენ ჩემთან. ვადასტურებ, რომ დანა მართლაც მქონდა და გადავეცი პოლიციას. შეურაცხყოფა არავისთვის მიმიყენებია. მე ქართულ პოლიციას პატივს ვცემ.“ 

„კურიერი“:  „ქართული ოცნების“ ხელისუფლება უკვე მეორე დღეა, თავის მართლების რეჟიმშია და აცხადებს, რომ ნაცმოძრაობის პოლიტსაბჭოს თავმჯდომარე რუსთაველის გამზირიდან უბრალოდ განარიდეს და ამით მთავრობას კანონი არ დაურღვევია, თუმცა კონსტიტუციის 52-ე მუხლში ვკითხულობთ, რომ დეპუტატის დაკავებას პარლამენტის თანხმობის გარეშე კანონი კრძალავს. სამართალდამცველების მხრიდან უფლებამოსილების გადამეტების გამო ენმ მინისტრ გახარიას პასუხისმგებლობის საკითხს აყენებს და სამართლებრივი დავის დაწყებას გეგმავს. ამავე საკითხზე გაამახვილეს ყურადღება ნაცმოძრაობის წევრებმა გუშინ საქართველოში აკრედიტებულ დიპლომატებთან შეხვედრაზე. 
 მელია: შს მინისტრის მოადგილე ბატონი საბანაძე და საპატრულო პოლიციის უფროსი კუპატაძე მოვიდნენ და იმწამსვე დაიწყო ჩემი დაკავება. მობილური ტელეფონის წართმევის მცდელობა იყო მანქანაში. იქ მყოფი 2 პოლიციის თანამშრომელი და გარედან კიდევ ადამიანი, ვინც გასცემდა ბრძანებას, რომ ჩემთვის წაერთვათ მობილური ტელეფონი.“
მელია ამტკიცებს, რომ პოლიციამ მას განზრახ შეუზღუდა თავისუფლად გადაადგილების უფლება და თავიდანვე იცოდნენ, რომ კონსტიტუციას არღვევდნენ, თუმცა პანიკაში მყოფი მთავრობა რისკზე წავიდა. საქართველოს კონსტიტუციის 52-ე მუხლში წერია, რომ პარლამენტის წევრის დაკავება საკანონმდებლო ორგანოს თანხმობის გარეშე დაუშვებელია. ოპოზიციური პარტიის პოლიტსაბჭოს თავმჯომარის დაკავებას და კონსტიტუციის დარღვევას განრიდებას უწოდებს მმართველი გუნდი. „ქართულ ოცნებაში“ ამბობენ, რომ საპატრულო პოლიციის თანხლებით დეპუტატის აქციიდან ძალის გამოყენებით წაყვანა, შსს-ში გადაყვანა და ხელბორკილების დადება დაკავება არ იყო. 
ეკა ბესელია: პირი, რომლის მიმართ შესაძლებელია, განხორციელდეს რაიმე უკანონო ქმედება, ან თავად ახორციელებს ამ უკანონო ქმედებას, პოლიციამ ეს პირი შეიძლება სხვაგვარად თავისუფლებით შეზღუდოს, ან გაიყვანოს ტერიტორიიდან, მოარიდოს იმ ტერიტორიას, ან შეუზღუდოს თავისუფლება და შემდეგ მიიღოს დაუყოვნებლივ და მყისიერად ზომები. ასეთი ზომები იყო მიღებული, მელია, რომელიც გაიყვანეს იმ ტერიტორიიდან, შემდეგ იდენტიფიცირება როგორც კი მოხდა, რომ ის იყო პარლამენტის წევრი, მაშინვე მოხდა მისი გათავისუფლება.
სალომე სამადაშვილი: როდესაც ქვეყანაში პარლამენტის წევრს უზღუდავენ თავისუფლებას, განახორციელოს პოლიტიკური საქმიანობა მშვიდობიანი გზით, მგონი, ყველასთვის ნათელია, რომ ხელისუფლება ოპოზიციასთან აშკარა კონფრონტაციის გზაზე წავიდა. ნათელია, რომ ნებისმიერი მოქალაქე მსგავს სახელმწიფოში ვერ ჩათვლის თავს დაცულად. 
სულხან სალაძე: მნიშვნელოვანია, რომ ძალიან მკაფიოდ და ნათლად შსს-მ მიაწოდოს ინფორმაციას საზოგადოებას, თუ რა მოხდა სინამდვილეში, რასთან იყო ეს დაკავშირებული და არა მხოლოდ პარლამენტის თავმჯდომარის შეფასება. თუ აქ მოხდა დეპუტატის საქმიანობაში ხელის შეშლა, უნდა ვისაუბროთ იმ პოლიციელების პასუხისმგებლობის საკითხზე.
მიხეილ ბენიძე: ასეთი შთაბეჭდილება იქმნება, რომ გადაადგილების თავისუფლება შეეზღუდა მას. განრიდებად ამის წარმოჩენა ალბათ არაზუსტი ფორმულირება არის და ამიტომ არ არის საკმარისი ეს განმარტება და აქ არსებობს ძალიან სერიოზული კითხვის ნიშნები.
ეკა გიგაური: ბატონი ნიკა მელიას დაკავება არ იყო კანონმდებლობასთან შესაბამისი და ამიტომ შესაბამის ორგანოებს ვთხოვთ დამატებით განმარტებას ამ თემასთან დაკავშირებით.“
სამოქალაქო სექტორის წარმომადგენელთა შეფასებით, პოლიციის მიერ მელიასათვის თავისუფლების შეზღუდვა ვიდეოკადრებითაც კარგად დასტურდება. ამ ქმედების გამო ენმ უახლოეს დღეებში საჩივრით შსს-ს მიმართავს და მოითხოვს, უწყებამ უკანონოდ სცნოს დეპუტატის დაკავება. წინააღმდეგ შემთხვევაში პარტია სასამართლოში იჩივლებს.

გუშინწინ საქალაქო სასამართლოში მომხდარი ინციდენტთან დაკავშირებით სარალიძე შსს-ს გენინსპექციაში დაიბარეს. ის ყველა სამართლდამცველის პასუხისმგებლობის საკითხის დაყენებას მოითხოვს, ვინც სასამართლოს სასადილოში მომხდარ ინციდენტში მონაწილეობდა.
ზაზა სარალიძე: ძალით გაათრიეს ზვიად კუპრავა, დაგვამხეს თავზე მაგიდა, გადმოგვიყირავეს საჭმელ-სასმელი, დავით ლაგვილავას ხელით შეეხნენ. პირდაპირ ჩემზედაც იძალადეს-მეთქი, ამას ვერ ვიტყვი, მაგრამ ჯიკაობის მომენტში ჩემსკენაც წამოვიდნენ და ეს იყო აბსოლუტური მარაზმი. ჭამა არ გვაცადეს ელემენტარულად, რა უბედურებაა. სამართალდამცავი უნდა გიცავდეს და აქეთ მოდის ზეწოლაზე. გადაცდომა კი არა, დასაჭერები არიან ყველანი.
მოლოდინი როგორც ყველა გამოძიებასთან, ახლაც მაქვს. იმედი მაქვს, რომ გადადგამენ ნაბიჯებს, რომ რეაგირება მოახდინონ ამ საკითხთან დაკავშირებით და მისცემენ სამართლებრივ ფორმას. აბსოლიტურად გამოხატავენ მზაობას ამასთან დაკავშირებით. აქ მე ვერ დავინახე ვერაფერი  საწინააღმდეგო. ყველაფერი დეტალებში აღვწერე. თვითონ რა მიზანი ჰქონდათ პოლიციელებს, ვერ გეტყვით, მერე უცებ რატომ  მოუარათ ბრძანება, თითქოსდა  მოსამართლემ  გასცა ბრძანება ზვიადის აყვანის. არანაირი მოსამართლის ბრძანება არ ყოფილა. უცებ მოუტრიალდათ თვითონ ტვინში თუ ვინმემ ბრძანება მისცათ, რატომ  დადის  ზვიად კუპრავა თავისუფლადო, ვერ გეტყვით. გამოძიება დაადგენს ყველაფერს. პოლიციელების იდენტიფიცირება ყველა ტელევიზიისგან არის მომხდარი. ყველა ტელევიზიაში ჩანს ყველას სახე. 
ნესტან ლონდარიძე: აღვწერეთ ის, რაც განხორციელდა სასამართლოს სასადილო დარბაზში და რა თქმა უნდა, ჩვენ დავინახეთ მზაობა, რომ  საქმეს მიეცეს მსვლელობა და მივიღოთ სამართლიანი შედეგი, რაც ჩვენს  მოთხოვნასაც წარმოადგენს.  ჩვენს განცხადებას უნდა მიეცეს სამართლებრივი მსვლელობა, რაც  გულისხმობს იმას, რომ უნდა ჩატარდეს მოკლევვა, ასევე გამოიკითხნენ პოლიციელები, რომლებმაც მიიღეს  აღნიშნულ ფაქტში მონაწილეობა.

[bookmark: _Toc516638755]მაჩალიკაშვილის განცხადებაზე, სადაც ის სუს-ში თავის აფეთქებაზე საუბრობდა, გამოძიება დაიწყო

თემირლან მაჩალიკაშვილის მამამ 31 მაისს რუსთაველის გამზირზე მიმდინარე აქციაზე განაცხადა, რომ მას და რამდენიმე ათეულ ადამიანს ფიცი ჰქონდა დადებული, რომ სუს-ში თავს აიფეთქებდნენ, თუმცა ქართველი ადამიანების სიყვარულის გამო გადაიფიქრეს. მოგვიანებით მაჩალიკაშვილმა განმარტა, რომ  ეს განცხადება ემოციურ ფორნზე გააკეთა. მიუხედავად ამისა, სუს-მა გამოძიება დაიწყო. 

[bookmark: _Toc516638756]ნაცმოძრაობა ამტკიცებს, რომ მათ წევრს ინგოროყვას კლინიკაში ექიმმა მომსახურებაზე უარი უთხრა

საუბარია ინციდენტზე, რომელიც ინგოროყვას კლინიკაში მოხდა. ნაციონალი ნინო კვიტაიშვილი ამტკიცებს, რომ ტრავმატოლოგმა მურთაზ მამაგეიშვილმა, გაიგო რა, რომ კვიტაიშვილი ნაციონალია და დაზიანებები რუსთაველის გამზირზე მიიღო, უთხრა მას, მეტის ღირსი იყავიო და სამედიცინო მომსახურებაზე უარი უთხრა. ჯანდაცვის მინისტრი აღნიშნულ ინფორმაციას არ ადასტურებს. მიუხედავად ამისა, კლინიკამ ტრავმატოლოგი დაუყოვნებლივ გაათავისუფლა სამსახურიდან. საქმეს ექიმთა რეგულირების საბჭო შეისწავლის. 
ნინო კვიტაიშვილი: ერთ-ერთი გახლდათ  ექიმი მამაგეიშვილი, რომელსაც უნდა დაეთვალიერებიან ჩემი სხეული იმისთვის, რომ რა  ტრამვები აღმენიშნებოდა,  ეს უნდა აღეწერა. მისი მხრიდან იყო მხოლოდ ორი შეკითხვა დასმული. ეს გახლდათ ერთი, რომ რა მჭირს და ავუხსენი, რომ სხეულზე, ვფიქრობ, რომ მაქვს დაჟეჟილობის კვალიც, იმიტომ, რომ ძალიან მტკივა სხეული, ეგ არაფერი და უკვე მეორე კითხვა იყო: კი მაგრამ, სად მიიღე ეს, იქ ხომ არ იყავი, რაზეც მე ვუპასუხე, რომ დიახ, ვიყავი აქციის მონაწილე და ვარ „ერთიანი ნაციონალური მოძრაობის“ წევრი და ამაზე პასუხად მან მომიგო, რომ ვარ მეტის ღირსი. ამის შემდგომ აპირებდა საუბრის გაგრძელებას ძალადობის მიმართულებით და ნამდვილად არ ვიცი, რა წარსულზე უნდა ესაუბრა, იმიტომ, რომ რაღაც მსგავსს, ოღონდ უფრო დაბალ ხმაზე მოვკარი ყური და ჩემი პასუხი იყო,  რომ რაზეც არ უნდა მესაუბროთ ახლა, შსს-ს მხრიდან ჩემზე განხორციელებულ ძალადობას ეს ვერ გაამართლებს და როცა მას არ მოეწონა ეს პასუხი, უბრალოდ დატოვა ოთახი ძალიან სწრაფად და მას შემდეგომ მას მე არც გავუსინჯივარ და არც სხეული დაუთვალიერებია არცერთ ექიმს.  
ვასილ ჭეიშვილი („ინგოროყვას კლინიკა“): მიუხედავად მომხდარი ინციდენტისა, ქალბატონს ჩაუტარდა ადექვატური   და სრულყოფილი მკურნალობა. რაც შეეხება  კონკრეტულად ფაქტს, ეთიკურმა კომისიამ განიხილა საკითხი და კლინიკამ გამოიტანა გადაწყვეტილება აღნიშნულთან დაკავშირებით, რომ  იგი გათავისუფლდეს დაკავებული თანამდებობიდან. ჩვენ მივმართეთ ჯანდაცვის სამინისტროს, რომ  მან თავის კომპეტენციის ფარგლებში ეს  საკითხი განიხილოს.
დავით სერგეენკო: ჩვენთვის ყველაზე საყურადღებო იქნებოდა, რომ პაციენტს სამედიცინო დახმარებაზე თქმოდა უარი. პირველადი მოკვლევით ეს არ დადასტურდა. სამედიცინო დახმარება ჩაუტარდა ამ ადამიანს, თუმცა კლინიკის ეთიკურმა საბჭომ გადაწყვიტა, რომ ამ ექიმის გარკვეული ქმედებები არ იყო შესაბამისობაში ამ კლინიკის პოლიტიკასთან, ამიტომ გენერალურმა გენერალურმა დირექტორმა მიიღო მისი გათავისუფლების შესახებ გადაწყვეტილება და პარალელურად მომართა ჯანდაცვის სამინისტროს წერილით, რომ შეისწავლოს ეს შემთხვევა. 
ნინო ხუციშვილი: თუ იქნება საფუძველი, რომ დავაყენოთ ამ ექიმის პროფესიული პასუხისმგებლობის საკითხი, რასაკვირველია, ეს საკითხი საბჭოს გადაეცემა და საბჭო განიხილავს. შესაბამისი საფუძვლების არსებობის შემთხვევაში ხდება წერილობითი გაფრთხილება, სერტიფიკატის მოქმედების შეჩერება ერთიდან 6 თვის ვადით და სერტიფიკატის გაუქმება. ამ სამი ტიპის ღონისძიებას მოიაზრებს კანონმდებლობა.

[bookmark: _Toc516638757]ასო-ების შეხვედრა დიპკორპუსთან

არასამთავრობო ორგანიზაციების წარმომადგენლები დიპლომატიური კორპუსის წევრებს შეხვდნენ. საქართველოში აკრედიტირებულ ელჩებს მე-3 სექტორი ქვეყანაში მართლმსაჯულების კუთხით არსებულ ვითარებას და ხორავას ქუჩაზე მომხდარი მკვლელობის საქმის გამოძიების საქმეში არსებულ ხარვეზებს აცნობდა.
ეკა გიგაური: საზოგადოებაში მიდის საუბარი როგორც კონკრეტული საქმის გამოძიებაზე, ასევე მართლმსაჯულების სისტემაში არსებულ გამოწვევებზე და ზუსტად ეს არის ის მთავარი თემა, რაზეც ჩვენ ვისაუბრებთ ამ შეხვედრის დროს, მაგრამ ჩვენ ვისაუბრებთ ასევე ბატონი ზაზა სარალიძის საქმებზე, იმ კითხვებზე, რომელიც არსებობს ამ გამოძიებასთან დაკავშირებით და იმაზე, თუ რამ მიგვიყვანა იმ პრობლემებამდე, რომლებიც ჩვენ დღეს გვაქვს. 

[bookmark: _Toc516638758]ნათელაშვილი „საერთო სახალხო საპროტესტო მოძრაობის“ დაწყებას აანონსებს

„ლეიბორისტული პარტიის“ ლიდერი ოპოზიციას და საზოგადოებას საყოველთაო  სახალხო  საპროტესოტო მოძრაობის დაწყებისკენ მოუწოდებს. მთავარი ლეიბორისტი ასევე მოუწოდებს საერთაშორისო  თანამეგობრობას,  დააყადაღონ ბიძინა ივანიშვილის ანგარიშები, რადგან „დანაშაულებრივი სისტემის სათავეში სწორედ ოლიგარქი ბიძინა ივანიშვილია“. 
ნათელაშვილი: დასაწყებია საყოველთაო სახალხო საპროტესტო მოძრაობა, რომელმაც უნდა მიგვიყვანოს რეჟიმის შეცვლამდე, პარლამენტის თვითლიკვიდაციამდე, ახალი არჩევნების ჩატარებამდე. ამ ყველაფერზე  ვიწყებთ კონსულტაციებს ოპოზიციურ პოლიტიკურ ძალებთან. ვიწყებთ ბრძოლის ეტაპებისა და ფორმების სერიოზულ დაგეგმვას.

[bookmark: _Toc516638759]დებატები ევროპარლამენტში - „საქართველოს ოკუპირებული ტერიტორიები რუსეთის შეჭრიდან 10 წლის შემდეგ“

ევროპარლამენტარები ამავე სახელწოდების რეზოლუციის პროექტსაც განიხილავენ, რომელსაც კენჭისყრაზე ორ დღეში გაიტანენ. პროექტი ჯერ გამოქვეყნებული არ არის.
ფედერიკა მოგერინი: ევროკავშირს განსაკუთრებული როლი აკისრია. დღეს მხოლოდ ჩვენი მისია იმყოფება საქართველოში. ის მუშაობს ადგილზე, ჩვენ კი განვაგრძობთ არაღიარების პოლიტიკას. ვგმობთ რუსეთის მიერ ქართული ტერიტორიების დამოუკიდებლობის აღიარებას. ცოტა ხნის წინ სირიამაც გამოაცხადა, რომ ამყარებს დიპლომატიურ ურთიერთობას აფხაზეთსა და სამხრეთ ოსეთთან. ჩვენ მაშინვე დავგმეთ ეს ნაბიჯი მთელს საერთაშორისო გაერთიანებასთან ერთად. ეს არის საერთაშორისო სამართლის ნორმების დარღვევა და უფრო გაართულებს კონფლიქტის მოგვარებას. ჩვენთვის ასევე მიუღებელია რუსეთის შეიარაღებული ძალების კონტინგენტის ზრდა ოკუპირებულ ტერიტორიებზე და ბარიერების მშენებლობა გამყოფ ხაზთან. დღევანდელი დისკუსია კარგი შესაძლებლობაა ჩვენთვის, შევახსსენოთ მონაწილეებს, უპირველეს ყოვლისა კი რუსეთს, რომ ვითარება არამდგრადი და მიუღებელია. მიუღებველია არა მხოლოდ იმიტომ, რომ ირღვევა საერთაშორისო სამართლის ნორმები, არამედ იმიტომ, რომ ზიანს აყენებს საქართველოს ყველა მოქალაქეს, ოკუპირებულ ტერიტორიებზეც, დანარჩენ საქართველოშიც და მთელს რეგიონშიც.
კლერ მუდი: ღიად ვახსენებთ ტატუნაშვილის საქმეს ამ რეზოლუციაში. ეს მნიშვნელოვანია ჩვენი პრინციპებიდან და ჰუმანურობიდან გამომდინარე. ვიცით, რა გზა გამოიარა მისმა ოჯახმა. ტექსტში ასევე ნახსენებია სანქციების სიაც. გვინდა, მკაფიო სიგნალი გავუგზავნოთ რუსეთს, რომ მისი ჩართულობა საქართველოს ამ ორი რეგიონის ტერიტორიაზე მიუღებელია ევროკავშირისთვის. ასევე მიუღებელია ე.წ. სასაზღვრო ხაზის გადაწევაც. მომდევნო პერიდში გვექნება დისკუსია, მოვისმენთ კოლეგების შეფასებასაც, მაგრამ ამ ეტაპზე რეზოლუციის ტექსტის არსებულ ვარიანტს ევროპრლამენტარები მხარს უჭერენ.
ანა გომესი: ამ რეზოლუციით ევროპარლამენტი კიდევ ერთხელ დაამტკიცებს, რომ ქართველი ხალხის მიმართ სოლიდარულია და არ შეეგუება რუსეთის მიერ საქართველოს ტერიტორიების უკანონო ოკუპაციას. ეს არის ნათლად ასახული ამ რეზოლუციის პროექტში, რომლითაც მოვუწოდებთ ასევე სანქციების ამოქმედებისკენ იმ პირთა მიმართ რუსეთის სტრუქტურებიდან, რომელიც ქართველთა უფლებებს არღვევენ. შეგვიძლია მკაფიოდ ვაჩვენოთ, რომ სანქციები რუსი ხალხის წინააღმდეგ კი არ არის მიმართული, არამედ გავრცელდება კონკრეტულ მაღალჩინოსნებზე. მათ უნდა გაეყინოთ აქტივები, საბანკო ანგარიშები და აეკრძალოთ ევროპის ტერიტორიაზე შემოსვლა.
ანდრეს მამიკინსი: აგვისტოს ომი იყო და არის ტრაგედია საქართველოს მოქალაქეებისთვის. ევროპარლამენტარებს გვსურს, მსოფლიოს ყურადღება შევაჩეროთ 2008 წლის ტრაგიკულ დღეებზე, გავიხსენოთ ომი, შევაფასოთ და სწორი დასკვნები გავაკეთოთ. უნდა ვიფიქროთ და ვიმსჯელოთ საქართველოს ტერიტორიული მთლიანობის აღდგენაზე. ჩვენს კოლეგებს მემარცხენე ფრთიდან სურდათ სახელწოდების შეცვლა და ტერმინ „ოკუპირებული ტერიტორიების“ „განდგომილი რეგიონებით“ ჩანაცვლება. ევროკომისია იყენებს ამ ტერმინოლოგიას, მაგრამ ევროპარლამენტის წევრთა უმრავლესობამ გადაწყვიტა, რომ გაკეთებულიყო აქცენტი ოკუპირებულ ტერიტორიებზე და არა განდგომილ რეგიონებზე. საქმე გვაქვს რუსეთის მიერ ოკუპირებულ რეგიონებთან.  სამხრეთ ოსეთი და აფხაზეთი არის საქართველოს განუყოფელი ნაწილი. რუსეთმა უნდა შეასრულოს 2008 წლის გაფორმებული ხელშეკრულებით ნაკისრი ვალდებულებები. რუსეთის შეიარაღებულმა ძალებმა უნდა დატოვონ საქართველლოს ტერიტორია. ეს არის ევროპარლამენტის პოზიცია და მოწოდება. ჩვენ მხარს ვუჭერთ კონფლიქტის მშვიდობიანი გზით გადაჭრას. ევროპარლამენტი მხარს უჭერს საქართველოს ტერიტორიულ მთლიანობას და არასდროს აღიარებს სამხრეთ ოსეთისა და აფხაზეთის დამოუკიდებლობას. ევროკავშირი აგრძელებს არაღიარების პოლიტიკას და რუსეთს მიღებული გადაწყვეტილების გაუქმებისკენ მოუწოდებს. ამ მოწოდებას თქვენ რეზოლუციაში იხილავთ. 
ტუნე კელამი: საუკეთესო დროა, შევაფასოთ რუსეთის ქმედებები. საუკეთესო დროა, რუსეთს ევროპარლამენტიდან ვუთხრათ, რომ მათი პოლიტიკა, რომელიც ეფუძნება მეზობლების დაშინებას, ტერიტორიული მთლიანობისა და სუვერენიტეტის ხელყოფას, მუდმივი დესტაბილიზაციის შექმნის სურვილს, არის ის, რაც ევროკავშირისთვის უცხოა, მიუღებელი.  დავგმეთ 2008 წელს ჩვენს პარტნიორ ქვეყანაში რუსეთის შეჭრა და ვგმობთ ახლაც კრემლის ყველა მოქმედებას, რომელიც ხელს უშლის საქართველოს გამთლიანებას. იყო საქართველო, არის უკრაინა. ბევრჯერ გვითქვამს და უნდა ვთქვათ ახლაც, რომ ვერ შევაფასეთ მაშინ საფრთხეები, ვერ გავაჩერეთ ოკუპანტი. მიიღეთ ჩვენი მხარდაჭერა და კიდევ ერთხელ ღრმა მწუხარებას გამოვთქვამთ არჩილ ტატუნაშვილის სიცოცხლის ხელყოფის გამო.
დიმიტრი ცქიტიშვილი:  ყველა ის მნიშვნელოვანი საკითხი, რომელიც ამ წლების განმავლობაში ჩვენი ზრუნვის და შეშფოთების საგანი იყო, მოხვედრილია ამ ტექსტში. მათ შორის ხაზგასმით არის ნახსენები ტატუნაშვილის, ოთხოზორიას, ბაშრულის საქმე. ასევე არის მოწოდება, რომ გაიზიარონ ქვეყნებმა და ინსტიტუტებმა ის სია, რომელიც ჩამოყალიბდა და ნახსენებია ერთობლივი მრავალპარტიული რეზოლუცია საქართველოს პარლამენტის. აბსოლიტური უმრავლესობა პარტიების, რომლებიც წარმართავენ  ევროპულ პოლიტიკას დღეს, ყველა უჭერს მას მხარს, ეს არის სოციალისტები და დემოკრატები, სახალხო პარტია, კონსერვატორები, ლიბერალები, მწვანეების პარტიები. მე არ ვიცი, რადიკალური ფრთების პოზიციები როგორი იქნება, მაგრამ ეს ნაკლებად მნიშვნელოვანია. აბსოლიტური უმრავლესობა სულისკვეთებას იზიარებს, ეს სულისკვეთებაა საქართველოს მხარდაჭერის და რუსეთის აგრესიული ქმედებების კრიტიკის ევროკავშირში.
დავით ბაქრაძე: მნიშვნელოვანია, რომ ევროპარლამენტის რეზოლუციაში ცალკე მუხლად იქნება ასახული მხარდაჭერა ოთხოზორია-ტატუნაშვილის სიის მიმართ და სანქციების მიმართ. ეს არის ის საკითხი, რომელიც თავის დროზე სწორედ „ევროპულმა საქართველომ“ დააყენა. ეს იყო ჩვენი დაპირება ქართული საზოგადოების და არჩილ ტატუნაშვილის და გიგა ოთხოზორიას ოჯახების მიმართ, რომ საერთაშორისო მასშტაბით გავაკეთებდით ყველაფერს, რომ მკვლელები დასჯილიყვნენ და სიმართლე აღმდგარიყო და დღეს ევროპარლამენტის ამ რეზოლუციით გადაიდგა ძალიან დიდი ნაბიჯი ამ მიმართულებით, ამიტომ მთლიანობაში რა თქმა უნდა ეს არის კარგი რეზოლუცია, სადაც არის ბევრი ძალიან მნიშვნელოვანი და დადებითი პუნქტი, მაგრამ განსაკუთრებით გამოვყოფდი იმ მნიშვნელობას, რაც აქვს ოთხოზორია-ტატუნაშვილის საკითხს, რადგან ეს არის ნაბიჯი გადადგმული სიმართლის აღდგენისკენ და ჩვენი მშვიდობიანი მოსახლეობის დაცვისკენ.
ჭიაბერაშვილი: იმისთვის, რომ რუსეთი შევბოჭოთ თავის აბსოლუტურად უკანონო ქმედებებში, მათ შორის საოკუპაციო ხაზის გასწვრივ, მნიშვნელოვანია, რომ სწორედ ეს სია გახდეს მხარდაჭერილი ევროპაში და ამ თვალსაზრისით მთავრობის პასიურობის ფონზე „ევროპული საქართველო“ ვმუშაობთ ძალიან აქტიურად. 
სოფო კილაძე: ის ფაქტი, რომ ტატუნაშვილის თემის აქტუალიზება მოხდება, ის ფაქტი, რომ განსაკუთრებით ადამიანის უფლებების უმძიმეს მდგომარეობაზე მოხდება საერთაშორისო საზოგადოების ყურადღების მიქცევა და კიდევ ერთხელ ხაზგასმა, თუ რა უდიდეს დარღვევებს აქვს ადგილი, არის უმნიშვნელოვანესი და ძალიან ხელს შეუწყობს იმას, რომ ჩვენ მაქსიმალურად მოკლე დროში დავიბრუნოთ ჩვენი ოკუპირებული ტერიტორიები. 
ანრი ოხანაშვილი: ის, რომ რეზოლუციაში მკაფიოდ უნდა იყოს დაფიქსირებული, რომ ადგილი აქვს ჩვენი თანამოქალაქეების უფლებების უხეშ ხელყოფას და ეს არის დასაგმობი და ამისთვის ამ რეზოლუციის ტექსტში უნდა ჩანდეს ჩვენი მხარდაჭერა და ჩვენი საერთაშორისო მეგორების კონსოლიდაცია, ამ ფაქტების დარღვევასთან დაკავშირებით და მასზე რეაგირების კუთხით. ეს უნდა იყოს აუცილებლად რეზოლუციის ტექსტში. ეს არის გზავნილი იმისკენ, რომ ძალადობა ყოველთვის დამარცხებადია, ძალადობა არის დროებით, რომელზეც საერთაშორისო თანამეგობრობას ექნება ყოველთვის მყისიერი რეაგირება და არასდროს ჩვენი საერთაშორისო თანამეგობრობა და პარტნიორები არ შეეგუებიან ადამიანის უფლებების ფეხქვეშ გათელვას. 
ნატალია საბანაძე: ჩვენთვის მნიშვნელოვანია, რომ ევროპარლამენტარებმა კიდევ ერთხელ დაგმონ ის აგრესია, რომელიც 2008 წელს მოხდა და რომელიც დღემდე გრძელდება. შეიძლება, ეს არ არის აქტიური ფაზა ომის, მაგრამ აგრესია გრძელდება, ამ აგრესიას ჰყავს მსხვერპლი და გვინდა, რომ მათი სახელები იყოს ნახსენები. შეფასება გაუკეთდეს როგორც რუსეთის ქმედებას, ასევე იმ სიტუაციას, რომელიც ახლა არსებობს ადგილზე ოკუპირებულ ტერიტორიებზე, განსაკუთრებით ადამიანის უფლებების დარღვევის კუთხით.

[bookmark: _Toc516638760]საქართველოს ოფიციალური ვიზიტით მონტენეგროს საგარეო საქმეთა მინისტრი ეწვია

სრჯან დარმანოვიჩი უკვე შეხვდა საქართველოს საგარეო უწყების ხელმძღვანელს. მხარეებმა ორი ქვეყნის ურთიერთობებსა და სამომავლო გეგმებზე ისაუბრეს. ვიზიტის ფარგლებში მონტენეგროს მთავარი დიპლომატი საოკუპაციო ხაზთან მდებარე სოფელ ხურვალეთსაც მოინახულებს. 
მიხეილ ჯანელიძე: ჩვენ დღეს მიმოვიხილეთ ჩვენი თანამშრომლობის ყველა მიმართულება, როგორც ორმხრივი, ასევე რეგიონული თანამშრომლობის საკითხები და თანამშრომლობა უსაფრთხოების საკითხებში, რომელშიც ჩვენ აქტიურად ვთანამშრომლობთ და ვართ პარტნიორები. ძალიან მნიშვნელოვანია, რომ საგარეო საქმეთა სამინისტროებს შორის არსებობდეს რეგულარული პოლიტიკური კონსულტაციები და დღეს ჩვენ შევთანხმდით, რომ ჩვენ დავიწყებთ აქტიურად ამ ფორმატის განვითარებას. 
სრჯან დარმანოვიჩი: დღევანდელი შეხვედრა კიდევ ერთი შესაძლებლობა იყო, რომ დაგვედასტურებინა ევროატლანტიკური ღირებულებებისადმი ჩვენი სახელმწიფოების ერთგულება. ვისაუბრეთ ეკონომიკური თანამშრომლობის განვითარების პერსპექტივაზე. ვიყენებ შესაძლებლობას და კიდევ ერთხელ ვადასტურებ მონტენეგროს ხელისუფლების მხრიდან საქართველოს სუვერენიტეტისა და ტერიტორიული მთლიანობის მხარდაჭერას.

[bookmark: _Toc516638761]შს მინისტრი ბელგიის სამეფოს მიგრაციისა და თავშესაფრის საკითხებში სახელმწიფო მინისტრს შეხვდა

მხარეებმა ევროკავშირთან უვიზო რეჟიმის  პირობებში ბელგიაში თავშესაფრის მაძიებელთა მატების დინამიკა განიხილეს.  განსაკურთებით აღინიშნა უნებართვოდ მყოფ პირთა რეადმისიის საკითხებში საქართველოსა და ბელგიას შორის არსებული ნაყოფიერი თანამშრომლობის მნიშვნელობა. გიორგი გახარიამ და ტევა ფრანკენმა ბელგიის დედაქლაქში საქართველოს შსს-ს მეკავშირე ოფიცრის წარგზავნის შესახებაც ისაუბრეს.
გიორგი გახარია: ჩვენ გავაცანით ჩემს კოლეგას ყველა ის ღონისძიება, რომელიც საქართველოს მთავრობამ უკვე გაატარა და ყველა ის დაგეგმილი ღონისძიება ან საკანონმდებლო ინიციატივა, რომელიც საქართველოს პარლამენტში უკვე გაგზავნილია მთავრობის მიერ. ასევე ვისაუბრეთ იმაზე, რომ  უახლოეს პერიოდში შსს წარავლენს ბრიუსელში პოლიციის ატაშეს და ეს კიდევ უფრო გააძლიერებს ჩვენი თანამშრომლობის ხარისხს.

[bookmark: _Toc516638762]რეგიონული განვითარებისა და ინფრასტრუქტურის სამინისტრომ ბიზნეს-სექტორს დაგეგმილი პროექტები წარუდგინა

პრეზენტაციაზე განიხილეს ის მსხვილი ინფრასტრუქტურული სამუშაოები, რომლებიც უახლოეს მომავალში უნდა განხორციელდეს. იგეგმება საუღელტეხილო მონაკვეთების რესტავრაცია, ხიდების და გვირაბების მშენებლობა, რაზეც ჯამში 2 მილიარდი დოლარი დაიხარჯება. 
ირაკლი ქაშიბაძე: აღნიშნული განვითარების ფარგლებში მიეწოდა ინფორმაცია დიპლომატიურ კორპუსს, ასევე დონორ ორგანიზაციებს და სხვა საერთაშორისო წარმომადგენლებს. ასევე მსხვილ სამშენებლო კომპანიებს, იმ დაგეგმილ ტენდერებთან დაკავშირებით, რომელიც სულ მალე, ივნისის თვეში გამოცხადდება.
ფატმა სერენ იაზმანი: თურქეთი, როგორც საქართველოს პარტიონი, დაინტერესებულია ვაჭრობისა და კომერციის საკითხებით ამ ინფრასტრუქტურულ პროექტში, რადგან ეს ორივე ქვეყანას სჭირდება. ყოველწლიურად ამ გზებს თურქეთიც და საქართველოს ინტენსიურად იყენებს. გარდა ამისა, გვინდა, გავეცნოთ ქართულ გამოცდილებას და გავიზიაროთ მათი ცოდნა ამ მიმართულებით.

[bookmark: _Toc516638763]„მესამე სექტორი“ თეა წულუკიანს ამჯერად ტრანსფობიური განცხადების გაკეთებაში ადანაშაულებს და მის გადადგომას მოითხოვს

„მესამე სექტორი“ თეა წულუკიანს ტრანსფობიური განცხადების გაკეთებაში ადანაშაულებს და მინისტრის გადადგომას მოითხოვს. ასო-ების წარმომადგენლები იუსტიციის მინისტრს სექსუალურ უმცირესობებთან დაკავშირებით სატელევიზიო ეთერში გაკეთებული განცხადების გამო აკრიტიკებენ. ისინი მიიჩნევენ, რომ წულუკიანი ლგბტ-ების ინტერესებს შესაბამისად ვერ იცავს და  სქესის ჩანაწერთან დაკავშირებით ტრანსგენდერების მოთხოვნას არ ითვალისწინებს.
იდა ბახტურიძე: ჩვენ მოვისმინეთ მისგან ტრანსფობიური განცხადებები, იმ მინისტრისგან, რომლისგანაც ჩვენ და თემის წევრები იდეაში სულ სხვა პასუხს ველოდებოდით. პასუხს იმაზე, როგორ აპირებს სქესის შეცვლის პროცედურის გამარტივებას ამ ადამიანებისთვის, რომელიც ამ ადამიანებისთვის ერთ-ერთი ბარიერია. 
ნინო ბოლქვაძე: 2017 წლის 6 აპრილის ადამიანის უფლებათა ევროპული სასამართლოს გადაწყვეტილების მიხედვით საკმარისია, ადამიანმა წარადგინოს ცნობა, სადაც იქნება მითითებული, რომ ის არის ტრანსგენდერი ადამიანი და ამის საფუძველზე უნდა მოხდეს მის პირადობაში სქესის აღმნიშვნელი ჩანაწერის ცვლილება. საქართველოს მთავრობა ვალდებულია, გაიზიაროს ადამიანის უფლებათა ევროპული სასამართლოს მიერ დადგენილი სტანდარტები.
მონიკა დიონი: ეს არის ძალიან შეურაცხმყოფელი ქალბატონი თეა წულუკიანის მხრიდან, იმიტომ, რომ ის ტრანსგენდერ ადამიანებს ადამიანებად არ გვთვლის. არ გვაძლევს საშუალებას, რომ ჩვეულებრივი სტაბილური ცხოვრებით ვიცხოვროთ. გვიქმნის პრობლემებს.

[bookmark: _Toc516638764]საპენსიო რეფორმის სამთავრობო პროექტი ჯანდაცვის კომიტეტზე პირველი მოსმენით განიხილეს

საპენსიო რეფორმის სამთავრობო პროექტი ჯანდაცვის კომიტეტზე პირველი მოსმენით განიხილეს და კენჭი უყარეს. ცვლილებების მიხედვით, დაგროვებით საპენსიო სისტემაში ჩართვა 40 წლამდე დასაქმებულებისთვის სავალდებულო იქნება, დანარჩენებისთვის კი - ნებაყოფლობითი. პროექტთან დაკავშირებით შენიშვნები აქვთ ოპოზიციაში. რომან გოცირიძის თქმით, პროექტის ამოქმედების შემდეგ ქვეყანაში სამუშაო ადგილები შემცირდება. 
აკაკი ზოიძე: ამ რეფორმით ჩვენ მივიღებთ ძალიან ბევრ დადებით ეკონომიკურ ეფექტს იმით, რომ განვითარდება კაპიტალის ბაზარი, საგარეო ვალი ჩანაცვლდება შიდა რესურსით, რაც ლარის სტაბილურობას შეუწყობს ხელს. ჩვენ ამით შევძლებთ კაპიტალის ბაზრის ინსტრუმენტების განვითარებას, რომელიც იაფ ფულს გააჩენს ამ ბაზარზე და ახალ სამუშაო ადგილებს და ჩვენ ამ რეფორმით შემოვიღებთ ისეთ მექანიზმებს, რომლებიც მაქსიმალურ გარანტიებს მიცემენ ჩვენ მოქალაქეებს, რომ არ დაიკარგება მათ ანგარიშებზე აკუმულირებული დაგროვებითი პენსია. 
ჭიაბერაშვილი: ეს რეფორმა არაფერს არ აძლევს დღეს მოქმედ პენსიონერებს, 40 წელს ქვემოთ ადამიანებში გაზრდის უმუშევრობას და სამწუხაროდ, ექნება ძალიან უარყოფითი ზეგავლენა ჩვენს ეკონომიკაზე. ამიტომ კატეგორიულად მიუღებელია დაგროვებითი პენსიის რეფორმა. მითუმეტეს იმ მთავრობის მიერ არის  დარეგისტრირებული პარლამენტში, რომელიც დღეს საქართველოში პრაქტიკულად აღარ არსებობს.

საქართველოში სამუშაო ვიზიტით მყოფი ნარკოპოლიტიკის გლობალური კომისიის წევრების განცხადებით, დეკრიმინალიზაციას ალტერნატივა არ აქვს. კომისიის წევრებმა მაგალითად ჩეხეთში განხორციელებული რეფორმა მოიყვანეს და აღნიშნეს, რომ 10 წლის წინ განხორციელებულ ნარკოპოლიტიკის ლიბერალიზაციას პოზიტიური შედეგი მოჰყვა. საერთაშორისო ექსპერტების ვიზიტის მიზანი სწორედ დასავლური ექსპერტების გამოცდილებაა. 
მიშელ კაზაჩკინი: ჩვენ მხარს ვუჭეთ ჰუმანურ ნარკოპოლიტიკას  მთელს მსოფლიოში და მათ შორის საქართველოში. იმედი გვაქვს საქართველოს პარლამენტი საბოლოოდ მიიღებს   ამ კანონს და თქვენი ქვეყანა იქნება წამყვანი რეგიონში და გაუძღვება სხვა ქვეყნებს ამ სწორ  გზაზე. 
პაველ ბემი: ჩეხეთის და პორტუგალის მაგალითზე შეიძლება ითქვას, რომ დეკრიმინალიზაცია არ იწვევს მომხმარებელთა ზრდას. პირიქით, მას მოაქვს სარგებელი როგორც ჯანდაცვის კუთხით, ასევე საზოგადობრივი უსაფრთხოების კუთხით.

საკანონმდებლო ცვლილეებების ავტორი სამი არასამთავრობო ორგანიზაციაა - „სამართლიანი არჩევნები", "საია" და " გამჭვირვალობა საქართველო". მათ რამდენიმე მიმართულება აქვთ გამოყოფილი, რაც მათი თქმით ხელს შეუწყობს საარჩევნო  გარემოს გაუმჯობესებას.
სულხან სალაძე: საუბარია აგიტაციასთან დაკავშირებულ საკითხებზე და ჩვენ ვნახეთ, რომ სოციალური ქსელები აქტიურად გამოიყენებოდა ბოლო არჩევნების მაგალითებზე აგიტაციისთვის. ამიტომ აქაც გარკვეული ტიპის რეგულაციებზეა საუბარი. ამას ემატება უცხო ქვეყნის მოქალაქის მონაწილეობა  და ჩვენ ვნახეთ, მესამე  პრეზიდენტის მონაწილეობა წინა არჩევნებზე რა ფორმით და როგორ ხდებოდა. აქ ცხადია, შეიძლება ვისაუბროთ უკვე პასუხისმგებლობაზე  იმ პირის მიმართ, ვინც  უზრუნველყოფს მის მონაწილეობას, ეს შეიძლება  იყოს პოლიტიკური პარტია, კონკრეტული პირი. 
მიხეილ ბენიძე: ერთი ეს არის პარტიების დაფინანსების შესახებ რეგულაციები, სადაც პირველ რიგში რასაც ვთავაზობთ არის ის, რომ ერთის მხრივ  გაუქმდეს  ფრაქციებზე მიბმული დაფინასნება, რომელიც  ვნახეთ, რომ  არაერთხელ იქნა გამოყენებული მანიპულაციის სახით, რომ კონკრეტულ პარტიას მიეღო უფრო მეტი დაფინანსება. ეს ნაწილი უნდა იყოს იმ ფორმულიდან ამოღებული. სანაცვლოდ უნდა გაიზარდოს საბაზისო დაფინასება. 
ლევან ნატროშვილი: პრობლემური არის და იყო ე.წ. ხელოვნური საარჩევნო ბლოკები და  ჩვენი შემოთავაზებით ერთი საარჩევნო ბლოკი იქნება ერთი სუბიექტი დაფინანსების მიმღები და გაქრება ის მოტივაცია, რაც ჰქონდათ ხოლმე პარტიებს, რომ შეექმნათ რაღაც სატელიტების  მეშვეობით ხელოვნური საარჩევნო ბლოკები და ეს არის მნიშვნელოვანი. ასევე, მნიშვნელოვანი სიახლეა ქართული რეალობისთვის, რომ ჩვენ ვთავაზობთ ხელისუფლებას, რომ არა მარტო პარტიების  დაფინანსება იყოს სახელმწიფო ბიუჯეტიდან, არამედ დამოუკიდებელი კანდიდატებისაც.

ზუგდიდის საკრებულოს წევრი, ენმ-ის ფრაქციის თავმჯდომარე ანა წითლიძე დაკითხვაზე დაიბარეს. საქმე ეხება სამეგრელოში ადგილობრივი მაღალჩინოსნების კორუფციულ გარიგებებს, რომელშიც ანა წითლიძის განცხადებით, გუბერნატორი, ქალაქის მერი და საკრებულოს წევრები მონაწილეობენ. გამოძიება ამ თემით „შაბათის კურიერში" გასული სიუჟეტის შემდეგ დაინტერესდა, რომელიც ოკუპირებული რეგიონიდან სიგარეტის არალეგალურ ბიზნესს ეხებოდა.
ანა წითლიძე: რამდენადაც ჩემთვის არის ცნობილი,  დამიბარა სუს-მა და ანტიკორუფციულმა  დეპარტამენტმა. საქმე ეხება სამეგრელოში მაღალჩინოსნების კორუფციულ გარიგებებს, რომელზც ჩვენ არაერთხელ გაგვიკეთებია საჯარო  განმარტებები.  მათ ჩემთან საუბარში ეს გვარები არ  დაუკონკრეტებიათ. უბრალოდ მითხრეს, რომ ეს არის სამეგრელოში მაღალჩინოსნების კორუფციული გარიგებები. როგორც თვითონ მითხრეს სატელეფონო საუბარში, ყველა ამ კორუფციულ გარიგებებზე, რომელშიც მონაწილეობენ სავარაუდოდ მაღალი თანამდებობის პირები,  სამეგრელოში მოკვლევა არის დაწყებული.

ძლიერი წვიმის შედეგად მიყენებულ ზარალს თბილისსა  და რეგიონებში გუშინ  დილიდან ითვლიდნენ. სტიქიამ განსაკუთრებით თბილისის რამდენიმე რაიონი დააზარალა, სადაც საცხოვრებელი სახლები და მაღაზიები დაიტბორა. ზოგიერთ უბანში მოსახლეობა წყლის ამოტუმბვას საკუთარი ძალებითაც ცდილობდა.
უხვმა ნალექმა განსაკუთრებული პრობლემები შექმნა გლდანში, მუხიანსა და დიღომში. სახანძრო-სამაშველო და მერიის სპეციალური სამსახურის წარმომადგნელები, გაწმენდით სამუშაოებს მთელი ღამის განმავლობაში აწარმოებდნენ. 153 შეტყობინება შევიდა საგანგებო სიტუაციების სამსახურში. ღამით ვერეს ხეობის მიმართულებით მოძრაობა შეიზღუდა, თუმცა საბურთალოს ახალ გზაზე გადაადგილება დილიდან აღდგა. ვაკეში ამაშუკელის ქუჩაზე ერთ-ერთი კორპუსის ევაკუაცია გახდა საჭირო. უსაფრთხოების მიზნით კორპუსში მცხოვრებ მოსხლეობას კორპუსი დაატოვებინეს, რადგან შენობის მიწისქვეშა პარკინგიც დაიტბორა.
ძლიერი წვიმის შედეგად თბილისში მეტეხის 3 ნომერში საცხოვრებელი სახლის კედელი ჩამოინგრა. შემთხვევა  დილის 8 საათზე მოხდა. ნგრევის შედეგად არავინ დაშავებულა. მხოლოდ 1 ავტომობილი დაზიანდა, რომელიც ტურისტებს ეკუთვნოდა. მეზობლების განცხადებით, საცხოვრებელ სახლში უკვე დიდი ხანია, არავინ ცხოვრობს და შენობა წლებია, ავარიულია.
ძლიერმა წვიმამ პრობლემები შექმნა რუსთავშიც. წყალმა  ცენტრალური და  შიდა გზები დატბორა. ადგილზე  გაწმენდითი სამუშაოები ამ დრომდე გრძელდება.
ზარალს ითვლიან გორშიც. ძლიერი წვიმისა და სეტყვის გამო გორის მუნიციპალიტეტის სოფელ მეჯვრისხევში 12 სახლი დაიტბორა. მოსახლეობის ინფორმაციით, წყალი შენობების 1-ლ სართულებსა და სარდაფებში შევიდა. ადგილზე დროულად დაიწყო სამაშველო სამსახურმა წყლის ამოტუმბვითი სამუშაოები, სპეციალური კომისია ზარალს ითვლის.

ამერიკული კომპანია "სტარბაქსი" საქართველოში შემოდის. ამის შესახებ ცნობილი გამოცხადებული ვაკანსიიდან ხდება, სადაც მითითებულია, რომ კომპანია საქართველოში რეგიონულ მენეჯერს ეძებს. სტარბაქსის ოპერირებას საქართველოში თურქული კომპანია შაიათურქი უზრუნველყოფს. ამ დროისათვის ქართულ და თურქულ მხარეს შორის მოლაპარაკება მიმდინარობს, რის შესახებაც ინფორმაციას ერთ-ერთი სავაჭრო ცენტრიც ადასტურებს. სტარბაქსის პირველი მაღაზია თბილისში უნდა  გაიხსნას.

ოშკის რეაბილიტაციას ქართველის სპეციალისტების აქტიური ჩართულობით თურქული მხარე უზრუნველყოფს. იწყება ტაძრის კონსტრუქციული ნაწილის სრულფასოვანი შესწავლა და შესაბამისი რეკომენდაციების საფუძველზე საპროექტო დოკუმენტაციის მომზადება. თურქი სპეციალისტები უზრუნველყოფენ ტაძრის მთლიანი ქსოვილის აღჭურვას სპეციალური დეტექტორებით,  კონკრეტული სამუშოები კი სწორედ ციფრულ მონაცემებზე დაყრდნობით განისაზღვრება. მე-10 საუკუნის ძეგლის ტერიტორიაზე ჩატარდება ასევე გეოლოგიური კვლევებიც.
ირაკლი კოპლატაძე: დღეს საქართველოს ექსპერტთა ჯგუფი თურქ ექსპერტებთან ერთად ეცნობოდა ოშკში არსებულ ვითარებას. ჩატარდება მუდმივი მონიტორინგი ძეგლის შესწავლისა, რომლის საფუძველზეც შეიქმნება ერთობლივად ოშკის სრულფასოვანი რეაბილიტაციის პროექტი, რომელიც ერთობლივად განხორციელდება ქართველი და თურქი ექსპერტების მიერ.

[bookmark: _Toc516638771]„არჩევანში“ (რ2) სააკაშვილი ბიძინა ივანიშვილს დაემუქრა

არჩილ თალაკვაძის განცხადებას, რომ გუშინდელ შეხვედრაზე სამთავრობო ცვლილებების შესახებ მსჯელობა არ ყოფილა, „არჩევანის“ დასაწყისში გაბუნიამ „ტყუილის ყველაზე უსუსური და ფანტაზიამოკლებული მცდელობა“ უწოდა. 
ზაზა სარალიძემ, რომელიც მუდმივად ახდენს პოლიტიკიდან დისტანცირების მცდელობას, საუბრის დასაწყისშივე თქვა, რომ წინასწარ ჰქონდა ინფორმაცია, რომ „ქართული ოცნების“ შეკრებაზე მინისტრების გადაყენების საკითხი უნდა დამდგარიყო - 
სარალიძე: მე როგორც ვიცოდი და ინფორმაცია მქონდა წინასწარ, იქ უნდა დამდგარიყო იმ მინისტრების საკითხი, რომელი მინისტრების გადაყენებაც მე პირადად მოვითხოვე, იქიდან გამომდინარე, რომ პირდაპირ ვასაბუთებ, რატომ უნდა იყოს გადამდგარი დაუშვათ გიორგი გახარია და თეა წულუკიანი. შიგნით რა მოხდა, რა თქმა უნდა ამას ვერც მე ვერ ვიტყვი და ვერც შეფასებას გავუკეთებ, იმიტომ რომ პოლიტიკიდან მე ძალიან შორს ვარ და ამ პოლიტიკურ საკითხებში ვერ ჩავერევი, ხოლო რაც შეეხება გახარიას გადადგომას, დღესაც ვხედავ რაღაც ნაბიჯებს, რომ ვიღაც ხალხი ქრება, სოციალურ ქსელში ვუყურებ, რომ ვიღაცებს იჭერენ, ქრებიან უცებ უბნებიდან, სახლებიდან. დღეს პოსტები წავიკითხე ფეისბუქზე, ნაცმოძრაობის 2 წევრი დააკავეს და წაიყვანეს უზგო-უკვლოდ პოლიციელებმა. სად წაიყვანეს, ჯერ-ჯერობით ცნობილი ჩემთვის არ არის. გუშინდელილ ფაქტი ძალიან კარგად მოგეხსენებათ - მშვიდოაბიან მოსახლეობაზე წავიდნენ პირდაპირ აგრესიულად, ზეწოლაზე, დარბევებზე. არ ვიცი, რა მოეპრიანა ბატონ გახარიას, უცებ წავიდა ძალადობაზე. ძალადობა კი არა, ვიღაც ინტერპოლის ძებნილიც კი შემოგვიგდეს, ასე რომ ვთქვა. ასეთ სისულელე ნაბიჯებს 2 წლის ბავშვიც აღარ გადადგავს. კიდევ დაამტკიცა გახარიამ, რომ შეუფერებელია ამ თანამდებობისთვის და დაუყოვნებლივ უნდა დატოვოს ეს თანამდებობა. 
- მოლოდინი არის, რომ შეიძლება, რამდენიმე დღის შემდეგ პრემიერ მინისტრი და შესაბამისად მთელი მთავრობაც გადააყენონ. თუ დადგება შემდეგ ახალი მთავრობის დამტკიცების საკითხი და იქ იქნება ან გახარია ან წულუკიანი, თქვენთვის ექნება აზრი ასეთი მთავრობის გადადგომას?
-თუ ისევ ეს ორი პიროვნება დარჩება, რა მნიშვნელობა აქვს? გახარია შინაგან საქმეთა მინისტრია და სხვა თანამდებობაზე გადაიყვანენ, მე ყოველთვის პროტეტსი მექნება. მე პიროვნულად, ეს შინაგან საქმეთა მინისტრი რომ არის ამიტომ  კი არ ვამბობ, უნდა პრემიერ მინისტრად გადაიყვანონ, ადამიანი აქ უშვებს შეცდომას და იქ არ დაუშვებს, რა მნიშვნელობა აქვს ამას. თუ წულუკიანი აქ უშვებს შეცდომას, იქ არ დაუშვებს?! ეს ეხლა გადაანაცვლონ ან გადმოანაცვლონ, ჩემთვის არაფერის მომცემი არ არის. რა თქმა უნდა, გახარია არ არის შესაფერისი შინაგან საქმეთა მინისტრობისთვის და მითუმეტეს პრემიერ მინისტრობისთვის იქნება შეუფერებელი. 
-თქვენი პრეტენზიების ერთ-ერთი მთავარი ადრესატი არის მინისტრი გახარია. გუშინ ის მზად იყო თქვენთან შესახვედრად. რატომ არ შეხვდით?
-ვინ თქვა, რომ მზად იყო? ეგ ინფორმაცია კომისიიდან რომ გამოვედი, ჟურნალისტებისგან გავიგე პირველად, რომ თითქოს გახარია მოდის-მიდის პარლამენტში. ჩემთვის არავის არაფერი არ უთქვამს. ნებისმიერ დროს შევხვდები. ნებისმიერ დროს შევხვდები, რა პრობლემაა.
მე პირდაპირ მინდა მივმართო, აქ ოპოზიციის წარმომადგენლებია, პარტიების წარმომადგენლები არიან. ეს უკვე არა მარტო ჩემი ტრაგედიაა. გუშინ რაც გააკეთა ხელისუფლებამ, უკვე ყველა ფეხზე უნდა დადგეს. მე ჩემი ძალებით ვეღარ გავუმკლავდები. ეს სახელმწიფოს სირცხვილია. პირდაპირ მოდის ხელისუფლება და გვაჭერს წიხლს. პირდაპირ მოვუწოდებ თქვენი ტელევიზიით, თუნდაც მმართველი გუნდიდან იყოს, ოცნებიდან იყოს, უნდა გაერთიანდეს ყველა, რათა ეს სისტემა ჩამოიშალოს. გუშინ შვილმა მითხრა, მამიკო, ხვალ სკოლაში წავიდე? რატომ უნდა მკითხოს მე ბავშვმა, სკოლაში წავიდე თუ არა? იმასაც ეშინია და მეც მეშინია უკვე. აღარც იმ სკოლის იმედი აღარ მაქვს, სიმართლე რომ გითხრათ. ამ ხელისუფლებას აღარ აინტერესებს ჩვენი ბედი, ასე გამოდის, ხო? პირდაპირ მესიჯს გვიგზავნის, რომ სისტემა ვარ და შემეშვი, ფეხებზე მკიდიხართ ყველაო. ასე გამოდის. ამიტომ მოვუწოდებ ყველა ადამიანს, მნიშვნელობა არ აქვს, პოლიტიკური პარტია იქნება, ოპოზიცია იქნება თუ პოზიცია. ჩვენ უნდა გავერთიანდეთ ჩვენი მომავლისთვის და არა იმ კონკრეტული სკამებისთვის. კონკრეტულ სკამებზე ბრძოლა წავა შემდეგ, სამართლებრივი ბრძოლა. რასაც დღესდღეობით მე ვერ ვხედავ, ვერანაირად. დღესაც ჩემი შვილის მეგობრები მელოდებიან, თვალებში შემომციცინებენ, რომ სამართლიანობამ იზეიმოს, თორე ერთი ნაბიჯის უკან დახევა ჩემი და არ ვიცი, რას მოიმოქმედებენ ეს ბავშვები. ახლაც არის მაგათ აზრებში ძალიან ცუდი რაღაცები ტრიალობს, მაგრამ ჯერ კიდევ აქვთ ჩემი ხათრი და აქვთ ჩემი შვილის ხათრი და ვუსაბუთებ, რომ ეს შურისძიება ჩემი შვილის სულს ავნებს და ამით ვაკავებ რაღაცნაირად. როგორც კი დაინახავენ, რომ უსამართლობამ იზეიმა, დახოცავენ ერთმანეთს და თუ გვაწყობს ასეთი ომი, კი ბატონო, დავანებებ მე თავს, გავდგები გვერდზე და იომონ ჩვენმა ახალგაზრდებმა და 9 აპრილი იქნება თუ შევარდნაძის პერიოდი იქნება თუ ის იქნება, დავბრუნდეთ იმ ყაჩაღურ ცხოვრებაში და დავწყვიტოთ ერთმანეთი და აღარ იქნება საქართველო.“
ზ. უდუმაშვილის თქმით, არჩილ თალაკვაძის განმარტებებიდან გამომდინარეობს ის, რომ „კვირიკაშვილი გადადგება, ოღონდ ამის ოფიციალური მიზეზი ის კი არ იქნება, რომ კვირიკაშვილი შეეწირა სამოქალაქო პროტესტს, კვირიკაშვილი გადადგება იმიტომ, რომ გაეროს დასკვნა არის ცუდი.“ უდუმაშვილმა ასევე თქვა, რომ რუსთაველის გამზირზე ადამიანთა დაკავებას ხელმძღვანელობდნენ შსს-ს აფხაზეთის დეპარტამენტის დირექტორი ანზორ მარგიანი, რომელიც „ყველა ბინძურ დავალებას აწერს ხელს“ და კუპატაძე, რომელიც „ქართული პატრულის სირცხვილია“. 
ირმა ნადირაშვილი: მე არ მინდა ჭორებზე საუბარი, მაგრამ ის ხმები, რომელიც გამოვიდა ამ შეკრებიდან, თუ ეს ხმები მართალია, ეს კიდევ შეიძლება ახალ კრიზისზე მიგვითითებდეს, მიგვითითებდეს იმაზე, რომ ბიძინა ივანიშვილი ბოლომდე ვეღარ წყვეტს. ჩვენ გვახსოვს მაგალითად, ღარიბაშვილის გადასაყენებლად სულ რაღაც ნახევარი საათი დასჭირდა. ეხლა ეს პროცესი უფრო გაურთულდა. პრემიერ მინისტრის ლეგიტიმაცია ნულის დონეზეა დასული. მე არ ვთვლი, რომ თუნდაც კვირიკაშვილის გადადგომა რაიმეს არსებითად შეცვლის, იმიტომ, რომ კვირიკაშვილი არის მართლა ჩვეულებრივი მარიონეტი. ნებისმიერი პრემიერ მინისტრი, რომელსაც შეარჩევს ბიძინა ივანიშვილი, იქნება ორიენტირებული ბიძინა ივანიშვილისთვის თავის მოწონებაზე, მისი ინტერესების შესრულებაზე და არა ხალხის ინტერესებზე.
რაც შეეხებდა დროებით საგამოძიებო კომისიას, ამ კომიისის შექმნასაც მე პირდაპირ ვუკავშირებ იმ სამოქალაქო პროტესტს, რომელიც იყო ქუჩაში და ხელისუფლება იძულებული იყო, რომ ეს მოთხოვნა დაეკმაყოფილებინა. ისინი ამას ასაღებენ, რომ ეს არის დემოკრატიის ზეიმი და ასე შემდეგ. ეს არის ნამდვილად დემოკრატიის ჩავარდნა და ზეწოლამ, აქციებმა და სამოქალაქო პროტესტმა გამოიწვია ამ საგამოძებო კომისიის შექმნა. ჩვენ მუდმივი კონტაქტი გვაქვს ბატონ ზაზა სარალიძესთან და მუდმივად ვცდილობთ, რომ ავუხსნათ ჩვენი გეგმები. საგამოძიებო კომისიას არ შეუძლია არავის დაჭერა, მაგრამ ეს იქნება ლეგიტიმური გამოძიება, რომელსაც ჩაატარებს ერთ-ერთი შტო ხელისუფლების, კომისიის წევრები უმრავლესობაში არის ოპოზიცია და ის კვალიფიციკური დასკვნა, რომელსაც ჩვენ დავდებთ და ჩვენზე ვერავინ ვერ მოახდენს გავლენას, ამას გპირდებით, ეს იქნება დამოკლეს მახვილი ხელისუფლების თავზე.
თამარ კორძაია: მე არ ვფიქრობ, რომ ბიძინა ივანიშვილს უჭირს მოხსნა. უბრალოდ ის ცდილობს, ნაკლები დანაკარგებით განახორციელოს ეს და თუ დღეს იქ რაღაც არეულობა და შეხლა-შემოხლა იყო, ეს არაფერს არ ნიშნავს. უბრალოდ ივანიშვილი გადავა ისევ მაფიოზურ მეთოდებზე, თითო-თითოდ დაიბარებს და თითო-თითოდ გაურკვევს ყველას ყველაფერს. ეს გარდაუვალია, მაგრამ მე მინდა უფრო მნიშვნელოვან საკითხებზე გავამახვილო ყურადღება. ყველაზე მნიშვნელოვანი ამ პროცესში არის ის, რომ დიდი ეჭვი მაქვს, რომ გახარიას გადაყენებას არ აპირებს ბიძინა ივანიშვილი, იმიტომ რომ გახარია მისი პირადი მინისტრია.
ხორავას საქმემ ამოატივტივა მირზა სუბელიანის საქმე. მირზა სუბელაინს ჩანაწერები აქვს თუ არა, ის არის ინფორმაციის მატარებელი ადამიანი. მას აქვს ინფორმაცია, რა მოხდა ვანო მერაბიშვილთან დაკავშირებით. ვანო მერაბიშვილის გაყვანის საქმე ანგრევს ამ ხელისუფლებას და სწორედ შეიძლება ამიტომ მოხდა იქ ერთმანეთთან დაპირისპირება, რომ ვიღაც შეიძლება გაიყოლოს ამ საქმემ და ამიტომ ამ თემას არ უნდა მოვეშვათ, ეს არის არსებითი. ეხლა რატომ არის ეს მნიშვნელოვანი საკითხი -  სუბელიანი იყო გენინსპექციის უფროსი, როცა ვანო მერაბიშვილი გაიყვანეს. წარმოუდგენელია, ის ამაზე ინფორმაციას არ ფლობდეს და ეს ხელისუფლება ხომ ვერ წარმოიდგენდა, რომ ეს ამბავი ამოტივტივდებოდა ხორავას საქმეში. ევროპის სასამართლომ თქვა, რომ დაირღვა ვანო მერაბიშვილის უფლება. სამწუხაროდ, მივიდა ეს ქვეყანა აქამდე, რომ ვანო მერაბიშვილის უფლებების დაცვა გვიწვეს ახლა ჩვენ - ადამიანის, რომელსაც ვებრძოდით და გვინდოდა, გაგვეგდო თანამდებობიდან. მირზა სუბელიანი იყო მაშინ. მაშინ არჩილ თალაკვაძე იყო მინისტრის მოადგილე. მაშინ ხდებოდა ეს ყველაფერი. როგორ უნდა ვენდოთ ჩვენ კომისიას, რომლის წევრი არის თითონ არჩილ თალაკვაძე? მაშინ იყო მინისტრის მოადგილე და სოციალურ სამსახურს კურირებდა და ზუსტად უნდა სცოდნოდა, ვინ როდის და როგორ გაჰყავთ ციხიდან.
დღეს ჩვენ გვალაპარაკებენ იმაზე, კარავი გზაში იდგა თუ გზის აქეთ, ეს იყო კანონიერი თუ უკანონო. თუ ხელისუფლება უსამართლოდ გექცევა, გზაშიც დადგავ კარავს, იმიტომ რომ ხალხი გამოაფხიზლო, დაარღვევ კიდევაც კანონს. დაგვავიწყდა, მაგალითად წინა ხელისუფლების პირობებში, როდესაც ხელისუფლებამ 50 მეტრის რადიუსში აგვკრძალა საჯარო დაწესებულებებიდან საპროტესტო აქციის ჩატარება, სპეციალურად არღვევდნენ ადამიანები, იმიტომ რომ ეჩვენებინათ, რომ უსამართლოა ეს კანონი. 
თუ მირზა სუბელიანი ალაპარაკდება და იმ ფორმალური ბრალდებით არ იჯდება იქ, რომ დააფარა ხელი მისი ოჯახის წევრს, რაც ადამიანურად შეიძლება ჩემთვისაც გასაგები იყოს, გამოდის, რომ მივდივართ პირველ რიგში თალაკვაძესთან, დარბაისელთან, მინისტრთან, ფარცხალაძესთან, შოთაძესთან, რომლებმაც სისხლის სამართლებრივად უნდა აგონ პასუხი. სუბარი იყო მაშინ მინისტრი. ამას ლაპარაკობს ბატონი ზაზა ეს დღეებია. ვანო მერაბიშვილს სოზარი ან რომელიმე თავისი სურვილით ხომ არ გაიყვანდა? მაშინ პრემიერ მინისტრის თანხმობა იარსებებდა ამაზე, ამაზე უნდა ვილაპარაკოთ ჩვენ. რა მნიშვნელობა აქვს, ვინ მოვა ხვალ პრემიერ მინისტრად? მთავარი ისაა, რომ ვინც მოვა, პირობა დადოს, რომ ამ შეკითხვებზე საჯაროდ გაგვცემენ დასაბუთებულ პასუხს. 
გიორგი გაბუნია: რამდენიმე დღის წინ რუსთაველის გამზირზე ზაზა სარალიძის მხარდამჭერ აქციაზე მარნეულის რაიონის მცხოვრებმა ბიძინა ივანიშვილისა და მარნეულის მერის, თემურ აბაზოვის მისამართით შეიგინა. ეს ფაქტი აქციის სხვა მონაწილემ სოციალურ ქსელში გაავრცელა. რამდენიმე დღეში სოციალურ ქსელში გავრცელდა კიდევ ერთი ვიდეო, სადაც იგივე პიროვნებამ „ოცნების“ მისამართით გაჟღერებული გინება უკან წაიღო და ბოდიში მოიხადა. ვიდეოს ათასობით ნახვა და 150-მდე გაზიარება ჰქონდა. „წყარომ“ მოგვაწოდა კიდევ ერთ ვიდეო, სადაც სავარაუდოდ ასახულია, რომ ზემოხსენებული პიროვნება ზეწოლის შედეგად სახეზე შარდს ისმევს. ჩვენ მივაკვლიეთ ამ პიროვნებას და მის სახლთან მისულებს პოლიციელები დაგვხვდნენ, რომლებაც ის მარნეულის პოლიციაში წაიყვანეს. შსს-ში გვითხრეს, რომ ამ ფაქტზე გამოძება დაწყებულია 144-ე მესამე პრიმა მუხლით, რაც დამამცირებელ ან არაადამიანურ მოპყრობას გულისხმობს. გავრცელდა ინფორმაცია, რომ ამ პიროვნებაზე ზეწოლა „ქართული ოცნების“ ადგილობრივმა წამომადგენლებმა და მარნეულის მერმა განახორციელეს. მერი ამ ინფორმაციას უარყოფს.
თამარ კორძაია: ეს კადრები არის ამ ხელისუფლების დასასრული. ადამიანი შეიძლება, მოკლა, მაგრამ ყველა ხელისუფლებამ წააგო, როდესაც გავიდა ღირსების შელახვაზე. ადამიანს რომ ღირსებას შეულახავ, ან კვდება, ან შენ მოგერევა. ზუსტად ამას ამბობს ზაზა სარალიძეც, რომ ღირსებას ულახავენ იმ ტყუილებით, რაც ხდება. ეს იყო საშინელება, რაც ვნახეთ. არაფრით არ განსხვავდებოდა ციხის კადრებიდან ეს.
ირმა ნადირაშვილი: ის კადრები, რომელიც ჩვენ ვნახეთ, ეს იყო ადამიანის ღირსების შემლახავი და ეს არ უნდა ვაპატიოთ „ქართულ ოცნებას“. ეს არ უნდა გაუვიდეთ.  
გიორგი ვაშაძე: გამახსენდა რუსეთში არსებული მსგავსი კადრები, ჩეჩნები როგორ დასდევდნენ სხვადასხვა ადამიანებს კადიროვის დავალებით და აბსოლუტურად უმოქმედო იყო პოლიცია და შინაგან საქმეთა ორგანოები ამ პირობებში როგორ სცემდნენ, რას აღარ უშვებოდნენ ამ ადამიანებს და ბოდიშებს ახდევინებდნენ და სოციალური ქსელებით ამ ვიდეოებს ავრცელებდნენ. ეს არის იმ სისტემური პრობლემების შედეგი, რომელიც ჩვენ გვაქვს ქვეყანაში, იმ უსისტემობის, იმ საბჭოთა სისტემების შედეგი, რომელიც სამართალდამცავ ორგანოებში დღემდე არის ქვეყანაში. ეს სისტემა დასანგრევია, ჩამოსაშლელია. ფეხებზე მკიდია, რომ სტერეოტიპები მომაკერონ, რომ ნაცმოძრაობა ვარ ისევ და ა.შ. 
დღეს ვნახეთ დანაშაულში მხილებული ხელისუფლება, რომლის ცენტრალური ბირთვი შეიკრიბა ერთად. ვნახეთ სკამებს ჩაბღაუჭებული კონკრეტული ადამიანები, რომელთაც არც საზოგადოების განწყობა, არც არაფერი აინტერესებს. ერთადერთი აინტერსებს საკუთარი სკამი, პრივილეგიები და ფულის კეთება, რომელშიც არიან გამეცადინებულები. ვნახეთ კომპრომატებითა და სხვადასხვა ფორმებით ერთმანეთის წინააღმდეგ ბრძოლა. რას ვმალავთ? მარტო სუბელიანმა კი არ დააშანტაჟა პროკურატურის ორგანოები. ასე დააშანტაჟა ერთმა მინისტრმა მეორე, პრემიერმა  ვიღაცა და ამის შედეგად ნახეთ, რა მდგომარეობაში ვართ - ბიძინა ივანიშვილი გაეხვა მის მიერ დაგებულ მახეებში. ეხლა მასაც შანტაჟში ეუბნებიან, რომ გამოვალ და ვიტყვი - იძახის თურმე ქალბატონი წულუკიანი რაღაცეებს. ბიძინა ივანიშვილმა დრო აიღო, რომ რამენაირად ეს ხალხი დაითანხმოს, რომ მშვიდობიანად გაწიოს, რომ რაღაც ახალი მთავრობის კონსტრუქცია შეადგინოს, რომ ცოტა გაახანგრძლივოს თავისი ნდობა, მაგრამ დღეს დანაშაულებრივი ხელისუფლება შიშველია. სხვა გზა არ აქვთ, მზად არის, რომ დავცინოთ, ცირკი ვეძახოთ, რაც გინდათ ვეძახოთ, ოღონდ ხელისუფლება შეინარჩუნონ და ხელისუფლების შენარჩუნების ერთადერთ მექანიზმს ხედავს, შესწიროს გარკვეული ბარტყები საზოგადოებას, ახალი მთავრობის კონფიგურაცია მოახდინოს და ამით წავიდეს საპრეზიდენტო არჩევნებზე. ეს არაფერს ქვეყანაში არ შეცვლის. რაც შეეხება მოსამართლე არეშიძეს, რომელმაც პირველად დაარღვია პრეცედენტი სასამართლო სისტემაში, მინდა გუწლრფელად გამოვხატო ამ ადამიანის მიმართ ჩემი პატივისცემა. მან არ მოაწერა ხელი პროკურორის მიერ დაწერილ საბრალდებო დასკვნას. ასეთი ინდივიდუალური გმირობები თუ იქნება სასამართლო სისტემაში,  ჩვენ შეიძლება, რაღაც შედეგზე გავიდეთ იმ მიმართულებითაც.“
პირდაპირი ჩართვა - სააკაშვილი
სააკაშვილი: პირველ რიგში, მინდა, მივესალმო ყველას და განსაკუთრებით, ზაზა სარალიძეს, რადგან, რასაც ზაზა აკეთებს, მართლა ქედს ვიხრი, ეს არის ჩვენი შვილების ნაცვლად. ჩემი შვილიც იზრდება საქართველოში, თბილისში, ვერაზე, სადაც მოკლეს მისი შვილი და ეს არის ყველა ჩვენგანისთვის ტრაგედია ყოველგვარი პოლიტიკის გარეშე და მე ვფიქრობ, დღეს რომ ეს კაცი არ გატყდა, არ შედრკა, უკან არ იხევს, ვერ ააცდინეს სწორ გზას, ეს არის სიმბოლო იმ საქართველოსი, რომელიც არ ტყდება. არ შემიძლია, არ ვთქვა ორიოდე სიტყვა იმ ვიდეოზე, რაც გავრცელდა: განსხვავებით ბედუკაძის გაყალბებული ვიდეოებისა და მე ვიცი, როგორც კი იწყებენ „ოცნების“ ხალხი ლაპარაკს, ცოცხები მოგენატრათო, ცოცხები იყო სიცრუე და შარდი ამ კაცის სახეზე არის მართალი, ნამდვილი და მე მინდა, ვთქვა, რომ ის, რაც ვნახეთ, ამას აკეთებს კადიროვი ჩეჩნეთში. ეს არის მისი მეთოდები, ეს არის მეთოდები ურდოსი. რუსეთს მართავს ურდო და საქართველოშიც, სამწუხაროდ, გვიხდება ლაპარაკი იმაზე, რომ ჩვენთანაც დამკვიდრდა ურდოს წესები და ის, რომ ამ კაცს რაც უქნეს, უკაცრავად, მაგრამ ეს კაცი არის ასევე სიმბოლო მეორე საქართველოსი - იმ საქართველოსი, რომელსაც ბიძინა ივანიშვილი, ბინძური რუსი ოლიგარქი აშარდავს სახეზე რამდენიმე წელიწადია, უშვება თავზე ბოლო რამდენიმე წელიწადი და თან უნდა, რომ ხალხმა მოითმინოს და თქვას, რომ ეს სინამდვილეში ოლიგარქის შარდი კი არ არის, არამედ ეს არის ზეციური ცვარი, რომელიც გვინამავს ჩვენს სახეს. აი, ეს არის მწარე სიმართლე და ძაან ვერ წარმომედგინა, რომ ოდესმე მომიხდებოდა ამის თქმა. უკაცრავად, მარა თქვენ ყველას გიშვებიან, ყველას, ვინც რამეს უფლებას აძლევთ, ოლიგარქი გიშვებათ თავზეც, სახეზეც და ყველგან, გაწუწებთ თავის ბინძურ ექსკრემენტებს და ჩვენ ამას ვითმენთ, რადგან იმისი სიბინძურის გამოხატულებაა ის, რაც ხდება, იმასთან დაკავშირებით, რომ მილიარდი დოლარი რუსეთიდან მოპარული, უფრო სწორად ამერიკიდან მოპარული რუსეთის მიერ, ვიღაც თაღლითების მიერ, ირეცხება საქართველოში და გორში ჩვენ თავის დროზე სათბური გავაკეთეთ, საიდანაც გადიოდა პროდუქცია, იწარმოებოდა სოფლის მეურნეობის პროდუქტები, სათბური დაკეტეს და სათბურის მაგივრად გახსნეს ფულის სარეცხი საამქრო, ბიტკოინების გამომშვებელი. დენზე ვიხდით ორჯერ მეტს, რომ ივანიშვილი და მისი ჩამოყვანილი აფერისტი შალელაშვილი რეცხავს ამ ფულს საქართველოში თქვენ ხარჯზე. აქ არ ვლაპარაკობ ხეებზე, რომელსაც ეს კაცი ღამღამობით ეხუტება და კოცნის, თუ რას უშვება, მნიშვნელობა არ აქვს, მაგრამ ფაქტია, რომ იმ ხეებს, რომლებიც გადათხარა და ჩვენ თვალწინ ეკოლოგიური კატასტროფა მოაწყო საქართველოში, ის უშვება საქართველოს იმას, რომ პრაქტიკულად საქართველოს ტყეების უმეტესი ნაწილი გადავიდა მის საკუთრებაში, ლაზიკის პორტი, ბათუმის პორტი გადავიდა მის საკუთრებაში, თბილისის ცენტრი გადავიდა მის საკუთრებაში, მთელი ოქროს საბადოები და ყველა სხვა საბადოები თითქმის მთლიანად გადავიდა მის საკუთრებაში, ყველაფერი ეს ერთ ლარად. ეს კაცი, რომელიც ფლობს უკვე საბანკო სისტემის უმეტეს ნაწილს... აქედან 7 ქართველი ანუ მათი უმეტესობა არის მისი მოვალე, ე.ი. ამ მევახშის ხელში ჩავარდნილი და ეს კაცი აგრძელებს ჩვენზე დაწუწვას, გინდა ესე ვთქვათ და გინდა ასე.
როგორც გუშინ მოიტყუეს, რომ თურმე ინტერპოლის მიერ ძებნილმა გადალახა საქართველოს საზღვარი შეუმჩნევლად და უკეთესი ადგილი ვერ მონახა დასამალად, თუ არა რუსთაველზე კარავი, ეს გახარია, რომელიც არის ჩვეულებრივი რუსეთის აგენტი, პუტინის პირობა იყო, რომ რუსეთიდან ჩამოყვანათ შს მინისტრი, როგორც თავის დროზე შევარდნაძემ ჩამოიყვანა კვირაია რუსების დავალებით და მოქმედებს რუსული მეთოდებით. გუშინ გაყვანა მელიასი, ნადირაძის და კუპრავას კიდევ ერთხელ დაჭერა, სასადილოში შევარდნა რას ჰგავდა? ეს იყო სუფთა რუსული მეთოდი. დღეს კიდევ ერთხელ გამოჩნდა მათი ტყუილი - თქვეს, რომ იხილავდნენ იუნისეფის გეგმას. მე ამ ცხოვრებაში არ მინახია მთავრობა, რომელიც იკეტება უმნიშვნელო განცხადებაზე და იუნისეფის გეგმას იხილავს. ივანიშვილმა შექმნა არარაობების ხელისუფლება. ყველამ იცოდა ჩვენი მინისტრები, ყველამ იცოდა კახა ბენდუქიძე, მოსწონდათ და თუ არ მოსწონდათ, ყველამ იცოდა, რომ კახა ბენდუქიძე იყო ჩვენი მინისტრი, ყველამ იცოდა გილაური, ალეკო ხეთაგური, ვერა ქობალია და ბევრი სხვა მინისტრი. ვინმემ იცის ეს მინისტრები, გარდა იმ მინისტრებისა, რომლებიც განსაკუთრებით სძულთ? მაგ. წულუკიანი სწორი მიზეზების გამო სძულთ, გახარია, რომელმაც თავი გამოიჩინა გუშინ და გასაგებია, რომ მის მიმართ გაჩდა საზოგადოებაში სიძულვილი და კრიტიკა, მაგრამ ამის გარდა ვინმეს იცნობთ? ესენი არიან არარაობების მთავრობა. როდესაც არარაობების მთავრობა იქმნება ქვეყანაში, ქვეყანაში არ არის ხელისუფლება, ეს ნიშნავს იმას, რომ ყოველი დღე არარაობების ყოფნისა ხელისუფლებაში მთავრდება იმით, რომ ქვეყანაში მეტი სიღარიბეა და იუნისეფის მოხსენებაში საუბარია იმაზე, რომ საქართველოში სიღრიბე გაიზარდა, ბავშვები და პენსიონერები შიმშილობენ. მანამ, სანამ სანდრა იყო ამ თემებით დაკავებული, ბავშვების სიკვდილიანობა იგივე მაშინდელი იუნისეფის მოხსენებაში საქართველოში შემცირდა სამჯერ, სიღარიბე შემცირდა ორჯერ.  მარტო სანდრა არა, ჩვენ ყველანი ვიყავით ამით დაკავებული. ახლა იუნისეფის მოხსენებით გაზრდილია სიღარიბე და გაზრდილია შიმშილი პენსიონერებსა და ბავშვებს შორის, მაგრამ იუნისეფმა რომ არ გვითხრას ეს, ისედაც არ ვიცით?
არარაობებმა ისიც ვერ შეძლეს, რომ უბრალოდ გადამდგარიყვნენ. წულუკიანმა თქვა, მე თუ გამწირავთ, მეც გაგწირავთ, ესე უთხრა პირდაპირ ივანიშვილს, წულუკიანს შეუძლია მოყვეს, მაგ. ივანიშვილის დავალებით ის მუშაობდა და აგრძელებს მუშაობას, რომ საქართველო გამტყუნდეს ჰააგის სასამართლოში და შეიარაღებულ ძალებს დაბრალდეს სამხედრო დანაშაული 2008 წლის ომში. წულუკიანი ამაზე მუშობს დღე და ღამე ბოლო 4-5 წელია. ეს არის მზადება საქართველოს წინააღმდეგ და შეთქმულება საქართველოს წინააღმდეგ. ჩვენ არ გვაქვს დასამალი არაფერი. საქართველო მსხვერპლია. ჩვენ ვთანამშრომლობდით ყოველთვის ამ სასამართლოსთან. პრობლემა არ გვაქვს, მომავალშიც ვითანამშრომლებთ, მაგრამ ის როგორც მიუდგა, წულუკიანი, ეს არ არის უბრალოდ მისი ახირება, თუმცა პირადი ბოღმა ძნელია და საკუთარ სამშობლოს შეიძლება დაუპირისპირდე, მაგრამ ივანიშვილს აქვს დავალება მიღებული მოსკოვიდან. მოსკოვი გავიდა ჰააგის სასამართლოს სტატუტიდან, რომის სტატუტით და თავისი აგენტურის მეშვეობით ახლა ჩალიჩობს იმას, რომ ჰააგის სასამართლომ გაამტყუნოს საქართველო. ამას აკეთებს წულუკიანი და მოყვება ამას, რადგან ეს არის ივანიშვილის დავალება. წულუკიანი მოყვება, როგორ ხდებოდა ფაბირაკაცია საქმეების მერაბიშვილზე, ჩემზე, როგორ ჩამოჰყავდათ ეს ე.წ. საერთაშორისო პროკურორები, რომლითაც გვაიმედებდა შოთაძე. კვირიკაშვილს რატომ იშორებენ? კვირიკაშვილი დარბის ბოლო თვეებში საელჩოებში და იძახის - მე კი მინდა კარგი რაღაცეების გაკეთება ამერიკელებთან, ინგლისელებთან, მაგრამ ივანიშვილი, ეს გიჟი მიშლის ხელსო. ეს არარაობაც აუჯანყდა. კვირიკაშვილი ხომ არავინ არ არის? კვირიკაშვილს შეუძლია, მოჰყვეს, ივანიშვილის დავალებით როგორ გადაწერა საქართველოს მთელი სტატისტიკა, როგორ გააყალბა მიგრაციის და ინვესტიციების მონაცემები ჩვენი პერიოდის, როგორ მოახერხა გაბერვა ეკონომიკური ზრდის მაჩვენებლების, თუმცა ყველა გრძნობს, რომ არანაირი ეკონომიკური ზრდა საქართველოში არ არის. მათ არ შეუძლიათ პასუხისმგებლობის აღება და არც გადადგომა არ შეუძლიათ. რადგან მათ არ შეუძლიათ გადადგომა, ჩვენ ისინი უნდა გადავდგათ.  ერთადერთი კითხვა, რაც მიჩნდება, არის მარტივი - როგორ ვახერხებთ, რომ ესეთი არარაობები, ესეთი ჯაყო ივანიშვილი, ჩვენ არ ვართ უიმედო მსხვერპლები, როგორ ვახერხებთ, რომ ვართ ასე სუსტები? თეიმურაზები ხომ არ ვართ? რანაირად არის, რომ ეს ჯაყო ასე გვიშვება ყველაფერს და ამას კიდევ ვითმენთ? ე.ი. რაღაცაშია პრობლემა, ამიტომ ის ხალხი, ვინც შეკრებილი იყო თქვენთან წინა სეგმენტში გადაცემის, ამ ხალხმა უნდა მონახოს ძალა გაერთიანების, ახალი ხალხის შემოკრეფის და ახალმა ხალხმა უნდა მოახდინოს დაუყოვენებლივ ხელისუფლების ცვლილება. ეს უნდა მოხდეს წელს შემოდგომაზე საპრეზიდენტო არჩევნების კვალდაკვალ. არანაირი კიდევ 2 წელი. 2 წელში საქართველო აღარ იქნება. თავს ნუ მოვიტყუებთ. რაც ახლა დაიწყო, ეს ყველაფერი იმდენად სწრაფად ვითარდება და იმდენად რთული საერთაშორეისო სიტუაციაა, იმდენად მყიფეა ჩვენი პოზიციები, იმდენად ყოველდღე შეიძლება უბედურება მოხდეს, ეს არის ხალხი, რომელიც პირველივე კრიზისზე იშლება. მათ არაფერი არ შეუძიათ, იმპოტენტები არიან. ჩემს დროს გვყავდა ძლიერი მთავრობა. მერე რუსებმა ჩაგვიტარეს სპეცოპერაცია 2012 წელს, ხალხის ერთ ნაწილს შეაძულეს ეს მთავრობა დადგმული კადრებით, ათასგვარი მითებით და რეალურად მოგვახვიეს თავზე სრული უუნარობა, ის, რაც უნდოდა რუსეთს. ყოველი დღე ამ მთავრობის არის ახალი დაქსაქსვა საქართველოსი. მე მინდა დავეთანხმო გიორგი ვაშაძეს, ჩვენ გვჭირდება ასევე  პოზიტიური გეგმა, მაგ. ჩვენი მთავრობა იყო ეფექტური, მაგრამ ახლა არის ახალი გამოწვევები, ჩვენ შევქმენით ქართული სახელმწიფო და იმ სახელმწიფოს სჭირდებოდა შემდგომი დეტალები, მაგ. სასამართლო სისტემა. ჩვენ კონსტიტუციაში ჩავდეთ, რომ ლაზიკაში უნდა ყოფილიყო ინგლისური სამართალი. ეს ამათ გააუქმეს, მაგრამ შეგვიძლია დავუბრუნდეთ ამ თემას. ჩვენ უნდა ჩამოვიყვანოთ ამერიკელები, ევროპელები, დავსვათ უზენაეს სასმართლოში, გავაბანძულოთ იქიდან გვენეტაძე თავის მურუსიძეებით თუ რა გვარებიც არიან, დავსვათ ამერიკელები და ევროპელები, გადავუხადოთ მაგარი ხელფასი და ღირს ამად, რომ გადავიხადოთ მაღალი ხელფასი, რადგან ბევრად მეტს მოიგებს ქვეყანა. ჩვენ გვჭირდება ასეთი გზით შერჩეული ახალი მოსამართლეები. ეს იქნება შემდგომი  ეტაპი ქართული სახელმწიფოს მშენებლობის. ჩვენ გვჭირდება სახალხო ნდობით აღჭურვილი სახალხო პროკურორი და შევარჩიოთ უცხოელებთან ერთად, თუ საჭიროა უცხოელი იურისტი ჩამოვიყვანოთ, გადავუხადოთ მაღალი ხელფასი, ის იყოს მაგარი პროკურორი და ის ხომ აღარ გააყალბებს მონაცემებს.
მთელ რეგიონში არის ტენდენცია ჩვენს გარშემო, რომ როდესაც ერთიანდება ოპოზიცია, ყველაზე უფრო მდიდრულ, ოლიგარქიულ, ყველაზე უფრო თავგასულ, ფესვგამდგარ ხელისუფლებას უჩნდება პრობლემები, ამიტომ ამას ალტერნატივა არ აქვს. ჩვენ მინიმუმ უნდა შევთანხმდეთ იმაზე, რომ ერთმანეთს არ ვესხმით თავს, რადგან ეს მნიშვნელოვანია და ერთად ვმუშაობთ საარჩევნო გაყალბებების წინააღმდეგ. ივანიშვილმა როგორც სტატისტიკა გააყალბა, აუცილებლად გააყალბებს არჩევნებს, მაგრამ ივანიშვილი არის იმდენად სუსტი, რომ ჩვენ სრული ფარჩაკები უნდა ვიყოთ, რომ ივანიშვილმა გვაჯობოს. გუშინ სუფთა რუსული ტაქტიკით გაყავდათ ნადირაძე, მელია და სხვები, მაგრამ საქართველო ხომ არ არის რუსეთი? მე ღრმად მწამს, რომ საქართველო არ არის რუსეთი და ქართველებს ვერ გაარუსებენ და მითუმეტეს ვერ გააჩეჩნებენ. ის, რაც „ქართულმა ოცნებამ“ გააკეთა მარნეულში, ეს უკვე ჩეჩნობაა და შორს ჩვენგან ჩეჩნობა და კადიროვობა. ყველაფერს საზღვარი აქვს ხომ? შევთანხმდეთ, რომ არ იყოს თავდასხმები, ერთად ვიცავთ ჩვენს საარჩევნო ხმებს. საპრეზიდენტო არჩევნებზე თუ ოპოზიცია იმარჯვებს და ოპოზიცია აუცილებლად გაიმარჯვებს, ჩვენ ეგრევე დავანიშნინებთ რიგგარეშე საპარლამენტო არჩევნებს და შეიცვლება ხელისუფლება, იქნება ახალი პროკურორი, საქართველოში დამთავრდება ოლიგარქია, მევახშეობა, ბანკების მიერ ხალხის ძარცვა, ფულის რეცხვა ჩამოთესლებული სხვადასხვა სახის საერთაშორისო აფერისტების მიერ, რომლებიც ივანიშვილმა ჩამოიყვანა და შეასია საქართველოს ეკონომიკას. უპატრონო ტაძარს ეშმაკები დაეპატრონენო და მართლა ეს ხალხი დაპატრონა საქართველოს ახლა და ყოველდღიურად ძარცვავს საქართველოს ხალხს, თითოეულ ჩვენგანს.
 ჩვენ შევქმნით შემდგომ ეტაპს დემოკრატიული რეფორმების. ეს არის უცხოელების შემოსვლა სასამართლო სისტემაში, რომ ქართველმა იპოვოს სამართალი საქართველოში, მთლიანი დეტოქსიკაცია საქართველოს პროკურატურის, 30 წელია ეს პრობლემები. ჩემს დროს კორუფცია არ იყო, მაგრამ პრობლემები იყო  და ჩვენს ვერ მოვასწარით იმის გადაწყვეტა, მაგრამ მე ამას როგორც არასდროს კარგად ვხედავ ახლა, მე თვითონ ვარ მსხვერპლი ამ უსამართლობის და ამ სისტემის და კარგად ვიცი, რომ არ მინდა, რომ ჩვენ კიდევ მოვიდეთ ნორმალური მთავრობა საქართველოში, 10 წელი იყოს, 5 ან 4  და მერე ისევ დაგვიწყონ დევნა, ხომ არ გვინდა? ამისთვის უნდა შევქმნათ სასამართლო სისტემა, ხომ მივიღეთ ეს გამოცდილება, რომ მუდმივი არავინ არ არის ხელისუფლებაში. მე მაქვს ეს გამოცდილებაც, მაგრამ რაც შეეხება ხალხის გაერთიანებას, მაგ. სალარიძის თემა ძალიან მნიშვნელოვანი თემაა, გენერალი თათუხაშვილი, რომელსაც მოუკლეს შვილი იმიტომ, რომ ის საქართველოს ჯარისკაცი იყო, მე დღემდე მიჭირს, გადახვეწილია საქართველოდან, გააბედურეს კაცი მხოლოდ იმის გამო, რომ ერთგულებას გამოხატავდა ჩვენს მიმართ და შვილი მოუკლეს და უამრავი სხვა ესეთი, მაგრამ თემები არის ბევრად უფრო ფართო, ვიდრე ტრაგიკული თემები მკვლელობების. თემები არის ყოველდღიური გაუბედურება სოციალური მდგომარეობის, დემოგრაფიული კატასტროფა საქართველოს. ჩემს დროსაც გადიოდა მოსახლეობა, მაგრამ 150 000-ით გაიზარდა საქართველოს მოსახლეობა, ამათ დროს 750 000-ით შემცირდა, ბოლო დრომდე ასეთი იყო საქსტატის მონაცემები და ასეთია საერთაშორისო იორგანიზაციის მონაცემები და ეს არის ქართული სახელმწიფო ინსტიტუტების ჩამოშლა და ქართული სახელმწიფოს განადგურება, ეს არის დამცირება და თავზე ქნა ქართველი ხალხის სახეზე ქნა, სახეზე ექსკრიმენტების მოხვედრა, ივანიშვილის ექსკრიმენტების, ეს არის ყოველდღიური და ამას თუ მოვითმენთ და უბრალოდ მოვილოკავთ და წავისვავთ .. მაშინ ჩვენ აღარ გვექნება სახელმწიფო. მე ამაზე უარს ვამბობ.
მინდა, ვუთხრა ივანიშვილს: ვინც არ უნდა მოისყიდო, შე საცოდავო ჯუჯა არარაობავ, რა მილიარდებიც არ მოიპარო, რა მიწებიც არ უნდა დაიკანონო, რა ხრიკებიც არ უნდა მოიგონო ჩემს წინააღმდეგ წულუკიანის ან ვიღაცის მეშვეობით, აუცილებად ჩამოგაკითხავ, მოგთხოვ პასუხს, ჩამოგაშორებ არა მხოლოდ ხელისუფლებას, არამედ ჩაგამწყვდევ იქ, სადაც საჭიროა. შენი ქონება გადაცემა ქართველ ხალხს, რადგან ის არის ქართველი ხალხისგან მოპარული ქონება. საქართველოში აფერისტების დრო დასრულდება. 5 წელი ჩვენ ვიყავით მსოფლიოს ნომერ პირველი რეფორმატორები. ახლა ვართ მსოფლიოს ერთ-ერთი ყველაზე გაბანძებული ქვეყანა. საქართველო ისევ გახდება ძალიან წარმატებული ქვეყანა და ეს არის ჩემი მთავარი ამოცანა. ჩვენ დავუბრუნებთ ქართველ ხალხს, საქართველოს წარმატებას, საკუთარ ქვეყანას - მომავლის განცდის პერსპექტივას.“
სააკაშვილის შემდეგ ანალოგიური ტექსტებით გამოდიოდნენ გია ბუღაძე, თაკო ჩარკვიანი და არმაზ ახვლედიანი. 

გადაცემაში საუბარი შეეხო ინფორმაციას საკადრო ცვლილებების შესახებ და ოპოზიციის გეგმებს. სტუმრები - ნიკანორ მელია, ოთარ კახიძე, დავით უსუფაშვილი, ნინო ბურჯანაძე, ზურა ჯაფარიძე, გია ვოლსკი. 
----------------------------------------------------
-როგორია ენმ-ს სამოქმედო გეგმა? რა იქნება ხვალ და ზეგ?
ნიკანორ მელია: ენმ-ს კი არა, ყველას მოვალეობაა რა. რას ვაპირებთ და ბრძოლას, ჩემო მეგობარო, ბოლომდე, სანამ მკვლელები და მკვლელების მფარველები არ იქნებიან დასჯილები და ეს მფარველები და მკვლელები იდენტიფიცირებულები არიან. სახელებით და გვარებით ვიცით ყველანი აბსოლუტურად მთელმა საზოგადოებამ. კიდევ დარჩა სივრცე იმისათვის, რომ ამ საკითხის გარშემო კითხვა დასვათ. მაგრამ დანაშაულზე დანაშაულს ჩადიან. ახლა რაც საქალაქო სასამართლოში ხდება ხალხო, რასაც მოსამართლე ყანჩაველი აკეთებს. ერთი კადრი არ არსებობს. სამაგიროდ არსებობს ვრცელი მასალა მაგალითად, სამი დღის წინ ოპოზიციური პარტიის წარმომადგენლებმა როგორ დააკავეს ფაქტზე სუს-ის თანამშრომელი მთელი ტექნიკური აღჭურვილობით სენაკში, მაგრამ ნული რეაქცია. ერთი კადრი არ არსებობს ხალხო, გზის  სავალ ნაწილზე კი არა, ფეხით სავალ ნაწილზე ვიყავით და ყველანი გაგვიტაცეს. ზვიად კუპრავა რისთვის დააპატიმრეს 14 დღით, ხომ ვერ მეტყვით? ეს ადამიანები დღეების განმავლობაში იყვნენ ბატონი მაჩალიკაშვილისა და ზაზა სარალიძის გვერდში. ნაცვლად იმისა, რომ მკვლელები და მკვლელების მფარველები დააკავონ, აკავებენ ადამიანებს, ვინც მხარში უდგას შვილმოკლულ მამებს. არცერთი მტკიცებულება არ არის ხალხო. ყველა პრაქტიკულად სამხრე კამერა გამორთული ჰქონდათ სპეცრაზმელებს, როდესაც გადააცვეს. პოლიტიკური დღის წესრიგი ისეთივეა, როგორიც თქვენიც უნდა იყოს, ყველა ღირეული ადამიანის, ვიბრძოლოთ ბოლომდე მკვლელებისა და მკვლელების მფარველების დასასჯელად. 
-მთავრობის გადადგომა არის თუ არა თქვნი მთავარი მოთხოვნა?
-მკვლელები და მკვლელების მფარველები უნდა დაისაჯონ ხალხო. ამაზე კითხვა არც... თქვენ პირადად გაქვთ კითხვა?
-მე მაინტერესებს, ვინ მოკლა სარალიძე?
-მკვლელები და მფარველები თუ არ დასაჯა მთავრობამ, დიახაც მთავრობა იძულებული გახდება, გადადგეს. მთავრობა ვხედავთ, არათუ სჯის, უპირისპირდება საზოგადოების იმ ნაწილს და სჯის იმ ნაწილს, ვინც ითხოვს მკვლელების დასჯას. ეს ძალიან სკანდალური ფირი, რომელიც ახლა გავრცელდა სოც. ქსელში. ერთ-ერთი მარნეულის მკვიდრი, რომელმაც ზაზა სარალიძის მხარდასაჭერად აქციაში მიიღო მონაწილეობა და საკუთარ ფბ გვერდზე გაავრცელა ვიდეო, სადაც ამხელდა ბიძინა ივანიშვილს და მარნეულის რაიონული ორგანიზაციის თავმჯდომარეს ქართული ოცნებიდან, ძალდატანებით ჩააწერინეს ორი დღის თავზე საპასუხო დამატებითი ვიდეო. მოაშარდიეს, აგინებინეს მთელი ოპოზიციური პარტია და შარდი წაასმევინეს სახეზე და ეს ყველაფერი არის  აღბეჭდილი აქ. ბატონო ნიკა არ უნდა ამას. წარმოუდგენელი რამ ხდება დიახაც 2018 წელს და ძალიან გთხოვთ, მოეშვით საუბარს იმაზე, თითქოს ვერ ხვდებოდნენ, რა ხდება ქვეყანაში. აი ეს არის სახე ჩემო მეგობარო „ქართული ოცნების“ და ის არის სახე, რაც დღეს საქალაქო სასამართლოში ხდება. აღარ ვსაუბრობ ჩემზე. რა სისულელეა, აღარც მაინტერესებს. ამათ გამო თავი მააქვს გადადებული ამ ბრძოლისთვის, მათ შორის თქვენთვისაც.
- ზაზა სარალიძე ჩაერთო საგამოძიებო კომისიის მუშაობაში. არ ფიქრობთ, რომ თქვენც უნდა ჩართულიყავით ამ პროცესში?
-არა, არ უნდა ჩავრთულიყავით. რომ არა საპროტესტო აქციები, საგამოძიებო კომისია არც შეიქმნებოდა. მე პირადად სკეპტიკურად ვარ განწყობილი კომისიის მიმართ. ოღონდ რამე დადგინდეს იქ, თორე როგორ შეიძლება, მეწყინოს. პირიქით, ყველას ვალია, მაგრამ ნუ კეკლუცობენ და ნუ ამუნათებენ იმ ადამიანებს, რომ თურმე იცით რა, სხვადასხვა შეხედულებები. რა შუაშია, ვის რა შეხედულება აქვს. ყოველთვის ვიდექი, მაშინაც, როდესაც საერთოდ ხელისუფლებაში სხვა პარტია იყო ხო და ვაპროტესტებდი ზუსტად იმას, რასაც ვაპროტესტებდი დღეს და ეს არის დიახაც ქართული ოცნების სახე, დღეს რაც ხდება, ხალხნო. რითი არის ეს კადრები ნაკლები ბედუკაძეს მიერ გადაღებულზე და მერე ქართული ოცნების  მიერ?  ეს გზა ხელისუფლებისთვის არსაითკენ არის. დასრულებულია ეს ხელისუფლება. თურმე არ უსაუბრიათ. უღრმესი პოლიტიკური კრიზისია სახელმწიფოში და ქართული ოცნების უმრავლესობა შეხვედრის დაწყებამდე საუბრობდა, რომ დიახაც მთავრობაში ცვლილებებია და მერე იქ მივიდა ეტყობა ბიძინა ივანიშვილი, მილიარდერი ბიძინა ივანიშვილი 6 თვის თავზე, თურმე მთელი 3 საათი იმაზე საუბრობდა, რომ თურმე ხალხს როგორ უჭირსო. გაეროს ფონდს რომ არ დაეწერა ეს ანგარიში და არ ეთქვა, რომ გაორმაგდა სიღარიბე, არ იცოდა ბიძინა ივანიშვილმა? მთავრობაში შეხვედრაა, გამოდის და ერთი ალთასაა, მეორე - ბალთას. ქუცნაშვილი ამბობს დიახაც ვსაუბრობდითო. იცინ, რომ კრიზისია, მაგრამ ვერ ემშვიდოებიან სკამებს. 
-ზაზა სარალიძეს რელურად სოლიდარობას უცხადებს მოსახლეობის ძალიან დიდი ნაწილი. მათ შორის მეც და ნებისმიერი ადამიანი. მიუხედავად იმისა, რომ ენმ-მ პოლიტიკური აქცია სწორედ ამ სენსიტიური თემის გარშემო დააანონსა, მოსახლეობის დიდი ნაწილი არ მივიდა ამ აქციაზე.
-მერე რა? რამე  ჩემზე მეტად გააკეთეთ, ზალიკო უდუმაშვილზე მეტი გააკეთეთ თუ რომელმა პოლიტიკოსმა? ყველა უნდა გამოვიდეს.
-მე არ ვარ ადრესატი ამ კითხვების ხომ. მე გეკითხებით, რატომ არ გამოვიდა ადამიანები, ხომ არ იყო თქვენი პარტიის შეცდომა? ის ხომ არა, რომ შესუსტდა თქვენი პარტია?
-კარგით რა, რა შესუსტდა. გგონიათ რომ შესუსტდა?
-ფაქტია, რომ ხალხი არ იყო ბევრი, მიუხედავად იმისა, რომ მაღალია მხარდაჭერა სარალიძის მიმართ.
-10 დღის განმავლობაში არაერთი მრავალათასიანი აქცია გაიმართა სხვადასხვა ფორმით და სხვადასხვა სახით და შეგახსენებთ განსაკუთრებით 2007 წელს, როდესაც 2 ნოემბერს გამოვიდა 35 000 კაცი, მაშინ ხომ დიდი მუხტი იყო, არ მოსწონდათ ხელისუფლება. 5 ნოემბერს იდგა 70 კაცი და 7 ნოემბერს იდგა 20 კაცი და ხელისუფლებამ მაშინ ჩათვალა, რომ იცით რა, დაიღალა ხალხი, ვინც პროტესტს აცხადებს და მორჩა, გადავტეხეთ წელში და ა. შ. რა მიიღეს შედეგად? რისი იმედი აქვს ახლა ქართულ ოცნებას - შუა ზაფხული, ფიქრობენ, ადამიანების შიდა მიგრაციას აქვს ადგილი, აგერ კარს მომდგარი არის მსოფლიო ჩემპიონატი ფეხბურთში, ეროვნული გამოცდები და ილაჯი გამოელევათ, არაქათი გამოელევა მამებსაც, ენმ-საც, სხვა პარტიბსაც, საზოგადოების აქტიურ  წევრებს და გადავაგორებთ, მაგრამ აგერ თქვენ დ აგერ მე და ვნახოთ. ენმ-ს ძალა ხელისუფლებამ რომ იცის, იმიტომაც გვებრძვიან  6 წლის განმავლობაში და დიახაც ამაყი ვარ, რომ რაც შეიძლება თავს გადავდებ და დავუდგები ზაზა სარალიძეს, ეს არის ჩემი მოქალაქოებრივი ვალი. ძალიან გთხოვთ, დაინტერესდით, რა ხდება ახლაც. ახლაც აკავებენ ადამიანებს. „ქართული ოცნების“ მარნეულის ორგანიზაციამ რა გაუკეთა მოქალაქეს, რომელიც ოპოზიციურად განწყობილი იყო, ამითაც დაინტერესდით. იმდენად გაკადნიერდა ხელისუფლება, პროპაგანდა აუგორეს, თურმე დათუნა სარალიძე, უმოწყალოდ მოკლული, ყოფილა ხულიგანი და ფულს სძალავდა კლასელებს. შალვა რამიშვილი აქამდეც კი დაეცა. არ გამოგივათ, ხალხო. არაფერი არ გამოვა, სანამ მკვლელები და მფარველები არ დაისჯებიან.
------------------------------------
ოთარ კახიძე:  პრობლემა, რომელიც არის დღეს ქვეყანაში, ეს არის მოსახლეობის ტოტალური უნდობლობა სახელმწიფო ინსტიტუტების მიმართ. არის ისეთი უიმედობა და ნიჰილზმი, რომ პოლიტიკურ პარტიებს ძალიან ბევრი გვაქვს სამუშაო იმისთვის, რომ მოვიპოვოთ და დავიბრუნოთ მოსახლეობის ნდობა. ამის გარეშე პარტიების ლიდერობით წარმართული აქციები ვერ იქნება წარმატებული იმ მარტივი მიზეზის გამო, რომ ჩვენი მოქალაქეები ძალიან სკეპტიკურად უყურებენ ამგვარ აქციებს. არ სურთ, რომ თავი გამოაყენებინონ ამა თუ იმ პოლიტიკურ ძალას. ჩვენი მოქალაქეების აბსოლუტური უმრავლესობა სოლიდარულია ბატონი ზაზა სარალიძის მოთხოვნების მიმართ, თუმცა როგორც კი ხედავს, რომ პოლიტიკური პარტია ცდილობს ამ საპროტესტო მუხლის გამოყენებას პოლიტიკური დივიდენდების მისაღებად, მაშინვე უკან იხევს. ეს არის პრობლემა. „ევროპული საქართველო“ სწორედ ამ გზას ვადგავართ, რომ ჩვენი სტრატეგია არის მოსახლეობის ნდობის მოპოვება. ამ საპარლამენტო კომისიასთან დაკავშირებითაც ეს პასუხისმგებლობა იმიტომ ავიღეთ ჩვენ თავზე, რომ საზოგადოებას რეალურად, ფაქტებზე დაყრდნობით, კომპეტენტურად, საქმის შესწავლის შედეგად ვუთხრათ სიმართლე და არცერთი პირი არ დავტოვით მხილების გარეშე. დაწყებული იმ პირებიდან, ვინც ეს საზარელი დანაშაული ჩაიდინეს და დასრულებული იმ პირებით, ვინც ამ დანაშაულის ჩამდენებს ხელი დააფარეს. მე ახლა გამოვედი საგამოძიებო კომისიის ოთახიდან, სადაც საქმის მასალებს ვსწავლობთ და ძალიან მძიმე სურათია. არ მინდა, დეტალებზე ვისაუბრო წინასწარ, მაგრამ არის უმძიმესი სურათი. ეს არის დიდი ძაფებით ნაკერი საქმე. იკვეთება არა გადაცდომები, ხელის დაფარება კონკრეტული პირებისთვის და ხელის დაფარება რაღაცა ქურდობისთვის ან რაღაცა წვრილმანი ხულიგნობისთვის. საუბარი არის არასრულწოვნის საზარელ მკვლელობაზე და ყველა ის პირი, ვისი ბრალეულობაც გამოიკვეთება, ოღონდ მტკიცებულებებზე დაყრდნობით და კომისიის მუშაობის შედეგად დასკვნით ნაწილში, ყველა ამ პირის პასუხიმგებლობა უნდა დადგეს და კანონის სრული სიმკაცრით უნდა აგონ მათ პასუხი. ეს არ არის ინდივიდუალური საქმე. აქ არ ჩანს მხოლოდ თეთრი ძაფები, აქ ჩანს სისტემის ბრალეულობა. აქ არის საუბარი იმაზე, რომ მტკიცებულებების მოპოვება და მათი დამაგრება იმისათვის, რომ პასუხისმგებლობის საკითხი დადგეს რეალური დანაშაულის ჩამდენების, სპეცილურად არ ხდება და ამაში არის გარეული არა ერთი ან ორი პირი, არამედ არაერთი გამომძიებელი და მათი საგამოძიებო პროცესის ხელმძღვანელი პროკურორები. ახლა მე არც სახელების და გვარების დასახელებას არ დავიწყებ იმიტომ, რომ სამუშაო ბევრია და მე არ მინდა, რომ განცხადება გამომივიდეს ნახევრად მტკიცებულებაზე დაყრდნობით. ეს სურათი უკვე იკვეთება პრაქტიკულად, მაგრამ სამუშაო ბევრია, ვინიდან მოცულობითია ძალიან საქმე. დარწმუნებული ვარ, რომ ყველა ნორმალური ადამიანი ელოდება სიმართლეს და არის სოლიდარული შვილმოკლული მამის მიმართ, რომელმაც ვერ დაადგინა, 10 ჭრილობა მის შვილს ვინ მიაყენა და ამ პასუხს არ აძლევს მას სახელმწიფო. „ევროპულმა საქართველომ“ ყველაფერი უნდა მოავახერხოთ, რომ მოსახლეობის ნდობა მოვიპოვოთ როგორც ამ საქმის გამოძიებით, ისე ჩვენი შეთავაზებით, რომელიც გულისხმობს ჩვენი ქვეყნის მოსახლეობის ცხოვრების გაუმჯობესებას. ჩვენ როდესაც ვლაპარაკობთ, რომ მთავრობა არ ვარგა, ჩვენ უნდა ვუთხრათ ჩვენს საზოგადოებას, რა არის უკეთესი. ნდობის მოპოვება ამის გარეშე არ არსებობს. მარტო მთავრობის ლანძღვა, რომ ის არის ცუდი, არ არის საკმარისი. ჩვენ უნდა ვუთხრათ, რა უნდა გაკეთდეს, რა კანონი უნდა მივიღოთ, როგორი ეკონომიკური პოლიტიკა უნდა გვქონდეს, რომ სამუშაო ადგილი შეიქმნას და სიღარიბე შემცირდეს. მთავრობა 6 წლის განმავლობაში ყველაფერს აკეთებს, რომ ჩვენი საქმე წავიდეს უკან. არ ესმის არც ოპოზიციის არსი. არ ისმენს არავის კომპეტენტური პირის აზრს და პრაქტიკულად ქვეყანა მიყავს უკან. ეს რეალობა აუცილებლად უნდა შევცვალოთ არჩევნებზე დემოკრატიული გზით. „ევროპული საქართველო“ იქნება ის პოლიტიკური ძალა, ვინც თავსი თავზე აიღებს მართლაც ქვეყნის წინ წაყვანას ივანიშვილის და „ქართული ოცნების“ ჩანაცვლების შემდგომ.
-ანუ თქვენ ამბობთ, რომ საზოგადოების ნდობა რელურად არის დამოკიდებული იმაზე, რას იტყვის კომისია, რა დასკვნას დადებს და ხელისუფლების შეცვლის ერთ-ერთი მთავარი მამოძრავებელი ძალა შეიძლება იყოს ის დასკვნა, რომელსაც თქვენი პარტია მოამზადებს?
-არა. საზოგადოების ნდობის მოპოვებას სჭირდება ისეთი ნაბიჯების გადადგმა, რომელიც აღსავსეა პასუხისმგებლობით, რომელიც ეფუძნება არა ზერელე განცხადებას, არამედ მტკიცებულებებს, იმის ჩვენება, რომ ჩვენ ვართ კომპეტენტური ჯგუფი, რომელსაც აქვს პასუხისმგებლობის გრძნობა.
-რუსთაველზე განცხადებები რაც კეთდებოდა, ამას გულისხმობთ ზერელე განცხადებებში?
-არა. რუსთაველზე განცხადებებს რაც შეეხება, მე არ მინდა, რომ სხვა ოპოზიციური პარტიები გავაკრიტიკო იმიტომ, რომ აბსოლუტურად ლეგიტიმურია ქუჩაში პროტესტი; აბსოლუტურად ლეგიტიმურია ის მოთხოვნები, რომელიც ისმოდა. ჩვენ ამ მოთხოვნებსაც ვიზიარებთ. უბრალოდ მთავარი და მეორეხარისოვანი უნდა გამოვყოთ ერთმანეთისგან.
-ოპოზიციის გამოჩენამ რომ მუხტი დააგდო აქციებზე, ჩვენ ეს ვნახეთ. ბევრს უნდოდა ამ აქციაზე მისვლა, მაგრამ არ მივიდა.
-სწორედ ამაზე ვსაუბრობ, რომ ევროპული საქართველოს მონაწილეობით და ჩვენი უმრავლესობით, რომელიც არის საგამოძიებო კომისია შექმნილი, ჩვენ როდესაც დასკვნას გამოვაქვეყნებთ, ამ დასკვნაში რომ დაფიქსირდება კონკრეტულ მტკიცებულებებზე დაყრდნობით კონკრტული პირების სახელი და გვარი, შემდგომ ვინ უნდა მიიღოს გადაწყვეტილება მათი პასუხისგებაში მიცემის თაობაზე - ეს უნდა გააკეთოს პროკურატურამ, მაგრამ მე არა ვარ დარწმუნებული, რომ პროკურატურა ამის გამკეთებელია, ვინიდან პროკურატურა რომ რამის გამკეთებელი იყოს, ამ საქმეს ნორმალურად მიხედავდა. მაგრამ ამის ნება მათ არა აქვთ. ჩვენ დარწმუნებული ვართ, რომ დაგვჭირდება აუცილებლად საზოგადოების სერიოზული მხარდაჭერა და სერიოზული წნეხი, რომ ხელისუფლებას გადამწყვეტი ნაბიჯები გადავადგმევინოთ ამ პირების დასასჯელად, ვინაიდან სხვანაირად საგამოძიებო  კომისია ვერავის ვერ დაიჭერს. ჩვენ ვამხელთ დანაშაულის ჩამდენ პირებს.
-საზოგადოების მხარდაჭერაზე როდესაც საუბრობთ, აქ აციებიც იგულისხმება, თუ საჭირო გახდება?
-რა თქმა უნდა, აქციები  ნამდვილად იგულისხმება. ოღონდ აქციები, რომელსაც აქვს კონკრეტული მართალი მოთხოვნები, რომელიც ეფუძნება ნამდვილად მტკიცებულებებს. კომისიის მუშაობა იქნება აბსოლუტურად გამჭვირვალე. მთელი საზოგადოება ნახავს, ამ საქმეში რა მოხდა. სწორედ ეს არის ჩვენი პასუხისმგებლობა და ამ კომისიის მუშაობის დასრულების შემდეგ ჩვენ და ბატონ ზაზას აუცილებლად დაჭირდება საზოგადოების დიდი მხარდაჭერა, რომ მკვლელები დაისაჯონ. და რატომ? რომ არა საზოგადოებრივი პროტესტი, რომ არა აქციები, რომ არა ის დიდი სოლიდარობა, რომელიც ჩვენმა მოქალაქეებმა გამოხატეს ზაზა სარალიძის მიმართ, ახლა არც ეს კომისია არ იქნებოდა. ხელისუფლებამ ეს ნაბიჯი სწორედ ამ სერიოზული საპროტესტო წნეხის ფონზე გადადგა. სხვანაირად 7 საგამოძიებო კომისიის ინიციატივა ჩააგდეს. მუხთარლიზე ვითხოვდით საგამოძიებო კომისიის შექმნას და ისე ჩააგდეს, განმარტებებიც არ გაუკეთებიათ. ხელისუფლებამ აქ მხოლოდ იმის გამო დაიხია უკან, რომ ძალიან დიდი საფრთხე დაინახა, რომ საზოგადოება არ აპატიებდა, თუ ნაბიჯებს არ გადადგამდა დაუყოვნებლივ. ოღონდ ამ საგამოძიებო კომისიის მუშაობის დასრულების მერე მოუწევთ ნაბიჯების გადადგმა და ამ ნაბიჯების გადადგმა მათთვის კომფორტული არ არის. კომფორტული რომ ყოფილიყო, გადადგამდნენ ნაბიჯებს და დღეს მაინც რაღაცას გააკეთებდნენ.
-ჩვენ ველოდებით შედეგს, რასაც დადებს კომისია.
-აუცილებლად დაგვჭირდება მიტინგიც და აქციებიც, ოღონდ მას შემდეგ, რაც დავასრულებთ მუშაობას და დავდებთ კომპეტენტურ დასკვნას.
--------------------------
დავით უსუფაშვილი: კარგად მაქვს წარმოდგენილი, რაოდენ მტკივნეული იყო ეს ყველაფერი „ოცნების“ გუნდისთვის. საგამოძიებო კომისიის შექმნას ვგულისხმობ. ეს მოხდა სწორედ იმ დღეს, როდესაც ზაზა სარალიძის პირველ ამოძახილზე სრულიად საქართველო შევიძარით მე მგონი. აქ პარტიული კუთვნილება არ იყო მნიშვნელოვანი. ხელისუფლებამ სწორად შეაფასა მომენტის სიმძიმე და მიიღო გადაწყვეტილება მთავარი პროკურორის გადადგომის და საგამოძიებო კომისიის შექმნის. მე კარგად მესმის, რაოდენ მტკივნეული იყო ეს გადაწყვეტილება ხელისუფლებისთვის, იმიტომ, რომ წინა პარლამენტში მხოლოდ ერთხელ მოხერხდა საგამოძიებო კომისიის შექმნა. ისიც მაშინ, როდესაც ინიციატივა თავად უმრავლესობიდან მოდიოდა, იმიტომ რომ ჩვენს სუპერდაპირისპირებულ და მტრულ პოლიტიკურ გარემოში ყოველთვის ასე ითვლება, რომ საგამოძიებო კომისია ოპოზიციის ხელში იქნება პოლიტიკური იარაღი. ის, რომ უმრავლესობა არ უნდა იყოს საგამოძიებო კომისიის უმრავლესობაში, ეს კანონითაა დადგენილი და უმრავლესობას ყოველთვის ჰქონდა იმის შიში, რომ თუ შექმნიდა კომისიას, მაშინ უმცირესობა ამას სხვა მიმართულებით გამოიყენებდა. ეს მართლაც სერიოზული ბერკეტია კომისია. მე ევროპული საქართველოს ნაბიჯს ასეთი რამაც ვუწოდე, რომ პოლიტიკურ მესაფლავეობაზე განცხადეს თანხმობა. ოღონდ ეს საკუთარი თავის მესაფლავეობა იქნება თუ ქართული ოცნების, პოლიტიკურ მესაფლავეობას ვგულისხმობ, იმაზეა დამოკიდებული, რა შედეგი დაიდება. ჯერ ერთი, ეს არ არის ოპოზიციის კომისია და არ უნდა იყოს ასე. მე მივმართავ ჩემს კოლეგებს უმრავლესობიდან, რომ არანაკლები მონდომებით და ყურადღებით ჩაერთონ ამ საქმეში და თუ რამე გამოსაძიებელია, პირველ რიგში მათგან გაიგოს ეს საზოგადოებამ. ეს იქნება სწორი და სახელმწიფოებრივი მიდგომა. ჩვენ უნდა ვისწავლოთ ნელ-ნელა ეს ევროპული კულტურა, თუ ევროპა გვინდა, რომ გარდა პარტიული კუთვნილებისა, ჩვენ სახელმწიფო გვაბარია. პარლამენტს სახელმწიფო აბარია. ესაა სახელმწიფოს უმაღლესი საკანონმდებლო ორგანოს მიერ შექმნილი კომისია და ეს არ უნდა იყოს არც ევროპული საქართველოსი, არც არაევროპულის, არც ოცნების. სახელმწიფოს აინტერესებს, გამოიკვლიოს ეს საქმე სწორად. პროკურორი სახელმწიფოს ბრალმდებელია. არა ოცნების ბრალმდებელი ვიღაცის მიმართ. ამიტომ სახელმწიფოებრივი მიდგომებიდან გამომდინარე ამ კომისიას მე ვუსურვებ წარმატებას. პირველ რიგში, დამაჯერებლობას. მე ყური მოვკარი თქვენს ბოლო ფრაზას, ბატონო ირაკლი, რომ კომისია დაადგენს, ვინ არის მკვლელიო. არავითარ შემთხვევაში, ხალხო. ამისთანა მცდარი წარმოდგენები არ გავაჩინოთ საზოგადოებაში. 
-არა ეგ ბუნებრივია შემეშალა. მე უნდა მეთქვა, რომ გადაცდომებს დაადგენს.
-ამ კომისიამ უნდა გამოიძიოს, რა მოხდა მკვლელობის შემდეგ, მკვლელობის შემდეგ ვინ რა ჩაიდინა თუ არ ჩაიდინა. მკვლელობა და მკვლელი პროკურორის და პოლიციელის და მოსამართლის დასადგენია.
-ხელისუფლების როლზე როდესაც ვსაუბრობთ, 6 თვის განმავლობაში ელოდებოდა საზოგადოების დიდი ნაწილი პასუხს - ვინ იყო მოზარდის მკვლელი. ამის შემდეგ დაიწყო საპროტესტო აქციები და რეალურად სასამართლომ თავდაყირა დააყენა პროცესი და ბატონი ზაზა გავიდა ქუჩაში. დღეს ხელისუფლებაზე როდესაც ვსაუბრობთ, რომ პირველ რიგში თავად უნდა იყოს დაინტერესებული, რომ ყველა კითხვას  გაეცეს პასუხი და პირველი თავად უნდა თქვას, ხომ არ ფიქრობთ, რომ მისი  მხრიდან დღეს უკვე ნათქვამი საზოგადოებისთვის არ იქნება სანდო და სწორედ ამიტომ არის ოპოზიციის ხელში მთავარი ბერკეტი და შესაძლოა სწორედ ევროპული საქართველო გახდეს ის ძალა, რომელსაც ყველაზე მეტად დაუჭერს  მხარს საზოგადოების დიდი ნაწილი, ბუნებრივია იმ კითხვებში, რომელზეც ბევრი კითხვის ნიშანი არსებობს. 
-თქვენ ახლა ანბანური ჭეშმარიტება აღწერეთ. მსოფლიო დემოკრატიებში ყველა კონსტიტუციაში წერია, რომ საგამოძიებო კომისია არ უნდა იყოს უმრავლესობის მიერ დომინირებული. რატომ? იმიტომ, რომ უმრავლესობის ხელშია ყველა დანარჩენი სახელისუფლებო ბერკეტი - მინისტრი, პროკურორი, გამგებელი, კანონის მიღება, პოლიტიკის გატარება და თუ რამე ამისთანა უბედურება ხდება, სწორედ ეგაა, რომ სხვამ უნდა გამოიძიოსო. ესაა ანი და ბანი სახელმწიფოებრივ კონსტიტუციური ცხოვრების.
-რაც შეეხება ენმ-ს მიერ ორგანიზებულ აქციას, იყო ეფექტური ეს გამოსვლები? ენმ-ს პროტესტი - გადადგეს მთავრობა, შეიცვალოს წულუკიანი და ა.შ. ამან გამოიღო შესაბამისი შედეგი? ოპოზიციური ერთობა ჩანდა ამ აქციებზე?
-ენმ-ს მოძრაობას, მის ლიდერ სააკაშვილს, დღეს უკვე ამსტერდამის დაჯგუფებას ვუწოდებ იმ ხალხს, ვინც ამ ორბიტაზეა, მე პირადად ჩემი პოლიტკური შეფასებაც, განაჩენიც და დაკვირვებაც გამოვუტანე 2004 წლის ივნისში, როდესაც ოპოზიციაში ჩავუდექი ენმ-ს. 2004 წლის ივნისიდან მე ამ საკითხში აზრი არ შემიცვლია. ვიღაცამ 2007-ში გამოარკვია ეს. ბიძინა ივანიშვილი 2008-ში მიხვდა, რომ არასწორად იქცეოდა ეს ხალხი, ამიტომ მათ არასწორ ქმედებებში მე არაფერი არ მიკვირს და არც მაღელვებს. მე მაღელვებს „ქართული ოცნების“ არასწორი ქმედებები. 2012 წლის ცვლილება იმიტომ არ გაკეთებულა, რომ აქამდე მოსულიყო საქმე და გამოუძიებელ საქმეებზე, შვილმკვდარი მამის პროტესტზე გვქონდეს საუბარი, რომ პროკურორი და პოლიციელი პასუხს ვერ სცემენ დაზარალებულს, რომ მოსახლეობაში ნდობა აღარ არის ხელისუფლების მიმართ. მე ეს მაწუხებს. სააკაშვილის და ენმ-ს შეცდომები რაში მაინტერესებს? მე ეს დიდი ხანია, ვიცი. ქართველმა ხალხმაც დიდი ხანია, იცის. ჩვენ გვაინტერესებს ის, რომ ხელისუფლება აღარ უშვებდეს ამ შეცდომებს, იქამდე არ მიიყვანოს საქმე, რომ აღარც სასამართლოს, აღარც პოლიციას, აღარც პროკურატურას, არც პარლამენტს აღარ აქვს ის ნდობა, რაც აუცილებელია რეფორმებისთვის, გადაწყვეტილებისთვის. საჭირო გახდა ოპოზიცისთვის კომისიის ჩაბარება, რომ იქნებ ამას მაინც დაუჯეროს ხალხმაო. საჭირო გახდა მთავარი პროკურორის თანამდებობიდან გადადგომა. ამაზე უნდა ვისუბროთ. ხელისუფლებამ უნდა განახორცილოს ადექვატური ცვლილებები. ხელისუფლებამ ქვეყანა შეიყვანა კრიზისში. „ქართული ოცნების“ მონაპოვარი 2012 წელს საფრთხეშია „ქართული ოცნების“ დღევანდელი მმართველების მიერ. ამიტომ 2012 წლის ცვლილება გადასარჩენია. ეს უნდა გადავარჩინოთ.
-ის ნაბიჯები, რომელიც ბოლო დროს გადადგა, არ იყო ადექვატური ხელისუფლების მხრიდან?
- მე მათ კიდევ ერთხელ ვურჩევ, გადაიკითხონ 2012 წლის სადამფუძნებლო დეკლარაცია, რისთვის შეიქმნა „ოცნება“, რა 12 დაპირება მისცა ხალხს, აქედან რა შესრულდა და რა ვერ შესრულდა. ესაა მნიშვნელოვანი. თუ გაგრძელდება ყველაფერი ისე, რომ აი სააკაშვილი ხომ ჩვენზე უარესია, აი ენმ-მ ხომ მეტი შეცდომა დაუშვა ქუჩაში. კარგით რა ხალხო. ენმ-ს აცოცხლებს „ქართული ოცნების“ შეცდომები, მეტი არაფერი. „ქართული ოცნებისაგან“ ველით დანაპირების შესრულებას, ველით 2020 წლის საპარლამენტო არჩევნებამდე მისვლას მშვიდობიანად, დიდი დანაკარგების გარეშე. „ქართულო ოცნების“ ხელისუფლება უნდა შეიცვალოს, მაგრამ არა ენმ-ს მიერ. ეს უნდა გააკეთოს იმ ხალხმა, ვისაც გვჯეროდა ამ ცვლილების, ვისაც დღესაც გვჯერა და ვიცით, რომ ქვეყანას გადაარჩენს ეს პრინციპები, დებულებები, რეფორმები და არა მარიფათიანი ადამიანები ამა თუ იმ მინისტრად.
-2012 წელს ამ დებულების ძალიან ბევრ პარტიას სჯეროდა, ვინც კოალიციაში იყო. ანუ ჩვენ შესაძლოა ისე კოალიციურ გაერთიანებაზე ვისაუბროთ არჩევნების წინა პერიოდში?
-„ქართულმა ოცნებამ“ საბედისწერო შეცდომა დაუშვა და დაადგა სააკაშვილის მიერ გაკვალულ ერთპარტიული დიქტატურის გზას და მე არ ვხმარობ ამ სიტყვას ისე, როყიოდ. დიქტატურა არსებობს ერთპიროვნული- ადამიანური და კოლექტიურიც- ერთპარტიული. საკონსტიტუციო უმრავლესობის მოპოვების ამოცანის დასახვა იყო ტოტალური კონტროლის დამყარების სურვილი მედიაზე, ტელევიზიებზე, დაფინანსებაზე, ბიზნესზე. ამან გამოიწვია ის, რომ დღეს „ოცნებას“ სწორედ ენმ-ს ერთ-ერთი ფრთა ასამართლებს პარლამენტში. რატომ? იმიტომ, რომ მათი პარლამენტში ყოფნა „ოცნების“ ლიდერებისთვის აღმოჩნდა უფრო მისაღები, იმიტომ, რომ საჭიროების შემთხვევაში მათ უფრო ადვილად გაუსწორდებოდა, დისკრედიტაციას მოახდენდა და ა.შ. ასე დემოკრატიული წყობა ვერ იქმნება. დიახაც, 2020 წლისთვის ქვეყნის სტრატეგიული მნიშვნელობის ამოცანაა, რომ ჩატარდეს მრავალპარტიული არჩევნები მრავალპარტიული შედეგით. ის კი არა, რომ არჩევნებში შევიდეს 37 პარტია და იქედან გამოვიდეს 2, თან ისეთი, რომელსაც 2 ტელევიზია მაინც აქვს იღლიაში ამოდებული და მხოლოდ ამ პარტიებს ჰქონდეთ წარმატების საშუალება. მხოლოდ ისინი, რომლებსაც ან თავად აქვთ ფული ჯიბეში უამრავი ან ბიზნესმენები ჰყავს სრულ კონტროლქვეშ და ასეთ პარლამენტს თუ მივიღებთ კიდევ, კიდევ უარეს დღეში აღმოვჩნდებით. ეს ჩვენ ყველაფერი ვიცოდით. ეს ყველაფერი ივანიშვილმა და კოალიციის დამფუძნებლებმა აქ ჩამოვწერეთ, რომ ეს აღარ უნდა განმეორებულიყო, უნდა გაკეთებულიყო სხვა რამ. ახლა ესაა საფიქრალი მე მგონი. ამიტომ 2012 წლის ცვლილებების პატრიოტებმა, ისევე როგორც 2003 წლის ცვლილებების პატრიოტებმა, ვინც მერე აღარ გაჰყვა სააკაშვილს და მის გუნდს იმიტომ, რომ მათ გადაუხვიეს იმ გზიდან. თუ ოცნება გააგრძელებს იმას, რასაც დღემდე აკეთებდა, მაშინ აღარც ის ხალხი გაყვება, იმიტომ, რომ ჩვენ გვინდოდა არა უსუფაშვილი და ივანიშვილი და კვირიკაშვილი და მარგველაშვილი სადმე. ჩვენ გვინდოდა იმ პოლიტიკის და იმ იდეების გამტარებელი, იმ ცხოვრების წესის  შემქმნელი, სადაც აღარ იქნებოდა ეს დაყოფა და უბედურება. საქართველო უფრო ფრაგმენტირებულია, ვიდრე იყო 2012 წლისთვის. მაშინ ორად მაინც იყო გაყოფილი და ახლა 37-ად  დაიყო ქვეყანა. ეს გამოსასწორებელია. ეს შესაძლებელია. „ოცნებამ“ უნდა ბევრი იმუშავოს. მე არ ვარ უკმაყოფილო, რომ დღეს გადაწყვეტილება ვერ  მიიღეს. ხვალაც შეიკრიბონ, ზეგაც შეიკრიბონ, სერიოზულად იმსჯელონ, ადექვატური გადაწყვეტილება მიიღონ. მთავარი პროკურორის ვინაობაა გასაგები, სასამართლოშია რეფორმა გასატარებელი, პროპორციული არჩევნებია შემოსაღები იმისთვის, რომ დამშვიდდეს ქვეყანა. პოზიტიური ცვლილებები ხელისუფლების მხრიდან. ასეთ ცვლილებებს გვერდში დაუდგება ერი იმიტომ, რომ ქვეყანაზე ვლაპარაკობთ და არა პერსონალურ ამბიციებზე და ვინ წინ იჯდება და ვინ - უკან.
- ოპოზიცია რას სთავაზობს საზოგადოებას, თქვენი გუნდი და ვინ შეიძლება თქვენი გუნდის თანამოაზრედ ვიხილოთ? 
- საქმე სწორედ იმაშია, რომ თქვენს ტელევიზიაში მერამდენედ მიხილეთ ბოლო 2 წლის განმავლობაში?
-ჩემთან ბევრჯერ გიხილეთ, ბატონო დავით.
-აბა დავითვალოთ. აღარაა ეს ქვეყანა ისე ბნელი ან უმეცარი, რომ ვერ ხვდებოდეს და ვერ ხედავდეს რაღაცებს. საჭიროა პოლიტიკური თავისუფლებები, მედია უნდა იყოს თავისუფალი, ბიზნესმენი უნდა იყოს თავისუფალი. ბიზნესმენები ისევე ქუჩის მეორე მხარეს არ უნდა გადადიოდნენ, როცა მხედავენ, როგორც 2009 წელს და 2010 წელს გადადიოდნენ გვერდზე, ეს ძალიან მნიშვნელოვანია. იმიტომ რომ ხალხამდე მე როგორც მომავალ საპრეზიდენტო არჩევნებში ერთ-ერთმა შესაძლო კანდიდატმა ჩემი სათქმელი რომ მივიტანო, ამისთვის აუცილებელია, რომ იყოს სამართლიანი სათამაშო პირობები. ამ დოკუმენტს იმიტომ ვაფრიალებ. ეს ჩემი დაწერილი არ არის, ივანიშვილიც იჯდა და ერთად ვწერდით ამ ყველაფერს. იმ ხელისუფლების კრახი, მათ შორის ბიძინა ივანიშვილის გულწრფელი მხარდაჭერა 2003 წლიდან 2008 წლის ჩათვლით სააკაშვილის ხელისუფლებისადმი, რას უჭერდა ბიძინა მხარს? მიშას და მის რამე ზიზილ-პიპილოებს? არა. იმ რეფორმებს, რომელიც გასატარებელი იყო. რამ გამოიწვია კრახი? რამაც იმ ხელისუფლების კრახი გამოიწვია. აღარ მინდა, რომ ეს განმეორდეს. აგერ არის საპრეზიდენტო არჩევნები წინ. მოდი ყველამ ერთად უზრუნველვყოთ სამართლიანი  თავისუფალი არჩევნები, როდესაც ტელევიზია ვის ხელშია, ეს კი არ წყვეტს ამომრჩევლის არჩევანს, არამედ ამომრჩეველს ეძლევა საშუალება, შეხედოს, ვინაა გამაერთიანებელი, სახელმწიფოზე მზრუნავი, ვინ არის კონიუნქტურაში ჩართული, ვინაა იმ საჭიროებების შემხიდებელი, რომელზეც ხალხი საუბრობს და მეორე, ჩვენ ახალი მესიების ძებნას უნდა დავანებოთ თავი. პარალამენტში საჭიროა ასეთი პარტიაც, ისეთიც და ისეთიც, ამიტომ ჩვენ იმაზე კი არ უნდა ვიფიქროთ  ეხლა, აი სააკაშვილი ხომ ივანიშვილმა ჩაანაცვლა, ახლა ივანიშვილი ვინ უნდა ჩაანაცვლოს. არავინ ბატონებო, აღარავინ. ივანიშვილიც დარჩეს თავის ადგილზე, ევროპული საქართველო პარლამენტშია - დარჩეს თავის ადგილზე, ვინც კანონთან პირნათელია - იყოს პოლიტიკაში და მიიღოს თავისი წილი. იმიტომ, რომ ხალხია ასეთი, საზოგადოებაა ასეთი. მე რომ მომწონს, იმიტო კი არა. პატრიოტთა ალიანსის არაფერი არ მომწონს, მაგრამ ვხედავ, რომ რამოდენიმე ათი ათას თუ ასიათას ადამიანს მოსწონს ის ხალხი. ისინი ამ ქვეყანაში ცხოვრობენ. მე მათ უნდა ვცე პატივი მათი ლიდერების პატივისცემით და ნორმალური ურთიერთობით.  ის, რაც მაგალითად წინა პარლამენტში ხდებოდა, უმრავლეობა-უმცირესობას შორის სუპერ შეჯახებები, ამის შედეგია ის, რო ხორავას ქუჩაზე მოზარდებმა გადაწყვიტა საქმის ასე გარჩევა. ჩევნ გვინდა დალაგებული, დამშვიდებული ქვეყანა, სადაც მოქალაქეებს ხვალინდელი დღის იმედი აქვთ და იმითი არ იღვიძებენ, რომ დღეს კიდევ რა უბედურებას შევიტყობთ. ცოტანი ვართ ეს ქართველები და ერთად უნდა ვიშრომოთ. ეს წერია აქ. ვისაც სურვილი აქვს, გააგრძელოს ეს გზა. ვინც არა- დარჩება ცოტა გვერდზე ისტორიული პროცესის. 
----------------------
ნინო ბურჯანაძე: იმედი გვინდა ვიქონიოთ, რომ ოდესმე დადგება საქართველოში რეალობა, როდესაც ასეთი უსამართლობები არ მოხდება და ხელისუფლება არ დააფარებს ხელს უსინდისოდ ასეთ მძიმე დანაშაულში ეჭვმიტანილ პირებს. საზოგადოების საფიქრალი და საწუხარი ის კი არ არის, რომელიმე ოპოზიციურმა პარტიამ დაკარგა თუ არ დაკარგა ნდობა და მხარდაჭერა. საზოგადოების საწუხარი ის არის, რომ ხელისუფლებას აღარ აქვს არც საზოგადოების ნდობა და არც მხარდაჭერა. მე მესმის ხელისუფლების მცდელობა, რომ მაქსიმალურად გააპიაროს ის, რომ ნაციონალური მოძრაობა დაკარგავს თუ არა მხარდაჭერას,  ნაციონალური მოძრაობა გამართავს თუ არა აქციას...
საზოგადოების წუხილი თუ არის, ძლიერი ოპოზიცია იყოს ქვეყნაში, საზოგადოებამ უნდა მოსთხოვოს ხელისუფლებას, რომ ხელისუფლება ხელოვნურად არ ქმნიდეს სერიოზულ ბარიერებს ძლიერი ოპოზიციისათვის და პირდაპირ შემიძლია გითხარათ, რომ ყველაფერი გააკეთა ბიძინა ივანიშვილმა იმისთვის, რომ  ოპოზიციური პარტიები დაესუსტებინა. ყველაფერი გააკეთა ბიძინა ივანიშვილმა, რომ სწორედ ნაცმოძრაობა და „ევროპული საქართველო“ დაეტოვებინა ძირითადად არენაზე მოთამაშედ, ზუსტად იმიტომ, რომ ის პიარი წასულიყო, რომელიც ამ ბოლო პერიოდის განმავლობაში მიდიოდა, ხოლო სხვა ოპოზიციური პარტიები მაქსიმალურად დაასუსტა და მე ნამდვილად ვერ დავეთანხმები ბატონ დავით უსუფაშვილს, რომ ყველა დარჩეს თავ-თავის ადგილზე, ყველაფერი იყოს, როგორც არის ბიძინა ივანიშვილის ჩათვლით და თურმე 2020 წელს უნდა ველოდოთ არჩევნებს. არა, არაფერიც არ უნდა დარჩეს თავის ადგილზე, იმიტომ, რომ სწორედ რომ გაყალბებული არჩევნებით ჩატარდა საპარლამენტო არჩევნები. წინააღმდეგ შემთხვევაში ის კომპოზიცია პარლამენტში ვერ იქნებოდა, რაც არის.
-ანუ ვადამდელი არჩევნები უნდა ჩატარდეს?
-ეს ერთადერთი გამოსავალი იქნება. ოღონდ, რა თქმა უნდა, იმედი უნდა ვიქონიოთ, რომ აბსოლუტურად მშვიდობიან პროცესებს მოჰყვება ვადამდელი არჩევნები, იმიტომ, რომ ხელისუფლება რომ არ არის, ამას ვერ ვხედავთ?
-თქვენ რა მოლოდინი გაქვთ, თუ არჩევნები ჩატარდება?
-ძალიან დიდი შანსები მექნება, თუ ობიექტურად ჩატარდება არჩევნები და ბიძინა ივანიშვილი არ იყიდის და არ დაწერს არჩევნების შედეგებს. ძალიან სერიოზული შანსები მაქვს.
-თუმცა არცერთი საერთაშორისო ორგანიზაცია ამაზე არ საუბრობს და არ დაუყენებია არჩევნები კითხვის ნიშნის ქვეშ.
-როგორ გეკადრებათ. მე ძალიან კარგად წავიკითხე ოდირის დასკვნა, რომელშიც პირდაპირ ეწერა, რომ ხმების დაცვა, ხმების დათვლა არჩევნებზე იყო ძალიან ცუდი.
-დასკვნაში წერია, რომ არჩევნები იყო სამართლიანი.
-ნუ მეკამათებით. არა ბატონო, არ ეწერა. რომელ სამართლიანობაზე მელაპარაკებით, ერთი უბანი არ გახსნა ხელისუფლებამ, მაგრამ ეს არ არის მთავარი. მეორე ფაქტი მოჰყვა ამას უმნიშვნელოვანესი და უპრეცენდენტო, რომელიც ძალიან ძვირად დაუჯდება ბიძინა ივანიშვილის ხელისუფლებას - სრულიად ოპოზიციური სპექტრის სარჩელი ადგილობრივი თვითმმართველობის არჩევნებთან დაკავშირებით და იმართლოს თავი „ქართულმა ოცნებამ“, როგორ ჩაატარა არჩევნები. მაგრამ ამას ამ წუთში არ აქვს პრინციპული მნიშვნელობა. პრინციპული მნიშვნელობა აქვს იმას, რომ როგორც არ უნდა ჩატარებულიყო არჩევნები და მთლად რომ ფრთიანი ანგელოზები ყოფილიყვენენ, რომ მართლა ისე იყვნენ არჩეული, როგორც წარმოგვიდნენ და მათ შორის სამწუხაროდ ჟურნალისტები, რომლებაც არ წაიკითხეთ ბოლომდე ოდირის დასკვნა...
-წაკითხულიც მაქვს და რეპორტაჟიც გვაქვს მომზადებული.
-ამ ხელისუფლებას დღეს ნამდვილად არ აქვს არანაირი ნდობა საქართველოს მოსახლეობის და ეს აჩვენა თუნდაც იმ პირველმა დღემ, როდესაც სრულიად საქართველოს ახალგაზრდობამ, ვინც რეალურად მისწვდა ხმა, ერთ დაძახილზე გამოვიდა ქუჩაში და პრაქტიკულად მოხდა ის, რომ სარალიძის უბედურება იყო კატალიზატორი, რომ პოლიტიკური მოთხოვნები დამდგარიყო. ჩვენ ვხედავთ, რომ ქვეყანაში არის კრიზისი. „ქართული ოცნების“ წარმომადგენლები გვეუბნებიან, რომ პოლიტიკური კრიზისი არ არისო. ხალხო, გენერალური პროკურორი გადადგა, ხალხი ითხოვს იუსტიციის მინისტრის და მთავრობის გადადგომას, პრემიერ მინისტრი მივიდა მიტინგზე და ბოთლები დაუშინეს. უკაცრავად და თქვენ პოლიტიკური კრიზისი რა გგონიათ? რა არის პოლიტიკური კრიზისი „ქართული ოცნების“ შეფასებით? აქამდე ნუ მიიყვანთ საქმეს. 
-კარგით, გავიგეთ, რომ გამოსავალი არის ვადამდელი არჩევნები. როგორ უნდა მივიდეთ ვადამდელ არჩევნებამდე, ქუჩის აქციებით თუ  როგორ უნდა აიძულოთ ხელისუფლება?
-ყველა შემთხვევაში ეს ხელისუფლებისათვის ძალიან ძვირად დამთავრდება, იმიტომ, რომ როდესაც ხელისუფლეაბ დღეს გვეუბნება, რომ ასეთ კრიზისულ ვითარებაში იუნისეფის დასკვნას იხილავს, ნუ, ეს ახლა საბავშვო ბაღიც აღარ არის. ძალიან სასაცილოა, სატირალი რომ არ იყოს, მაგრამ მე რა უნდა მოვთხოვო მთავრობას, ან რა გამოძიების უნდა მჯეროდეს ან რა რეფორმის იმედი უნდა მქონდეს? მე ძალიან გამიკვირდა სხვათაშორის, ბატონ დავით უსუფაშვილს იმედები აქვს ივანიშვილისა და ქართული ოცნების მიერ რეფორმების განხორცილების. ხელისუფლება, რომელიც იმას ვერ ახერხებს, რომ გაარკვიოს, ხაბეიშვილი დაიჭირა თუ მელია, დეპუტატი დაიჭრა თუ საკრებულოს წევრი, იმ ხელისუფლებას საერთოდ რა უნდა ელაპარაკო ასეთ კრიტიკულ ვითარებაში?
-თქვენ საგამოძიებო კომისიის არ გჯერათ და ფიქრობთ, რომ შედეგს ვერ დადებს და გადაცდომებს ვერ დაადგენს, რომელსაც ოპოზიციის პარტიები ხელმძღვანელობს და არის უმრავლესობაში.
-ოპოზიციური პარტია რომელია - ბოკერიას ევროპული საქართველო? ევროპული საქართველო არ არის ოპოზიციური პარტია. ევროპული საქართველო არის ბიძინა ივანიშვილის სატელიტი პარტია და ევროპული საქართველო არის რეალურად ნამდვილი ნაციონალური მოძრაობა, სიმართლე თუ გინდათ, იმიტომ, რომ ყველა ის იდეოლოგი, რომელიც ნაციონალური მოძრაობის უბედურებების სათავეში იყო, სწორედ რომ ევროპულ საქართველოშია ბოკერიას მეთაურობით, თუმცა მე არ გამიკვირდება არც ის, რომ კრიტიკულ ვითარებაში ბოკერიამ ისევე უღალატოს ბიძინა ივანიშვილს და დაიწყოს დამოუკიდებელი თამაში, როგორც ეს გააკეთა სააკაშვილთან და მის მიერ გზაგაკვალულ ნაციონალურ მოძრაობასთან მიმართებაში. ამ კომისიის მე ნაკლებად მჯერა. იმ შემთხვევაში, თუ მათი სატელიტობა შენარჩუნდება და ევროპული საქართველოსთვის მისაღები იქნება, გარიგებაში იყოს ივანიშვილთან, ეს არაფერს არ გააკეთებს, ხოლო იმ შემთხვევაში, თუ გადაწყვეტს, სათავისოდ გამოიყენოს კომისიის მუშაობა, რა თქმა უნდა  შეეცდება, რომ ქულები დაიწეროს. საერთოდ რამდენად ცინიკური არის საქართველოს დღევანდელი ხელისუფლება და ბიძინა ივანიშვილი, რომელიც 2012 წელს მოდიოდა იმ ლოზუნგით, რომ სამართლიანობა უნდა აღდგენილიყო, ეს ბოკერიამ უნდა აღადგინოს სამართლიანობა? საერთოდ როგორ ითმენს ამას საქართველოს მოსახლეობა და საერთოდ რაზე ვლაპარაკობთ? ჩვენ რომ თავმოყვარეობა გვქონდეს, არჩევნებზეც აღარ უნდა იყოს ლაპარაკი.
-აბა რაზე უნდა იყოს?
-მთავრობის პასუხიმგებლობაზე უნდა იყოს ლაპარაკი, მაგრამ ერთადერთი სწორი გზა ნებისმიერ შემთხვევაში, რაც არ უნდა ემოციამ მოგაჭარბოს ადამიანს და ამ შემთხვევაში ნამდვილად ემოციური იყო ჩემი გამოსვლა, ერთადერთი სწორი გზა არჩევნებია, მაგრამ არჩევნები ჩვენ უნდა მოვიპოვოთ და მე ნამდვილად მიმაჩნია, რომ ამ ხელისუფლებას იმის შემდეგ, რაც მოხდა სარალიძესთან დაკავშირებით, მაჩალიკაშვილთან დაკავშირებით... იმიტომ რომ ზოგ შემთხვევაში მე მრჩება ისეთი შთაბეჭდილება, თითქოს მეორე პლანზე გადადის მაჩალიკაშვილის საქმე, რაც არავითარ შემთხვევაში არ უნდა მოხდეს. ხელისუფლებამ მაჩალიკაშვილის შემთხვევაში კიდევ უფრო მძიმე დანაშაული ჩაიდინა. ტრაგედია რა თქმა უნდა ერთნაირია, როცა ახალგაზრდები იღუპებიან, მაგრამ ხელისუფლებამ მოკლა მაჩალიკაშვილი ოჯახში. ახლა სარალიძე ხელისუფლებას არ მოუკლავს ხო, უბედური შემთხვევა მოხდა, ტრაგიკული მართლაც და მკვლელობა, მაგრამ მაჩალიკაშვილი ოჯახში, სახლში, საწოლში მოკლეს ახალგაზრდა კაცი და მერე დააბრალეს ტერორისტობა. დღეს აღმოჩნდა, რომ ხელყუმბარაზე არ არის თურმე ანაბეჭდები. ეს რას ჰგავს?
-გადადგა მთავარი პროკურორი, მოხდა ორი პირის დაკავება, გამოძიება ბრუნდება დღის წესრიგში და თავიდან დგინდება გადაცდომები, ხარვეზები და დამნაშავეების გამოვლენა და შესაძლოა, რომ დამნაშავეთა წრე კიდევ უფრო გაფართოვდეს, ეს არ არის ხელისუფლების მხირდან ადექვატური ნაბიჯები, იმ პროტესტის საპასუხოდ, რომელიც ჰქონდა ზაზა სარალიძეს?
-არა, ერთი მარტივი მიზეზის გამო. პრობლემა იმაშია, რომ მე მოთხოვნის ლეგიტიმურობასაც ვერ ვხედავ, როდესაც ითხოვენ წულუკიანის გადადგომას  იმიტომ, რომ ამ ყველაფრის უკან დგას ერთი კონკრეტული ადამიანი. ჩემთვის სრულიად ნათელია, რომ ბატონი შოთაძე ვერავითარ შემთხვევაში ვერ გაბედავდა ასეთი მნიშვნელოვანი საქმის გაფუჭებას, ამის უკან რომ არ ყოფილიყო ძალიან სერიოზული სისტემა. მე არ ვიტყვი, რომ მაინც და მაინც ივანიშვილმა უკარანახა, რომ ასე გაეკეთებინა. მე უბრალოდ არ ვიცი და არ  მინდა, რომ უდანაშაულობის პრეზუმფცია დავარღვიო, მაგრამ ის, რომ სისტემა, რომელიც არის მახინჯი და დამნაშავე, შექმნა ივანიშვილმა, ეს არის ჩემთვის ერთმნიშვნელოვანი და მე ვთვლი, რომ საქართველოში სამართლიანობა რეალურად აღდგება მას შემდეგ, რაც ჩატარდება თავისუფალი და დემოკრატიული არჩევნები, რაც ივანიშვილი და „ქართული ოცნება“ ჩამოსცილდება პოლიტიკას და რეალურად ქვეყანაში მართლაც სამართლიანობა გაიმარჯვებს.  
----------------------
ზურა ჯაფარიძე: მთელი ქვეყანა სამთავრობო ცვლილებების მოლოდინის რეჟიმში იყო იმიტომ, რომ ეს ინფორმაცია იყო გავრცელებული სხვადასხვა მედიასაშუალებებით, გასაგებია, რომ ეს რაღაც ჭორის დონეზე იყო, თუმცა ამას დაემატა ის, რომ შეხვედრის დაწყებამდე შესასვლელში ქართული ოცნების არაერთმა წარმომადგენელმა გააკეთა პრინციპში არაორაზროვანი მინიშნება, რომ რაღაცა ცვლილებები იყო მოსალოდნელი. ამის შემდეგ გამყარდა მოლოდინი, რომ რაღაცა ცვლილებები უნდა ყოფილიყო მთავრობაში, მათ შორის პრემიერის გადადგომაც და გასაგებია, რომ ამაზე იყო შიგნით დისკუსია და არავის სერიოზულად არ სჯერა, რომ იუნისეფის 25 გვერდიან ძალიან ზედაპირულ ანგარიშზე იყო საუბარი. ეს რომ ესე ყოფილიყო, ჯანდაცის მინისტრი გააკეთებდა შესასვლელში კომენტარს, რომ ისინი აპირებენ მნიშვნელოვანი დასკვნის განხილვას და დასრულების შემდეგ ისევ სერგეენკო გააკეთებდა კომენტარს  იმიტომ, რომ ეს მისი კომპეტენცია არის და არანაირად არ არის იმ ადამიანების კომპეტენცია, რომლებმაც ისაუბრეს. 
-დღეს არის ქვეყანაში რეალურად ის ვითარება, რომ მთავრობა უნდა გადადგეს ან თუნდაც მოხდეს სამთავრობო კარუსელი?
-მთავრობა არ ვიცი რამდენად, მაგრამ ჩემი აზრით სარალიძის საქმიდან გამომდინარე ქვეყანაში არის შექმნილი ვითარება, როდესაც ხელისუფლებამ კონკრეტული პასუხი გასცეს ამ საქმეს და გასაგებია, რომ ეს საქმე ვერ დამთავრდება იმ ორი ადამიანის დაკავებით, რომელთა დაკავებაც მოხდა და ვერც მთავარი პროკურორის გაშვებით. გასაგებია, რომ სისტემის შიგნით არსებობს სერიოზული პრობლემები, მათ შორის არსებობს გონივრული ეჭვი, რომ კონკრეტულად ამ საქმესთან მიმართებაში ვიღაცეები ხელს აფარებენ მკვლელს და ვინც ამას აკეთებენ, არიან დასაჯელები და თუ გავითვალისწინებთ, რა სისტემა არის პროკურატურა და ყველამ იცის, რომ რიგითი პროკურორები თვითონ გადაწყვეტილებებს ვერ იღებენ და ისინი არიან მორჩილები ზემდგომი პროკურორების, გასაგებია, რომ ეს ჯაჭვი უნდა წავიდეს სადღაც ზემოთ. ჩემი აზრით, ხელისუფლებას პასუხი აქვს გასაცემი ამაზე, რომ ვიღაცა კონკრეტული ადამიანები ჯერ კიდევ არიან დასასჯელები და მათ შორის ეს უნდა იყოს გასაგები და დამაჯერებელი პირველ რიგში ზაზა სარალიძისთვის და შემდეგ უკვე - ფართო საზოგადოებისთვის. სადამდე წავა ეს ჯაჭვი მაღლა, რთული სათქმელია. ეს არის ან პროკურატურის შიგნით სისტემის მხრიდან თავნებობა ან მათ შორის შეიძლება იყოს რაღაცა პოლიტიკური დავალების შესრულება სისტემაში, რომ ვიღაცას აფარებენ ხელს, ვისაც შეიძლება რაღაც პრობლემა შეუქმნას მთლიანად სისტემას, მათ შორის პოლიტიკურსაც. ეს არ ვიცი, სადამდე წავა, მაგრამ გასაგები და დამაჯერებელი პასუხები არის გასაცემი. თუ ეს პასუხები არ იქნება გაცემული, ამის შემდეგ წავა სხვა ტიპის  პოლიტიკური მოთხოვნებიც და ეს იქნება გასაგები ფართო საზოგადოებისთვის. მათ შორის შეიძლება იყოს მთავრობის გადაყენება და ვადამდელი არჩევნებიც. 
-მას შემდეგ, რაც საპროტესტო აქციები დაიწყო, კონკრეტული ნაბიჯები გადაიდგა შესაბამისი უწყებების მხრიდან. მთავარი პროკურორის პოზიცია - მან დატოვა პოსტი, მოხდა ორი პირის დაკავება, შეიქმნა საგამოძიებო კომისია და ა.შ. ჩანს თუ არა ხელისუფლების მხრიდან სურვილი და ნება, რომ რეალურად გამოიკვეთონ დამნაშავეები ან ის ადამიანები, ვინც აფარებენ დამნაშავეებს ხელს?
-ჯერ-ჯერობით რაც ჩანს, არის ის, რომ ერთი კონკრეტული ადამიანი, ზაზა სარალიძე 6 თვის განმავლობაში ცდილობდა, რომ სამართალი ეპოვნა და მან ეს ვერ იპოვა, მათ შორის სასამართლო გადაწყვეტილებამ აჩვენა, რომ რასაც ეს ადამინი 6 თვის განმავლობაში ლაპარაკობდა, არის სიმართლ, იმიტომ, რომ სასამართლომ თქვა, რომ პროკურატურამ ან მიზანმიმართულად არ გამოიძია დანაშაული ან ვინმეს დააფარა ხელი ან უბრალოდ პროკურატურას კომპეტენცია არ ეყო. ხელისუფლების მხრიდან იყო რეაგირება და თქვენ მართალი ხართ, გენ.პროკურორი წავიდა თანამდებობიდან, დააკავეს 2 ადამიანი, თუმცა ამ ორი ადამიანიდან ერთის შესახებ საერთოდ ცნობილი არაფერი არ იყო. ეს არის ადამიანი, რომელზეც საუბარია, რომ ზეწოლას ახორციელებდა ერთ-ერთ მოწმეზე. მეორე შემთხვევაში მირზა სუბელიანზეა საუბარი, საერთოდ გაუგებარია, რატომ დააკავეს და ამაზე არ ვიცი, ვინემემ ისაუბრა თუ არა, მაგრამ გირჩის პოზიცია არის ის, რომ ეს ადამიანი რა მიზეზითაც არის დაკავებული, ამ მიზეზით ეს ადამიანი დაკავებული საერთოდ არ უნდა იყოს იმიტომ, რომ რა შეუტყობინებლობაზეა საუბარი, გაუგებარია, როდესაც 1 საათის შემდეგ, როცა ეს სასტიკი მკვლელობა მოხდა, მთელმა საქართველომ იცოდა, რომ ეს დანაშაული ჩადენილი იყო და მეორე - ამ დანაშაულში ფიგურირებდა ამ ადამიანის შვილი და არანაირი ვალდებულება ამ ადამიანს არ ჰქონდა, რომ საკუთარი შვილის საწინააღმდეგოდ რაიმე ჩვენება მიეცა ვინმესთვის. ეს საერთოდ გაუგებარია და გასაგებია, რომ ეს ადამიანი ამ მუხლით არ უნდა ყოფილიყო დაკავებული. ამის გარდა შეიქმნა საგამოძიებო კომისია და კარგია, რომ ეს კომისია არა უბრალოდ შეიქმნა, არამედ ოპოზიციას აქვს უმრავლესობა და თავმჯდომარეც არის ოპოზიციის. ახლა არის მნიშვნელოვანი, რომ წნეხი იყოს ხელისუფლებაზეც და ამ კომისიაზეც, იმიტომ, რომ საბოლოო ჯამში ამ კომისიამ უნდა გამოავლინოს სისტემის შიგნით ის დამნაშავეები, რომლებიც ხელს აფარებდნენ რეალურ მკვლელებს და ამ კომისიამ უნდა მიგვიყვანოს რეალურად ამ სისტემის დაშლამდე და თუ ეს არ მოხდება, ამ კომისიას გადაყვება ის ოპოზიცია, რომელიც არის უმრავლესობით წარმოდგენილი და რომელიც არის ამ კომისიის თავმჯდომარე. ჯერ-ჯერობით ეს პოლიტიკური ნება დავინახეთ. ამის იქით კომენტარის გაკეთება, რომ ხელისუფლებას გულწრფელი ნება აქვს, რომ რამე შეასრულოს, ჯერ-ჯერობით ამის თქმა უბრალოდ შეუძლებელია.
- რაც კვირას ვნახეთ, ეს არ იყო გულწრფელი აქცია, ეს არ იყო მხარდაჭერა ზაზა სარალიძის მიმართ?
-ფარსი იყო, რაც იყო იმ ღამეს, ანუ ის, რომ ზვიად კუპრავა წავიდა ედპ-ს ოფისში და ედპ-ს ოფისში უცებ შეიკრიბენენ პოლიტიკური ლიდერები, მაშინ, როდესაც გასაგები იყო, რომ იქ არის ერთი პარტია წარმოდგნელი სინამდვილეში და ეს ერთკაციანი პარტიები, რომლებსაც გვიხატავენ და გრძელდება წლებია და მე არ ვაპირებ თვალში ნაცარი ვიყარო და არავის ვაყარო. რეალურად არ მჯერა, რომ ეს პარტიები არიან საერთოდ. მათ შორის რაც ვნახეთ აქციაზე, გასაგები იყო, რომ ეს არის ამ პარტიების მთელი ძალა, რაც იყო შეკრებილი იმ დღეს, რა დღესაც ეს აქცია ჩატარდა. ეს თავიდან ბოლოდმე მასკარადი იყო და მათ შორის ეს შეძახილი, მათ შორის ეს შვილმკვდარი მამების ხელების აწევა და ბედნიერების განცდა. რისგან ჰქონდათ ეს ბედნიერების განცდა, ჩემთვის გაუგებარი იყო და რაღაცა შეძახილები, რომ ახალი მრგვალი მაგიდა შეიკრიბა და ახალი ეროვნული მოძრაობა იწყება და თავიდან ბოლომდე იყო ფარსი და სისულელე და ცინიზმიც და მაგის გამო ვთქვი, რომ მე იქ მონაწილეობას არ მივიღებდი, თუმცა რა მოხდა იმ აქციაზე, ამას აქვს კონკრეტული მიზეზი და ეს მიზეზი წინასწარაც დავაანონსე, რომ თუ ესე მოხდება, შედეგიც ეს იქნება-თქო და მართალიც აღმოვჩნდი, თუ ამ პროცესების სათავეში მოექცეოდა კონკრეტუალად ერთი პარტია, თავიდანვე ვთქვი, რომ ეს ამ პროცესს დააზარალებდა. ამის გამო მე ბევრი კრიტიკა მივიღე, რომ რაღაცა ჩამოვცილდი პროცესებს და აღარ ვდგავარ ზაზა სარალიძის გევრდით და ა.შ. თუმცა, აღმოვჩნდი მართალი. სინამდილეში თუ ჩვენ გვინდა და მე პირადად მინდა, რომ ხელისუფლებაზე ახლაც, ამ წუთშიც და კომისიის მუშაობაზეც იყოს მუდმივი წნეხი საზოგადოების მხირდან და ამ წნეხის ერთ-ერთი მთავარი გამოხატულება არის ადამიანები ქუჩაში დიდი რაოდენობით. უბრალოდ როდესაც ამ პროცესის სათავეში ექცევიან პოლიტიკური პარტიები და კონკრეტულად ერთი პოლიტიკური პარტია და მათ შორის მოთხოვნები ამ აქციის ხდება სრულიად ქაოსური და გაუგებარი და კაცმა არ იცის, ვინ რას ითხოვდა იქ, ამის შედეგი არის ის, რაც ვნახეთ აქციაზე. ამას თუ აქცია ერქვა, მე არ ვიცი.
-შეგვიძლია თუ არა ვთქვათ, რომ ნაცმოძრაობის მიერ ორგანიზებულ აქციას და ერთკაციანი პარტიების, როგორც ოპოზიციის ნაწილი მათ უწოდებს, მათ ნათქვამზე არ გავიდა საზოგადოების დიდი ნაწილი, ეს ნიშნავს იმას თუ არა, რომ რეალურად ამ პარტიის მიმართ ნდობა აღარ არსებობს და არ სურთ მათ გვერდით დგომა საზოგადოების ნაწილს?
-მე არ მიყვარს ხოლმე სხვა პარტიებზე კომენტარების კეთება. არ მგონია, რომ ეს ჩემი საქმე იყოს, მაგრამ კი, ჩემი აზრით, ეს აჩვენა იმ დღემ, მათ შორის ისინიც მიხვდნენ ამას და მაგიტომ იყო, რომ იმ დილით გადაწყვიტეს და მთელი დღის განმავლობაში იძახდნენ, რომ ამ აქციებზე პოლიტიკური ლიდერები არ გამოვლენო, მაშინ როდესაც წინასწარ დაანონსებული იყო, რომ ახლა რაღაცა პოლიტიკური ლიდერები დგებიან ავანგარდში და ეს მათი აქცია უნდა იყოს და პარტიები დაეხმარებიან ზაზა სარალიძეს, თუმცა თვითონაც მიხვდნენ, რომ ამათი დააზარალეს პროცესი და მაგის გამო იყო, რომ იმ დღეს მიიღეს გადაწყვეტილება, რომ ლიდერები აღარ გამოსულიყვნენ. კი, მე მგონია, რომ ამ პარტიას აქვს რაღაცა ელექტორალური რესურსი, ადამიანების რაღაც რაოდენობა არის, რომელიც ახალი არავისთვის არ არის, რომელიც ნებისმიერ შემთხვევაში მიხეილ სააკაშვილს დაუჭერენ მხარს და ეს პარტია რახან ასოცირდება მიხეილ სააკაშვილთან, მათ ეს რესურსი გააჩნიათ, მაგრამ ეს რესურსი არ არის დიდი და ეს არ აღმოჩნდა საკმარისი, რომ ამ აქციას მასშტაბური ხასიათი მიეღო. საზოგადოების დანარჩენი ნაწილისთვის კი ეს პარტია არის მიუღებელი და თუ ეს პარტიები მოექცევიან რაღაც პროცესების ავანგარდში, ბევრი ადამიანი ამ აქციაზე არ მოვა. ეს არის რეალობა, რომელსაც თვალი უნდა გაუსწორონ. ამას აქვს ბევრი პრობლემა და მთავარი პრობლემა არის გულწრფელობა.
- როგორ და რა გზებით არის შესაძლებელი, რომ ოპოზიცია ქვეყანაში უფრო ძლიერი და ანგარიშგასაწევი ძალა გახდეს?
-ამის გაკეთება სწრაფად არის პრაქტიკულად შეუძლებელი. ბევრი სხვადასხვა ფაქტორები არის, რის გამოც საქართველოში პრობლემა აქვს ოპოზიციას, მათ შორის გასაგებია, რომ ერთ-ერთი მნიშვნელოვანი ფაქტორი არის კონკრეტულად ივანიშვილი, რომელიც დგას ხელისუფლების უკან და მისი ავტორიტეტისა და ფინანსური რესურსიც. მეორე მხრივ, მნიშვნელოვანი პრობლემა არის არსებული პოლიტიკური სპექტრი, რომელმაც დიდი ხანია, დრო მოჭამა და რომლისადმი ნდობა საზოგადოებაში არის ძალიან დაბალი და გასაგებია, რომ რაღაცა მინიმალური რესურსი ელექტორალური ნდობისა აქვს რამდენიმე პარტიას. ეს არის ნაციონალური მოძრაობა, პატრიოტთა ალიანსი და ალბათ შეიძლება ნათელაშვილი იყოს. იმდენად ნდობა დაკარგულია, რომ მათ ზრდის რესურსი არ გააჩნიათ და პირიქით, მე მგონი ყველა ქვემოთ მოდის. ზოგადად, პარტიის აწყობა არ არის მარტივი საქმე და მე და ჩემი მეგობრები „გირჩის“ აწყობით ვართ დაკავებულები და ვხედავთ, რამდენ სირთულესთან არის დამოკიდებული. ჩემი აზრით, მთავარი პრობლემაა, ზოგადად ქართული პოლიტიკური სპექტრი გულწრფელი არ არის, გულწრფელობის პრობლემა გვაქვს და ამ სიყალბეს და ამ ფარისევლობას მოსახლეობის განსაკუთრებით ახალგაზრდა ნაწილი აღარ „ჭამს“ დიდი ხანია და ეს პარტიები ამას ვერ ხვდებიან. მნიშვნელოვანი პრობლემა არის, ოპოზიციური პარტიები რომ გაძლიერდეს, არის დაფინასება. სახელმწიფო დაფინანსება არასწორია და დამაზიანებელია მაგალითად, იგივე თუნდაც ეკლესიის შემთხვევაში, თუნდაც კულტურის დაფინანსების შემთხვევაში ან ფეხბურთის დაფინანსების შემთხვევაში. როგორც იქ არის ცუდი შედეგების მომტანი, ასევე მგონია, რომ ქართული პოლიტიკური სპექტრი ამ დაფინასების სისტემამ  გარყვნა და გამოხრა და მიგვიყვანა იმ შედეგებამდე, რა შედეგებამდეც მიგვიყვანა და მგონია, რომ სანამ ეს სახელმწიფო საბიუჯეტო დაფინანსება არსებობს, მანამდე პოლიტიკური პარტიები საქართველოში იმუშავებენ იმაზე, რომ ეს დაფინანსება მოიპოვონ, ჩაიგდონ, რამდენიმეწლიანი გარანტირებული დაფინანსება ჰქონდეთ და ფეხი ფეხზე ჰქონდეთ გადადებული. ეს არის ის, რაც მნიშვნელოვნად ალპობს ამ სისტემას. 
----------------------------------------------
-დამაინტრიგებელი აღმოჩნდა დღევანდელ დღეს და ცოტა პროვოკაციული, შესაძლოა  გადაჭარბებულიც იყოს, მაგრამ დაანონსდა, რომ პრემიერი დატოვებდა თანამდებობას. რატომ გაჩნდა ეს მოსაზრება?
გია ვოლსკი: დამაინტრიგებელი იყო და იმიტომ გაჩნდა მოსაზრება. ეს უფრო საინტერესოა პრემიერის გადადგომა, იქ აქციების შემდეგ განცხადებების მოსმენა, იქ  ეკონომკური გუნდი, სამართლებრივ საკითხთა გუნდი ერთმანეთში გაურიეს და მოკლედ გადადგომა და მოხსნა და ჩხუბი რასაკვირველია უფრო საინტერესოა და უფრო მეტსაც გეტყვით, დღეს ერთმა ოპონენტმა თქვა, რომ  თურმე საერთოდ უმრავლესობას ტელეფონებიც კი ჩამოგვართვეს, რომ  არ გადაგვეღო და მერე ერთმანეთისთვის შანტაჟი არ მოგვეწყო. რასაკვირველია, სკანდალი უფრო საინტერესოა. ენმ ორ მთავარ აქცენტს აკეთებდა იმისათვის, რათა რევანში აეღო და ხელისუფლებაში დაბრუნებულიყო.  ერთი იყო საგარეო ფაქტორი და მეორე იყო სოციალურ-ეკონომიკური პრობლემები, რომლის დიდი ნაწილიც მემკვიდრეობით მივიღეთ, თან ისეთი მივიღეთ, როგორც  იმ წუთში არ ჩანდა და ახლა უფრო მეტი გამოჩნდა და ადამიანის უფლებების სასტიკი დარღვევა... აღარ მინდა ჩამოვთვალო, საშინელი დარღვევების ფონზე გარკვეული ბრალდებების მოგროვება „ქართული ოცნების“ მიმართ. პრაქტიკულად, საგარეო მიმართულება ჩაფლავდა. მეორე მიმართულება - სოციალურ საკითხებთან დაკავშირებით  ტენდენციები არის გაუმჯობესებული. საკმაოდ მნიშვნელოვანი, მსუყე ციფრებია გამოქვეყნებული, მაგრამ არის ერთი მთავარი თემა, რომელიც  თუნდაც დღეს იუნისეფის  ესე მასხრად აგდებულ ანგარიშშია წარმოდგენილი. აქ იუნისეფის ის კი არ გავაანალიზეთ 4 საათის განმავლობაში. იუნისეფის მოხსენებაში მოცემული ძირითადი ტენდენციები პოზიტიური შევაფასეთ და გამოვიტანეთ დასკვნები - საიდან, როგორ. თუნდაც ის ექსპორტის ზრდა, ინვესტიციები, სამუშაო ადგილები, მაგრამ ისეთი მძიმე პრობლემების დატოვება ჩვენს ზურგს უკან, როგორიც არის ის, რაც აღნიშნულია იმ მოხსენებაში და დავანებოთ თავი მოხსენებას, რომელიც ხშირ შემთხვევაში რაღაც საეჭვო ორგანიზაციების მიერ არის მომზადებული, ჩვენი მასალების მიხედვით, რამდენი სოციალური პროგრამა განხორციელდა საქართველოში,   რამდენი შვილი გადავარჩინეთ, შვილებზე იყო ახლახანს ლაპარაკი, მძიმე დაავადებებს. რამდენი შვილი გაიგზავნა სასწავლებლად, რამდენი - სამკურნალოდ და რამდენი - სამუშაოდ და რამდენ შვილს მიეცა უფასო განათლების მიღება და აღარ ჩამოვთვლი  უშველებელ რაოდენობას პოზიტივების, რომლებიც თუნდაც ამ იუნისეფის მოხსენებაშია ნათქვამი, მაგრამ არის ისეთი ნეგატივები, რომელთან დაკავშირებითაც 3-4 საათი კი არა, მე მგონი კიდევ დაგვჭირდება დამატებითი შეხვედრები.
-მიუხედავად იმისა, რომ ეს არის დღეს პრობლემა, რაზეც თქვე საუბრობდით, მაინც ფიქრობენ თქვენი ოპონენტები, რომ ეს არ იყო შეხვედრის მთავარი თემა. დღეს ასევე ჩანდა მოსაზრება, რომ მმართველ გუნდშივე არის პრობლემა და შესაძლოა ეს პრობლემა დასრულდეს იმით, რომ ნაწილი წავიდეს და ქვეყანაში კიდევ ერთი ოპოზიციური გუნდი შეიქმნას, სწორედ „ოცნებიდან“ წასულების. მხოლოდ იუნისეფის კვლევას დაეთმო შეხვედრა თუ რეალურად პოლიტიკურ ვითარებაზეც იყო საუბარი და იმ პრობლემებზე, რომელიც აქვს მმართველ გუნდს?  
-არა, ოპოზიციური წარმომადგენლები რასაც ამბობენ, ეს სასაცილოა. კომიკური ახსენა ერთმა ოპოზციონერმა პარტიის ლიდერმა, პარტია არ არსებობს, თვითონ არსებობს მხოლოდ და ეგეთი ბევრია, 15-ია. მაგაზე არ არის ლაპარაკი. იუნისეფის მოსენებაში ჩამოთვლილი თემების ირგვლივ იყო საუბარი,  პოლიტიკაზეც იყო რასაკვირველია საუბარი. არ იყო ესე მხოლოდ, რომ მოდი ეს მუხლი გავაანალიზოთ. 4 საათი მიმდინარეობდა ამ თემებზე მსჯელობა, გამოვიდნენ, ბიძინა ივანიშვილის მოსაზრებები მოვისმინეთ ამასთან დაკავშირებით. სხვათაშორის, გაიმეორა ის პრინციპი, რაზეც ილაპარაკა ყრილობაზე , რომ დემოკრატიის ხარისხი წინ არის და მნიშვნელოვნად ჩამორჩება სოციალურ-ეკონომიკური მდგომარეობა და რომელი რომელს უნდა გაუსწორდეს, ამ თემაზე იყო ლაპარაკი. ფინანსთა მინისტრმა ილაპარაკა საგადასახადო სისტემაში განხორციელებულ ბოლო პერიოდის ცვლილებებზე და როდის შეიძლება, აქედან სერიზოული დივიდენდი მივიღოთ.  პრემიერმა ისაუბრა რასაკვირველია პოზიტივებზე და რასაკვირველია ნეგატივებზე იყო ძირითადი აქცენტი და პოლიტიკურად შევთანხმდით, რომ საერთოდ ხალხს, რომელსაც ჯერ კიდევ სერიოზული პრობლემები აქვს წინ, უნდა  სწამდეს და სჯეროდეს, რომ ადამიანი როცა ლაპარაკობს, თუნდაც მე, პრემიერი ან პარტიის თავმდჯომარე ან გენმდივანი, უნდა სჯეროდეს, რომ  იმას ესმის ეს, რაც მას აწუხებს, ცარიელი მაცივარი იქნება თუ სახელმძღვანელოების ნაკლებობა ოჯახში. მაგრამ იმაშიც უნდა დაგვეთანხმოთ, რომ ამ მიმართულებით ტენდენცია პოზიტიურია და მე ვფიქრობ, სწორედ ამ პოზიტიურმა ტენდენციებმა მნიშვნელოვანწილად წყობილებიდან გამოიყვანა ის  ჯგუფი, რომელიც ენმ-ის გარშემო შეიკრიბა. გარდა ამისა, იყო კიდევ ბრალდება, ვიღაც გიგა ბოკერიას ჩავაბარეთ ჩვენი გასამართლება. 
-დიახ, დავით უსუფაშვილმა თქვა.
-ნინო ბურჯანაძემაც თქვა, დავით უსუფაშვილმაც ძალიან საინტერესო სიტყვებით თქვა, მაგრამ ისეთი რამე ილაპარაკა, რომ გინდა თუ არა, მე რატომ არ ვარ პარტიაში, მე რატომ  მომცესო ხმაო საზოგადოებამ. ეს თურმე ჩვენი ბრალი ყოფილა. თუმცა, კარგად ლაპარაკობს გრამატიკულადაც და პოლიტიკურადაც დახვეწილია. საერთოდ ჩემი პირადი განწყობა მინდა გითხრათ, რომ  კიდევ კარგი, რომ „ქართული ოცნება“ ახალგაზრდა პარტიაა და ჯერ ასე პარტიულ ცხოველად არ ჩამოყალიბებულა, აქ ჭარბობს ადამიანური, ტექნიკური და როდესაც პარტიის წარმომადგენლებს ვუყურებ ამხელა ტყუილებით, ასეთი მისწრაფებით, რაღაც დივიდენდის მისაღებად, მე ვფიქრობ, რომ ძალიან რთულია, ვილაპარკოთ დღევანდელი უმრავლესობის შეხვედრის მთავარ  თემებზე. მაგრამ დიდი მადლობა ამ საშუალებისთვის.  ერთ მთავარ თემას ვიტყვი კიდევ და დავამთავრებ. რეალობაში რაც ითქვა, პარტიის ხელმძღვანელმა რაც თქვა, ნუ მოვიგონებთ იმას, რომ ყველა ერთად ავდექით და შევძახეთ. თქვა, რომ გასაკეთებელია საქმე, აი ამ ჩამორჩენებთან დაკავშირებით ვილაპრაკეთ, მძიმე პრობლემებთან, არის არა იმიტომ, რომ შენს ოპონენტს მოუგო, არამედ იმიტომ, რომ საზოგადოებას მისცე ის, რის გარეშეც საქართველოს  მომავალი არ არსებობს. პათოსიც მნიშვნელოვანი იყო, მაგრამ მთავარი თემა კიდევ ერთი, რომელიც ჩემმა ოპონენტებმა აქ წამოჭრეს, არის ის ბრალდება, ვითომდა ჩვენში შიგნით არის რაღაც დაპირისპირება ისეთი, რომელიც განაპირობებს მინგრევა-მონგრევას და ერთმანეთის მიმართ...
-აქ მინგრევაზე არ არის საუბარი, თუმცა საუბარია, რომ განახლდება სამთავრობო გუნდი და შესაძლოა, ნაწილი სწორედ ამის გამო გაემიჯნოს იმ გუნდს, რომელიც დარჩება ქართულ ოცნებაში.
-არა, არ არის ეგრე, უფრო ადვილად და ცივილიზებულად არის.  ჩვენ მოვუსმინეთ ფინანსთა მინისტრს, ეკონომიკის მინისტრს, საერთოდ ეკონომიკურ გუნდს და უახლოეს პერიოდში გვექნება საშუალება, დავუბრუნდეთ ამ თემებს და არა მარტო იუნისეფის მოხსენებას და ამის შემდეგ არაფერი გამორიცხული არ არის.
-დამეთანხმებით ალბათ, რომ ასეთ კვლევებზე ჩვენ არ გვახსოვს ასეთი მობილიზება სახელისუფლებო გუნდის და სწორედ აქედან  გამომდინარეც გაჩნდა კითხვები და თუ იმასაც გავითვალიწინებთ, შეხვედრის წინ თავად გუნდის წევრებმა გააკეთეს განცხადებები, რომ სიახლების დროა, გადახალისების დროა და ა.შ.  თქვენი ოპონენტები საუბრობენ, რომ სახელისუფლებო გუნდის მიმართ დღეს ნდობა არის დაკარგული. ნაწილობრივ მაინც ეთანხმებით თუ არა ამას  და უახლოეს მომავალში რეალურად იგეგმება თუ არა პრემიერის  დონეზე ცვლილება?
-მე გეტყოდით ზუსტ პასუხს ამასთან დაკავშირებით. გააჩნია, რა რაკურსით შეხედავ. მე მოვსუმინე ჩემს კოლეგებს. ზოგიერთებმა თქვეს, რომ რასაკვირველია, საკადრო საკითხებზეც იყო ლაპარაკიო. წარმოიდგინეთ, რომ  საუბარი იყოს ეკონომიკურ გუნდზე და არ ვმსჯელობდეთ იმაზე, რამდენად სწორად ან არასწორად მოქმედებს ესა თუ ის გუნდი, მინისტრი, გინდა პრემიერი და თითოეული ჩვენთაგანი, რომელიც პარლამენტში  ვიღებთ კანონებს. ამასთან დაკავშირებით ჩვენ კიდევ დავუბრუნდებით მსჯელობას, მაგრამ უფრო დახვეწილად, ცივილიზებულად იყო საუბარი, ვიდრე რაღაც დაპირისპირებებიდან გამომდინარე, დაშლა და იქ ახალი გუნდების შექმნა  და ა.შ. მე ვიტყოდი, მთავარი ლოზუნგი დღევანდელი შეხვედრის იყო საზოგადოება უპირველეს ყოვლისა,  რომელიც ჯერ კიდევ ვერ გრძნობს იმ პოზიტივებს, რომელიც არაერთ ანგარიშშია მოცემული. ვერ გრძნობს კი არა, ზოგიერთი მოწყვლადი ჯგუფების მდგომარეობა კიდევ გაუარესებულიც არის, თუმცა იქ რაღაც სამი  პროცენტით გაუმჯობესებულია დასაქმება, უმუშევრობის მაჩვენებელი, სიღარიბის აბსოლუტური მაჩვენებელი მნიშვნელოვნად არის გაუმჯობესებული. მაგრამ ეს არ ნიშნავს იმას, რომ 1000 კაცი თუ არის უკეთეს მდგომარეობაში წინა წლებთან შედარებით, ეს არ ეხება იმ 7 ათასს, რომელიც ჯერ კიდევ საჭიროებს წელში სერიოზულ გამაგრებას. მაგრამ  იქ იყო ლაპარაკი იმაზე, თუ როგორ გაძლიერდა ვთქვათ შიდა მეურნეობები, რამდენით  მოიმატა შემოსავალმა იმ მეურნეობებში, რომელიც ითვლება თვითდასაქმებულთა საზოგადოებაში. 
-სარალიძის თემაზე იყო თუ არა საუბარი ბატონი ბიძინა ივანიშვილის მხრიდან, პრემიერის მხრიდან,  გაიცვალა თუ არა მოსაზრებები და იყო თუ არა საუბარი იმაზე,  რომ შესაძლოა მართლც არის გადაცდომები გამოძიების პროცესში და ვინმეზე შესაძლოა აღიძრას ბრალი?
-კი, რასაკვირველია ამაზეც იყო ლაპრაკი, მაგრამ გაცილებით ნაკლები. ეს იმას არ ნიშავს, რომ ეს თემა მეორეხარისხოვანია. იქნება კიდევ შეხვედრები და ამ თემას ძალიან მნიშვნელოვანი განვითარება ექნება კომისიის მუშაობის პერიოდში. მაგრამ მე ვერანირად ვერ დავეთანხმები, რომ კომისიაში უმრავლესობა ახალი ენმ-ის იმით არის განპირობებული, რომ მათ უნდა აიღონ თურმე ლიდერობა. პირიქით, მე ვამბობ, რომ როდესაც საზოგადოების გარკვეულ ნაწილში  წარმოიშვა უნდობლობა გამოძიების მიმართ, რამაც გამოიწვია პროკურორის გადადგომა, ასეთი სერიოზული დაძაბულობა საზოგადოებაში, რასაკვირველია, უნდობლობას უნდა ვუპასუხოთ იმით, რომ  უმრავლესობაში იყოს ოპოზიცია.   
-ნინო ბურჯანაძემ „ევროპულ საქართველოს“ „ქართული ოცნების“ სატელიტი უწოდა.
-რა არის იცი? არის ენმ და არის ევროპული საქართველო, იგივე ახალი ენმ. ერთმა არ მიიღო მონაწილეობა კომისის საქმიანობაში, მეორემ მიიღო  და ახლა თვითონ ბურჯანაძე არ არის იმაში, თორემ ისიც მიიღებდა ალბათ მონაწილეობას. მაგრამ ეს არაფერს ნიშნავს. ჩვენი გუნდი, რომელიც ამ კომისიაშია, არც ნაკლები პათოსით არის, არც ნაკლები თანადგომით სარალიძის და მისი ოჯახის მიმართ და საერთოდ ოჯახების, დადუნაშვილის ოჯახი გვავიწყდება ხოლმე ხშირ შემთხვევაში  და არც იმ ოჯახების მიმართ, სადაც რაღაც კითხვები არსებობს სახელმწიფოს მიმართ, რომელიც თუნდაც ადრე არსებობდა.
- უახლოეს მომავალში პრემიერის შეცვლის საკითხი იგეგმება თუ არა?
-ამას ვერ გეტყვით. ამ თემაზე არ იყო ასე საუბარი. არ დასმულა ეს საკითხი. დაისვა ერთი მნიშვნელოვანი საკითხი და აქედან გამომდინარე შეგიძლია იმსჯელოთ პრემიერი, მთავრობა, მინისტრები, ვისზეც გინდათ. უახლოეს პერიოდში ჩვენ ველოდებით გარკვეულ გეგმას და ამ გეგმის რეალიზაციას, რათა ეს ჩამორჩენები სოციალურ თემებში იქნეს მოგვარებული. აქედან გამომდინარე იქნება ყველა გადაწყვეტილება.
-ვისგან ელოდებით კონკრეტულად, პრემიერისგან თუ მთავრობისგან  გეგმას?
-ჩვენ ველოდებით ეკონომიკური გუნდისგან, მთავრობისგან, პრემიერისგან. გეგმებზეც იყო, ზოგადი მონახაზი გავაკეთეთ, ბევრიც ვილაპარაკეთ რაც უკვე გაკეთდა, მაგრამ მომავალში ალბათ უფრო მეტი სალაპარაკო გვექნება მაგ მიმართულებით.   

